
 
 

 

 

 

 

 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᑦ ᐄᐳᓗ 1, 2024-ᒥᑦ ᒫᑦᓯ 31, 2025-ᒧᑦ 

 

 

 

 
 

 

 

 

 

 

ᐅᖄᓚᐅᑎᖓ 

867-975-5080 

ᐊᑭᖃᙱᑦᑐᖅ ᓈᓴᐅᑎᖓ: 1-877-836-2280 

 

ᖃᕋᓴᐅᔭᒃᑯᑦ 

langcom@langcom.nu.ca 

 

ᑎᑎᖅᑲᓂᐊᕐᕕᒃᑯᑦ ᑐᕌᕈᑎᖓ 

3A-630 ᑯᐃᓐ ᐃᓕᓴᐱ ᐊᖅᑯᑎ, ᐃᖃᓗᐃᑦ, ᓄᓇᕗᑦ  X0A 0H0 

 

ᐃᒡᓗᐊᓘᑉ ᑐᕌᕈᑎᖓ 

630 ᑯᐃᓐ ᐃᓕᓴᐱ II ᐊᖅᑯᑎ, ᐱᖓᔪᖓᓂ ᖁᓕᕇᑦᑐᓂᑦ 

(ᖃᒧᑎᒃ – ᕘᔅ ᓇᐃᓴᓐᔅ ᑮᓇᐅᔭᒃᑯᕕᒃ ᐃᓪᓗᐊᓗᒃ) 

 

 

 

 

 

 

 

 

 

 

 



2 
 

ᐃᓗᓕᖏᑦ         ᒪᑉᐱᖅᑐᒐᖏᑦ 

 

1. ᑎᑎᖅᑲᖅ ᐅᖃᖅᑎᑦᑎᔨᒧᑦ ᒪᓕᒐᓕᐅᕐᕕᒻᒥᑦ       3 

 

2. ᐅᖃᐅᓯᑦᓴᑦ ᐅᖃᐅᓯᕐᓄᑦ ᑲᒥᓯᓇᒥᑦ        4-5 

 

3. ᐃᖅᑲᓇᐃᔭᖅᑏᑦ ᐋᖅᑭᑦᓱᖅᓯᒪᓂᖏᑦ       6 

 

4. ᐱᓇᓱᐊᒐᕆᔭᑦ, ᑕᐅᑐᒐᕆᔭᐅᔪᖅ ᐊᒻᒪᓗ ᐱᔭᑦᓴᕆᔭᐅᔪᑦ ᐅᖃᐅᓯᕐᓄᑦ ᑲᒥᓯᓇᒧᑦ   7-8 

 

5. ᐅᓐᓂᕐᓗᒍᑕᐅᔪᓂᒃ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᐊ      8-9 

 

6. ᐅᓐᓂᕐᓗᒍᑕᐅᔪᑦ ᖃᐅᔨᓴᖅᑕᐅᔪᑦ ᓇᐃᓈᕆᔾᔪᑎ       10 

 

7. ᐅᓐᓂᕐᓗᒍᑕᐅᔪᑦ ᖃᐅᔨᓴᖅᑕᐅᑦᓯᐊᕐᓂᖏᑦ 2024-2025     11 

  

8. ᐃᓛᒃᑰᖓᔪᑦ ᐅᓐᓂᕐᓗᒍᑕᐅᔪᑦ        12-18 

 

9. ᐱᓕᕆᕝᕕᓕᒫᒥᑦ ᐅᓐᓂᕐᓗᒍᑕᐅᔪᑦ         19-24 

 

10. ᐊᑐᓕᖁᔭᓕᐊᑦ          25 

 

11. ᐅᓐᓂᕐᓗᒍᑕᐅᔪᑦ ᐅᓂᒃᑲᐅᓯᐅᓂᖓ        26-27 

 

12. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᓄᓇᕗᒻᒥ       28-32 

12.1. ᐅᖃᐅᓯᕐᓄᑦ ᒪᓕᒐᑦ 

12.2. ᖃᓄᐃᓕᖓᓕᕐᓂᖏᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐅᖃᓪᓚᕈᑕᐅᓲᑦ ᓄᓇᕗᒻᒥᑦ ᐃᓄᒋᐊᕐᓂᐅᔪᓄᑦ  

12.3. ᑐᓴᐅᒪᔪᓕᕆᓂᖅ ᐊᒻᒪᓗ ᐱᔨᑦᓯᕋᕈᑏᑦ ᐃᓄᓕᒫᓄᑦ 

 

13. ᖃᓄᐃᓕᐅᕐᓂᕐᒧᑦ ᐅᓂᒃᑳᓕᐊᑦ        33-34 

13.1. ᐃᖅᑲᓇᐃᔭᖅᑏᑦ ᐊᒻᒪᓗ ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᑎᑦᑎᓂᖅ 

13.2. ᐊᐅᓪᓚᕐᓂᖅ, ᑲᑎᒪᓃᑦ ᐊᒻᒪᓗ ᑲᑎᓐᓂᐅᔪᑦ 

13.3. ᐃᓄᓐᓂᑦ ᑐᓴᖅᑎᑦᓯᓂᕐᒥᑦ 

13.4. ᐱᓕᕆᐊᑦᓴᑦ 

 

14. ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑏᑦ        35 

 

15. ᑮᓇᐅᔭᐃᑦ ᐊᑐᖅᑐᑦᓴᓄᑦ ᐅᓂᒃᑳᓕᐊᑦ       36 

 

16. ᐃᓚᒍᑕᖓ          36-43 

 

 

 

 

 

 

 



3 
 

1. ᑎᑎᖅᑲᖅ ᐅᖃᖅᑎᑦᑎᔨᒧᑦ ᒪᓕᒐᓕᐅᕐᕕᒻᒥᑦ   

  

 

ᐅᖃᖅᑎᑦᑎᔨ ᒪᓕᒐᓕᐅᕐᕕᒻᒥᑦ 

ᒪᓕᒐᓕᐅᕐᕕᒃ ᓄᓇᕗᒻᒥ 

ᐃᖃᓗᐃᑦ, ᓄᓇᕗᑦ 

X0A 0H0 

 

ᐅᖃᖅᑎᑦᑎᔩ, 

ᒪᓕᓪᓗᒍ ᐊᒡᒍᖅᓯᒪᓂᖓ (24(1) ᑕᐃᑲᙵᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖓ, ᖁᕕᐊᓱᑉᐳᖓ ᐃᓕᑦᓯᓐᓄᑦ ᑐᓂᓯᒋᐊᖓᑦ 

ᑖᒃᑯᓂᖓ 2024-2025 ᐊᕐᕌᒍᑕᒪᑦ ᐅᓂᒃᑳᓕᐊᖑᔪᓂᑦ ᑖᒃᑯᓇᙵᑦ ᐊᓪᓚᕝᕕᒃ ᐅᖃᐅᓯᕐᓄᑦ ᑲᒥᓯᓇ ᓄᓇᕗᒻᒥ. 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᑖᒃᑯᓄᖓ ᐅᓪᓗᖏᓐᓅᖓᔪᖅ ᐄᐳᓗ 1, 2024-ᒥᑦ, ᒫᑦᓯ 31, 2025-ᒧᑦ. 

 

ᓱᓕᒃᑲᓐᓂᖅ, ᑖᓐᓇ ᐅᓂᒃᑳᓕᐊᖑᔪᖅ ᓴᖅᑭᑕᐅᓂᐊᖅᐳᖅ ᒪᓕᒐᓕᐅᕐᕕᒻᒥᑦ ᓄᓇᕗᒻᒥ, ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ 

ᐊᒡᒍᖅᓯᒪᓂᖓᓂ 24(2) ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ. 

 

ᐃᓚᓐᓇᕆᔭᐃᑦ, 

 

ᑲᕐᓖᓐ ᐋᕆᐊᒃ  

ᐅᖃᐅᓯᕐᓄᑦ ᑲᒥᓯᓇ ᓄᓇᕗᒻᒥ 

2. ᐅᖃᐅᓯᑦᓴᑦ ᐅᖃᐅᓯᕐᓄᑦ ᑲᒥᓯᓇᒥᑦ 

 

ᑕᐃᒪᙵᓂ ᓴᖅᑭᑕᐅᔪᒻᒪᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᓄᓇᕗᒻᒥ 1999-ᒥᑦ, ᑲᒪᒋᔭᕆᐊᓕᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᓯᔾᔨᖅᓯᒪᔪᑦ. ᐱᓗᐊᙳᐊᖅᑐᒥᑦ, ᔪᓚᐃ 1, 2009-ᒥᑦ, ᑖᓐᓇ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ 

ᐊᑐᓕᖅᑎᑕᐅᓚᐅᖅᑐᖅ, ᓴᖅᑮᓪᓗᓂ ᓄᑖᓂᑦ ᐱᓕᕆᐊᖑᔭᕆᐊᓕᓐᓂᒃ ᐊᒻᒪᓗ ᑲᒪᒋᔭᐅᔭᕆᐊᓕᓐᓂᒃ ᐊᓪᓚᕝᕕᖓᓄᑦ ᓴᐳᔾᔨᓯᒪᓂᕐᒥᑦ 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᓄᓇᕗᒻᒥᐅᓄᑦ. ᐱᔭᑦᓴᕆᒃᑲᓐᓂᖅᑕᖏᑦ ᐱᒻᒪᕆᐅᔪᑦ ᐅᖃᐅᓯᕆᔭᕆᐊᖏᑦ ᐅᐱᓐᓇᕋᓂ 

ᒪᓕᒐᐅᔪᖅ ᓇᓗᓇᐃᔭᐃᔪᖅ ᐊᓪᓚᕝᕕᒻᒪ ᓴᙱᓂᖃᕐᓂᖓᓂ ᖃᐅᔨᓴᓐᓂᕐᒥᑦ ᐅᖃᐅᓯᕐᓄᑦ ᐱᔪᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᕐᒥᑦ.  

ᑖᒃᑯᐊ ᒪᓕᒐᐅᔪᑦ ᐱᔪᓐᓇᖅᑎᑦᑎᔪᑦ ᐊᓪᓚᕝᕕᓐᓂ ᐱᔪᓐᓇᕐᓂᖃᖅᑎᑕᐅᓪᓗᑕ ᑐᓂᔭᐅᔪᓐᓇᕐᓗᑕ ᑐᑭᓯᒋᐊᕈᑎᑦᓴᓂᑦ ᐃᑲᔪᕐᓂᕐᒧᑦ 

ᖃᐅᔨᓴᕐᓂᕆᔭᑦᑎᓐᓂᒃ ᐅᓐᓂᕐᓗᒍᑕᐅᔪᓂᑦ ᐱᔾᔪᑎᒋᓪᓗᒍ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᕐᒥᑦ ᓄᓇᕗᒻᒥ. 

ᐊᒡᒍᖅᓯᒪᓂᖓ 25 (5) ᑕᐃᑲᓂ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ, ᐱᓗᐊᖅᑐᒥᑦ, ᖃᐅᔨᒪᒋᐊᖅᑎᑦᓯᔪᖅ ᑖᓐᓇ 

ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᖓ 

ᓄᖅᑲᖓᑎᑦᓯᖏᓪᓗᓂ ᑭᓪᓕᖃᖅᑎᑦᓯᖏᓪᓗᓂ ᖃᐅᔨᓴᕈᓐᓇᕐᓂᕐᒧᑦ ᓴᙱᓂᕆᔭᑦᑎᓐᓂ. ᐊᒡᒍᖅᓯᒪᓂᖓ 38 (6) ᑕᐃᑲᓂ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᕐᒥᑦ ᓇᓗᓇᐃᖅᓯᒋᐊᓪᓚᑦᑐᖅ  ᖃᐅᔨᔭᐅᔭᕆᐊᖃᙱᓐᓂᕐᒥᑦ ᖃᐅᔨᓴᕐᓂᕆᔭᕗᑦ ᐊᑐᖏᑦᑐᖅ.  

ᐊᓪᓚᕝᕕᕗᑦ ᐊᒥᓱᐊᖅᑎ ᐊᑦᓱᕈᖅᓯᒪᔪᑦ ᑐᓴᖅᑎᑦᓯᓪᓗᑎᒃ ᑖᒃᑯᓂᖓ ᒪᓕᒋᐊᓕᓐᓂᒃ ᒪᓕᒐᕐᓂᒃ ᐱᓕᕆᕝᕕᐅᔪᓄᑦ ᓄᓇᕗᑦ 

ᒐᕙᒪᒃᑯᓐᓂ. ᐅᒡᒍᐊᕐᓇᖅᑑᒐᓗᐊᖅ, ᑕᐃᒪᐃᖏᓐᓇᖅᓯᒪᒻᒪᑦ ᐱᓕᕆᖃᑎᖃᕈᒪᕙᓐᓇᑎ ᐱᓕᕆᕝᕕᐅᔪᑦ ᑐᓂᓯᕙᓐᓇᑎᒃ 

ᑐᑭᓯᒋᐊᕈᑎᑦᓴᓂᑦ ᐱᔭᐅᔭᕆᐊᓕᓐᓂᑦ ᐅᕙᒍᑦ ᖃᐅᔨᓴᖅᑕᖏᓐᓄᑦ ᑕᐃᒫᒃ ᑭᖑᕙᖓᓕᖃᑦᑕᖅᑐᑦ ᐊᑦᓱᕈᕐᓂᕆᔭᕗᑦ ᑲᒪᒋᔭᖃᕐᓂᕐᒥᑦ 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᕐᒧᑦ. ᑐᓴᖅᑎᓯᒪᔭᕋ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇᒧᑦ 

ᓇᓗᓇᐃᖅᓯᓂᕐᒥᑦ ᐱᔪᓐᓇᕐᓂᖃᕐᓂᕋᓂ ᑐᓂᔭᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓂᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪᓗ 

ᑐᑦᑕᕐᕕᖏᓐᓂᒃ ᐃᑲᔪᕐᓂᖃᕐᓂᐊᕐᒪᑕ ᐅᕙᖓ ᖃᐅᔨᓴᖅᑕᖏᓐᓂᒃ. ᐅᖃᐅᓯᕆᔭᒃᑲ ᐃᓚᖏᑦ ᑎᑎᕋᖅᓯᒪᔪᓂᑦ ᑕᐃᑲᙵᑦ 

ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇᐅᑉ ᑎᑎᖅᑲᖓᓂ: 

“ᐊᒡᒍᖅᓯᒪᓂᖓ 25(5) ᑕᐃᑲᓂ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖓᓂ ᐅᖃᖅᓯᒪᔪᑦ 

(5) ᐊᔾᔨᒌᙱᓐᓂᖅᑕᖃᕈᓂ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᑕᖃᕈᓂ ᑖᑦᓱᒧᖓ ᐊᒡᒍᖅᓯᒪᓂᖓᓄᑦ ᐊᒻᒪᓗ 

ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ 

ᐱᖁᔭᖓᓂ ᐅᕝᕙᓘᓐᓃᑦ ᒪᓕᒐᓕᐊᖑᓯᒪᔪᓂᑦ ᑕᕝᕘᓇ ᐱᖁᔭᒃᑯᑦ, ᑖᓐᓇ ᐊᒡᒍᖅᓯᒪᓂᖓ ᐊᑐᖔᕋᔭᖅᑐᖅ 

ᐃᓱᒪᒋᓗᒍ ᐊᔾᔨᒌᙱᓐᓂᖓ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᖓ. 

ᐊᒡᒍᖅᓯᒪᓂᖓ 38(6) ᑕᐃᑲᙵᑦ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ: 

(6) ᐊᔾᔨᒌᙱᓐᓂᖅᑕᖃᕈᓂ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᑕᖃᕈᓂ ᑖᑦᓱᒧᖓ ᐃᓚᖓᓄᑦ ᐊᒻᒪᓗ 

ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ 

ᐱᖁᔭᖓᓂ ᐅᕝᕙᓘᓐᓃᑦ ᒪᓕᒐᓕᐊᖑᓯᒪᔪᓂᑦ ᑕᕝᕘᓇ ᐱᖁᔭᒃᑯᑦ, ᑖᓐᓇ ᐃᓚᖓ ᐊᑐᖔᕋᔭᖅᑐᖅ 

ᐃᓱᒪᒋᓗᒍ ᐊᔾᔨᒌᙱᓐᓂᖓ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᖓ. 

ᐱᔭᕇᕈᑎᒃᑲ ᒪᑯᐊᖑᔪᑦ:  

▪ ᒪᓕᒐᑦᑎᒍᑦ ᐱᔪᓐᓇᕐᓂᖃᖅᑐᑎᑦ ᓄᐊᑦᓯᓂᕐᒥᑦ ᐊᒻᒪᓗ ᓴᖅᑮᓂᕐᒥᑦ ᑐᑭᓯᒋᐊᕈᑎᑦᓴᓂᑦ ᐃᕝᕕᑦ 

ᑐᑦᓯᕌᕆᓯᒪᔭᖏᓐᓂᒃ. 

▪ ᑕᐃᒪᐃᒋᐊᖃᙱᒻᒪᕆᑦᑐᑎᑦ ᑐᑦᓯᕋᕐᓗᑎᒃ ᑐᑭᓯᒋᐊᕈᑎᑦᓴᓂᑦ ᑕᕝᕘᓇ ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ 

ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᒃᑯᑦ.  

▪ ᒐᕙᒪᒃᑯᑦ ᑎᒥᖓ ᐃᓕᓐᓄᑦ ᑐᓂᓯᑉᐸᑕ ᑐᑭᓯᒋᐊᕈᑎᑦᓴᓂᑦ ᐃᕝᕕᑦ ᑐᑦᓯᕌᕆᓯᒪᔭᖏᓐᓂᒃ, ᓯᖁᒥᑦᓯᓂᖃᙱᑦᑐᖅ 

ᖃᐅᔨᔭᐅᔭᕆᐊᖃᙱᑦᑐᓂᑦ ᑕᕝᕘᓇ ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ 

ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᒃᑯᑦ.  

 

 

 

 

 

 

ᓴᙱᓂᕆᔭᑎᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᒃᑯᑦ ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᒃᑯᑦ ᐊᑖᒍᑦ 

ᐊᓪᓚᕝᕖᑦ ᐊᐅᓚᑕᐅᔪᖅ ᒪᕐᕉᓐᓄᑦ ᒪᓕᒐᕐᓄᑦ: ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖓᓄᑦ (OLA) ᐊᒻᒪᓗ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓄᑦ (ILPA). ᒪᕐᕉᒃ ᒪᓕᒐᓕᐊᖑᓯᒪᔫᒃ ᐃᓕᓐᓂ ᐱᔪᓐᓇᕐᓂᖃᖅᑎᑦᑎᔫᒃ 

ᖃᐅᔨᓴᕐᓂᕐᒥᑦ ᐊᒻᒪᓗ ᓴᖅᑮᓂᕐᒥᑦ ᑎᑎᖅᑲᓂᑦ ᐊᒻᒪᓗ ᐊᓯᖏᓐᓂᒃ ᑐᑭᓯᒋᐊᕈᑎᑦᓴᓂᑦ. 

 

ᒪᓕᒋᐊᖃᓪᓚᕆᑦᑐᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ ᓄᐊᑦᓯᓂᕐᒥᑦ ᑐᑭᓯᒋᐊᕈᑎᑦᓴᓂᑦ ᒪᑯᐊᖑᔪᑦ: 

▪ ᐅᖃᐅᓯᕐᓄᑦ ᑲᒥᓯᓇ ᑕᐃᒪᐃᑐᐃᓐᓇᕆᐊᓕᒃ “ᑐᑦᓯᕋᕐᓗᓂ ᐊᒻᒪᓗ ᑐᓂᔭᐅᓗᓂ ᑐᑭᓯᒋᐊᕈᑎᑦᓴᓂᑦ ᐃᓄᓐᓂᒃ 

ᐊᒻᒪᓗ ᓇᐅᒃᑯᑦ ᐅᖃᐅᓯᕐᓄᑦ ᑲᒥᓯᓇ ᓈᒻᒪᒋᔭᖓᒍᑦ”: ᐊᒡᒍᖅᓯᒪᓂᖓ 31(1). 

▪ ᐅᖃᐅᓯᕐᓄᑦ ᑲᒥᓯᓇ ᑕᐃᒪᐃᑎᑦᓯᑐᐃᓐᓇᕆᐊᓕᒃ ᐅᖃᐅᓯᕆᔭᐅᓯᒪᔪᓂᑦ “ᖃᖓᐅᑎᓪᓗᒍ ᐊᒻᒪᓗ 

ᐅᕙᓂᐅᓚᐅᖅᑐᖅ” ᓇᓗᓇᐃᖅᑕᐅᓗᓂ ᑲᒥᓯᓇᒧᑦ: ᐊᒡᒍᖅᓯᒪᓂᖓ 31(2)(c). 

▪ ᐅᖃᐅᓯᕐᓄᑦ ᑲᒥᓯᓇ ᑕᐃᒪᐃᑎᑦᓯᑐᐃᓐᓇᕆᐊᓕᒃ ᐃᓄᒻᒥᒃ ᓴᖅᑮᖁᔨᓗᓂ “ᑎᑎᖅᑲᓂᑦ ᐊᒻᒪᓗ ᓱᓇᒃᑯᑖᓂᑦ” 

ᐃᓅᑉ ᐱᓯᒪᔭᖏᓐᓂᒃ ᑲᒥᓯᓇᐅᑉ ᑐᕌᖓᓂᕋᖅᑕᖏᓐᓂᒃ “ᖃᖓᐅᑎᓪᓗᒍ ᐊᒻᒪᓗ ᐅᕙᓂᐅᓚᐅᖅᑐᖅ” 

ᓇᓗᓇᐃᖅᑕᐅᓗᓂ ᑲᒥᓯᓇᒧᑦ: ᐊᒡᒍᖅᓯᒪᓂᖓ 31(2)(d). 

 

ᐊᑖᒍᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᒃᑯᑦ ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᒃᑯᑦ, 

ᐱᔪᓐᓇᐅᑎᖃᖅᑐᑎᑦ ᖃᓄᐃᑦᑐᑐᐃᓐᓇᕐᓄᑦ ᑐᑭᓯᒋᐊᕈᑎᑦᓴᓂᑦ ᐃᓕᓐᓄᑦ ᑐᕌᖓᓱᒋᔭᑎᑦ, ᐃᓚᖏᓐᓂᒃ ᐊᒻᒪᓗ 

ᑭᓪᓕᖃᖅᑐᓂᑦ ᐊᑐᖏᓪᓗᑎᒃ. ᑕᐃᒪᐃᑎᑦᓯᑐᐃᓐᓇᕆᐊᖃᖅᑐᑎᑦ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᖅ ᐃᓕᓐᓄᑦ ᑐᓂᓯᓗᑎᒃ. 

ᒪᓕᒐᑦᑎᒍᑦ ᓄᖅᑲᖓᕈᑎᑕᖃᖅᑐᖅ ᖃᓄᐃᓕᐅᕈᓐᓇᕐᒪᖔᖅᐱᑦ ᑐᑭᓯᒋᐊᕈᑎᑦᓴᓂᑦ, ᑭᓯᐊᓂ ᐃᕝᕕᑦ 

ᐃᓱᒪᓕᐅᕆᒍᓐᓇᖅᑐᑎᑦ, ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᖏᑦᑐᖅ. 

ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᒃᑯᑦ, 

ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᖅ ᐃᓕᓐᓄᑦ ᑐᓂᓯᑉᐸᑕ ᑐᑭᓯᒋᐊᕈᑎᑦᓴᓂᑦ ᐃᕝᕕᑦ ᓴᖅᑭᖁᓯᒪᔭᖏᓐᓂᒃ, ᓯᖁᒥᑦᓯᓂᖃᙱᑦᑐᖅ 

ᖃᐅᔨᔭᐅᔭᕆᐊᖃᙱᑦᑐᓂᑦ ᑕᕝᕘᓇ ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ 

ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᒃᑯᑦ. ᑭᓇᑐᐃᓐᓇᖅ ᐅᓐᓂᕐᓗᓐᓂᐊᕐᓂᕈᓂ ᖃᐅᔨᔭᐅᔭᕆᐊᖃᙱᑦᑐᓂᑦ ᓯᖁᒥᑦᓯᓂᕐᒥᑦ 

ᐊᑖᒍᑦ ᐊᒡᒍᖅᓯᒪᔪᒥᑦ 49.1(1) ᑕᐃᑲᙵᑦ ᐊᑐᐃᓐᓇᖃᕐᕕᐅᔪᓐᓇᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ 

ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᕐᒥᑦ ᐅᐱᓐᓇᕋᓂ ᒐᕙᒪᒃᑯᑦ ᑎᒥᖓ ᓴᖅᑮᓯᒪᒻᒪᑦ ᐃᒻᒥᒃᑰᖓᔪᓂᑦ ᑐᑭᓯᒋᐊᕈᑎᑦᓴᓂᑦ 

ᐅᖃᐅᓯᕐᓄᑦ ᑲᒥᓯᓇᒧᑦ, ᐅᖃᕋᔭᖅᑐᖓ ᖃᐅᔨᔭᐅᔭᕆᐊᖃᙱᑦᑐᓂᑦ ᓯᖁᒥᑦᓯᔪᖃᙱᑦᑐᖅ, ᐱᔾᔪᑎᑦᓴᖏᑦ ᓇᓗᓇᐃᖅᓯᒪᔪᑦ 

ᐅᕙᓂ ᑎᑎᖅᑲᕐᒥᑦ.” 

 
ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇᐅᑉ ᖃᐅᔨᓴᕐᓂᕆᔭᖓ ᓇᓗᓇᐃᔭᐃᓲᖅ ᐱᔭᑦᓴᕆᔭᕐᓂᒃ ᐊᒻᒪᓗ ᐊᓪᓚᕝᕕᐅᑉ 

ᐱᔪᓐᓇᕐᓂᖓ ᑐᑦᓯᕋᕈᓐᓇᕐᓂᕐᒥᑦ ᐊᒻᒪᓗ ᑐᓂᔭᐅᒍᓐᓇᕐᓂᕐᒥᑦ ᑐᑭᓯᒋᐊᕈᑎᒃᓴᓂᑦ ᖃᐅᔨᓴᕐᓂᕆᔭᑦᑎᓐᓂᒃ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᐅᔪᓂᑦ.  

 

ᐅᒡᒍᐊᕐᓇᖅᑑᒐᓗᐊᖅ, ᒪᓕᒐᕐᓄᑦ ᓵᖓᔭᕆᐊᖃᓕᓚᐅᕋᒪ ᑕᐃᒪᐃᑎᑦᓯᓂᕐᒥᑦ ᒐᕙᒪᓕᕆᔨᓂᑦ ᓴᖅᑮᓂᕐᒥᑦ ᑐᑭᓯᒋᐊᕈᑎᑦᓴᓂᑦ 

ᐃᑲᔪᖅᓱᕐᓂᕐᒥᑦ ᖃᐅᔨᓴᕐᓂᐅᔪᒥᑦ ᑭᓯᐊᓂ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇ ᑖᑦᓱᒥᖓ 

ᓇᓗᓇᐃᔭᐃᒋᐊᖃᓚᐅᕐᒥᔪᖅ.  

ᐊᓪᓚᕝᕕᑕ ᐊᔪᙱᓐᓂᖓ ᖃᐅᔨᓴᑦᓯᐊᕈᓐᓇᕐᓂᕐᒥᑦ ᐊᒻᒪᓗ ᑲᒪᒋᔭᖃᕐᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᑦᑐᓂᑦ 

ᐱᓕᕆᖃᑦᓯᐊᕆᐊᖃᓲᖑᔪᒍᑦ ᓯᕗᓪᓕᖅᐹᒥᑦ ᐱᓕᕆᔨᐅᔪᓂᑦ ᐃᖅᑲᓇᐃᔭᖅᑎᓂᑦ, ᐊᑯᓐᓂᖅᓱᖅᑐᓂᑦ ᐊᐅᓚᑦᓯᔨᓂᑦ ᐊᒻᒪᓗ 

ᖁᑦᓯᓂᖅᓴᒦᑦᑐᓂᑦ ᐊᐅᓚᑦᓯᔨᓂᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᒃ. ᐃᓱᒪᒋᖃᓯᐅᑎᓗᒍ ᖄᒃᑲᓐᓂᐊᒍᑦ ᑲᒪᒋᔭᖃᕐᓂᕐᒥᑦ 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐅᓐᓂᕐᓗᒍᑕᐅᔪᓂᑦ ᑐᕌᖓᑐᐃᓐᓇᖏᑦᑐᑦ ᐱᔨᑦᓯᕋᕈᑎᓄᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑭᓯᐊᓂ 

ᐱᔨᑦᓯᕋᕈᑎᓄᓪᓗ ᐃᓄᓕᒫᓄᑦ ᐱᓕᕆᕝᕕᓐᓂᑦ ᓄᓇᕗᑦ ᒐᕙᒪᒃᑯᓐᓂ, ᓄᓇᓕᐅᔪᓂᑦ, ᓇᒻᒥᓂᕆᔭᐅᔪᓂᑦ ᐊᒻᒪᓗ ᒐᕙᒪᑐᖃᒃᑯᓐᓂ. 

ᓴᐳᔾᔨᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᓄᓇᕗᒻᒥᐅᓄᑦ ᐱᔭᑦᓴᕆᔭᕗᑦ ᐊᒻᒪᓗ ᑲᑐᔾᔨᖃᑎᖃᑦᓯᐊᕆᐊᖃᖅᑐᒍᑦ ᐃᓄᓕᒫᓂᑦ 

ᐊᒻᒪᓗ ᑲᑐᔾᔨᖃᑎᒌᖑᔪᓂᑦ ᐊᒥᓱᓂᑦ ᖁᑦᓯᓐᓂᖏᓐᓂᒃ.  

 

ᐃᓗᐃᑦᑑᓪᓗᓂ ᑖᓐᓇ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒥᑦ ᑲᒥᓯᓇᐅᑉ ᑎᑎᖅᑲᖓ ᐊᑐᐃᓐᓇᐅᔪᖅ ᖃᐅᔨᒋᐊᕐᓗᓯᒃ 

ᐊᓪᓚᕝᕕᑦᑎᓐᓄᑦ.  

Quana – ᖁᔭᓐᓇᒦᒃ − Nakurmiik – Thank you – Merci  

ᑲᕐᓖᓐ ᐋᕆᐊᒃ  

3. ᐃᖅᑲᓇᐃᔭᖅᑏᑦ ᐋᖅᑭᑦᓱᖅᓯᒪᓂᖏᑦ 

ᐅᖃᐅᓯᕐᓄᑦ ᑲᒥᓯᓇ ᓄᓇᕗᒻᒥ 

 

ᑐᑭᒧᐊᖅᑎᑦᓯᔨ ᐅᐸᓗᖓᐃᔭᑦᓯᐊᖅᓯᒪᓂᒃᑯᑦ ᐸᕐᓇᐃᓂᕐᒧᑦ 

ᐊᒻᒪᓗ ᐊᑐᐊᒐᓕᐅᕐᓂᕐᒧᑦ  

ᐊᖓᔪᖅᑲᐅᑎᓄᑦ ᐃᑲᔪᖅᑎ 

 

 

ᐃᓯᖅᐸᓪᓕᐊᔪᓄᑦ ᐱᓕᕆᔨᒻᒪᕆᒃ 

ᐊᖓᔪᖅᑲᐅᑎᓄᑦ ᐃᑲᔪᖅᑎ 

 

ᖃᐅᔨᓇᓱᓐᓂᕐᒧᑦ ᐊᒻᒪᓗ ᖃᐃᔨᓴᕐᓂᕐᒧᑦ 

ᐱᓕᕆᔨ  

ᖃᐅᔨᓇᓱᓐᓂᕐᒧᑦ ᐊᒻᒪᓗ ᖃᐃᔨᓴᕐᓂᕐᒧᑦ 

ᐱᓕᕆᔨ  

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ 

ᐱᖁᔭᖓᓄᑦ ᑐᓴᐅᒪᑎᑦᓯᓂᕐᒧᑦ ᐱᓕᕆᔨ 
 

ᐊᐅᓚᑦᓯᔨ, ᑐᓴᐅᒪᑎᑦᓯᔾᔪᑎᓄᑦ 

4. ᐱᓇᓱᐊᒐᕆᔭᑦ, ᑕᐅᑐᒐᕆᔭᐅᔪᖅ ᐊᒻᒪᓗ ᐱᔭᑦᓴᕆᔭᐅᔪᑦ ᐅᖃᐅᓯᕐᓄᑦ ᑲᒥᓯᓇᒧᑦ  

 

ᐅᖃᐅᓯᕐᓄᑦ ᑲᒥᓯᓇ ᐃᓛᒃᑰᖓᓪᓗᓂ ᐱᓕᕆᔨᐅᕗᖅ ᑕᐃᑲᓂ ᒪᓕᒐᓕᐅᕐᕕᒻᒥᑦ ᓄᓇᕗᒻᒥ ᑎᒃᑯᐊᖅᑕᐅᓲᖅ ᐊᕐᕌᒍᓄᑦ ᑕᓪᓕᒪᓄᑦ 

ᑲᒥᓯᓇᒧᑦ ᓄᓇᕗᒻᒧᑦ ᑕᐃᒪᐃᖁᔭᐅᓪᓗᓂ ᒪᓕᒐᓕᐅᕐᕕᒻᒥ. ᐱᔭᑦᓴᕆᔭᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐋᖅᑭᑦᓯᒪᔪᑦ ᐊᑖᒍᑦ 

ᐊᒡᒍᖅᓯᒪᓂᖓ 22 ᑕᐃᑲᙵᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ (OLA) ᐊᒻᒪᓗ ᐊᒡᒍᖅᓯᒪᓂᖓ 28 ᑕᐃᑲᙵᑦ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ (ILPA). 

 

ᐱᓇᓱᐊᒐᕆᔭᑦ  

 

 

 

 

 

 

 

 

ᑲᒪᒋᔭᐅᔭᕆᐊᓖᑦ 

ᐅᖃᐅᓯᕐᓄᑦ ᑲᒥᓯᓇ ᑎᓴᒪᓪᓗᐊᑕᕐᓂᒃ ᐱᔭᑦᓴᖃᖅᑐᖅ: 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐱᓇᓱᐊᒐᕆᔭᖓ ᐅᖃᐅᓯᕐᓄᑦ ᑲᒥᓯᓇᐅᑉ ᓴᖅᑭᔮᖅᑎᑦᓯᓗᓂ ᐊᒻᒪᓗ ᓴᐳᔾᔨᓗᓂᐅᒃ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ 

ᓄᓇᕗᒻᒥᐅᓄᑦ ᓇᓗᓇᐃᖅᓯᒪᑦᓯᐊᖅᑐᖅ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᓕᐊᖑᓯᒪᔪᓂᑦ. ᐱᔭᑦᓴᕆᔭᖓ ᐊᓪᓚᕝᕕᐅᑉ 

ᑲᒪᒋᔭᖃᑦᓯᐊᕐᓗᓂ ᐱᖓᓱᓂᑦ ᐅᖃᐅᓯᓕᕆᓂᕐᒧᑦ ᐃᓄᒋᐊᕐᓂᐅᔪᓂᑦ: ᐃᓄᒃᑎᑐᑦ ᐅᖃᓪᓚᓲᑦ ᐃᓄᒋᐊᕐᓂᐅᔪᑦ, ᐅᐃᕖᑎᑐᑦ 

ᐅᖃᓪᓚᓲᑦ ᐃᓄᒋᐊᕐᓂᐅᔪᑦ ᐊᒻᒪᓗ ᖃᓪᓗᓈᑎᑐᑦ ᐅᖃᓪᓚᓲᑦ ᐃᓄᒋᐊᕐᓂᐅᔪᑦ. 

 

ᖃᐅᔨᓴᖅᑎᕐᔪᐊᖅ 

ᐅᖃᐅᓯᕐᓄᑦ ᑲᒥᓯᓇ ᕿᒥᕐᕈᓲᖅ 

ᓯᖁᒥᑦᓯᓂᐅᑐᐃᓐᓇᕆᐊᓕᓐᓂᒃ ᑕᐃᑲᓂ ᐅᖃᐅᓯᕐᓄᑦ 

ᒪᓕᒐᕐᓂᒃ ᓄᓇᕗᒻᒥ ᑎᒥᐅᔪᓂᑦ, ᓄᓇᓕᓐᓂᑦ, 

ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕝᕕᖏᓐᓂᒃ, ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ. 

ᐊᓪᓚᕝᕕᐅᔪᖅ ᖃᐅᔨᓴᕈᓐᓇᖅᑐᖅ, ᓇᓂᓯᓗᓂ ᐊᒻᒪᓗ 

ᐅᓂᒃᑳᓕᐅᕐᓗᓂ, ᐋᔩᑎᑦᓯᔨᐅᓗᑎᒃ ᐋᖅᑭᑦᓯᓂᕐᒥᑦ ᐊᒻᒪᓗ 

ᐃᒪᐃᓕᐅᖔᖁᔨᔪᓐᓇᖅᑐᑦ ᐋᖅᑭᒋᐊᖅᓯᓂᕐᒥᑦ 

ᑲᒪᒋᔭᖃᕐᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ 

ᓯᖁᒥᑦᓯᔪᓂᑦ. 

 

ᖃᐅᔨᓴᖅᑎᕐᔪᐊᖅ 

ᐅᖃᐅᓯᕐᓄᑦ ᑲᒥᓯᓇ ᐅᖃᖃᑎᖃᓲᖅ 

ᐊᑐᓪᓚᕆᒋᐊᖃᖅᑐᓂᑦ ᑎᒥᐅᔪᓂᑦ ᐃᓱᒪᓕᐅᕆᓂᕐᒧᑦ, 

ᐱᓕᕆᔾᔪᓯᕐᓄᑦ ᐅᕝᕙᓘᓐᓃᑦ ᐊᑐᐊᒐᕐᓄᑦ 

ᐃᑉᐱᒍᓱᑦᓯᐊᕐᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ. 

 

ᐅᖃᐅᔾᔪᐃᔨ 

ᐅᖃᐅᓯᕐᓄᑦ ᑲᒥᓯᓇ ᐅᖃᐅᔾᔪᐃᓲᖅ, ᐃᑲᔪᓲᖅ ᐊᒻᒪᓗ 

ᐱᓕᕆᖃᑎᖃᓲᖅ ᓄᓇᕗᒻᒥ ᑎᒥᐅᔪᓂᑦ, ᓄᓇᓕᓐᓂᑦ, 

ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕝᕕᖏᓐᓂᒃ, ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ 

ᐱᔨᑦᓯᕋᐅᑎᖏᓐᓂᒃ ᐊᒻᒪᓗ ᑐᓴᐅᒪᔪᓕᕆᔾᔪᑎᖏᓐᓄᑦ 

ᐊᑐᓪᓚᕆᒋᐊᖃᖅᑕᖏᓐᓂᒃ. ᐊᓪᓚᕝᕕᐅᔪᖅ 

ᑐᓴᖅᑎᑦᓯᓲᖑᒻᒥᔪᖅ ᓄᓇᕗᒻᒥᐅᓂᑦ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᖏᓐᓂᒃ. 

 

ᖃᐅᔨᓴᕐᓂᖅ 

ᐅᖃᐅᓯᕐᓄᑦ ᑲᒥᓯᓇ ᕿᒥᕐᕈᓲᖅ 

ᓯᖁᒥᑦᓯᓂᐅᑐᐃᓐᓇᕆᐊᓕᓐᓂᒃ ᑕᐃᑲᓂ ᐅᖃᐅᓯᕐᓄᑦ 

ᒪᓕᒐᕐᓂᒃ ᓄᓇᕗᒻᒥ ᑎᒥᐅᔪᓂᑦ, ᓄᓇᓕᓐᓂᑦ, 

ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕝᕕᖏᓐᓂᒃ, ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ. 

 



8 
 

ᐅᖃᐅᓯᕐᓄᑦ ᑲᒥᓯᓇᐅᑉ ᐱᔭᑦᓴᕆᔭᖏᑦ ᒪᑯᐊᖑᔪᑦ: 

 

• ᑐᓴᖅᑎᑦᓯᓂᕐᒥᑦ ᓄᓇᕗᒻᒥᐅᓂᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᖏᓐᓂᒃ 

 

• ᐅᖃᐅᓯᕐᓄᑦ ᑲᒥᓯᓇ ᕿᒥᕐᕈᓲᖅ ᓯᖁᒥᑦᓯᓂᐅᑐᐃᓐᓇᕆᐊᓕᓐᓂᒃ ᑕᐃᑲᓂ ᐅᖃᐅᓯᕐᓄᑦ ᒪᓕᒐᕐᓂᒃ ᓄᓇᕗᒻᒥ 

ᑎᒥᐅᔪᓂᑦ, ᓄᓇᓕᓐᓂᑦ, ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ, 

ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ ᐅᖃᐅᓯᕐᓄᑦ ᐊᑐᓪᓚᕆᒋᐊᖃᖅᑕᖏᓐᓂᒃ 

 

• ᖃᐅᔨᓴᕐᓂᕐᒥᑦ ᓄᓇᕗᒻᒥ ᑎᒥᐅᔪᓂᑦ, ᓄᓇᓕᓐᓂᑦ, ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕝᕕᖏᓐᓂᒃ, ᑐᑦᑕᕐᕕᖏᓐᓂᒃ ᐊᒻᒪᓗ ᑎᒥᐅᔪᓂᑦ ᐅᖃᐅᓯᕐᓄᑦ ᐱᔨᑦᓯᕋᕈᑎᖏᓐᓂᒃ ᐊᒻᒪᓗ 

ᑐᓴᐅᒪᔪᓕᕆᔾᔪᑎᖏᓐᓂᒃ ᐃᓄᓕᒫᓂᑦ 

 

• ᑐᓴᐅᒪᑎᑦᓯᓂᕐᒥᑦ ᓄᓇᓕᐅᔪᓂᑦ, ᓇᒻᒥᓂᕆᔭᐅᔪᓂᑦ ᐊᒻᒪᓗ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᖏᓐᓂᒃ ᐅᖃᐅᓯᕐᓄᑦ 

ᑐᓴᐅᒪᔪᓕᕆᔾᔪᑎᖏᓐᓂᒃ ᐊᒻᒪᓗ ᐱᔨᑦᓯᕋᐅᑎᖏᓐᓂᒃ ᐊᑖᒍᑦ ᐊᒡᒍᖅᓯᒪᓂᖓ 3 ᑕᐃᑲᓂ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ  

 

• ᖃᐅᔨᓴᕐᓂᕐᒥᑦ ᐅᕝᕙᓘᓐᓃᑦ ᐊᓂᒍᐃᑎᑦᓯᓂᕐᒥᑦ ᐊᒻᒪᓗ ᐊᑐᓕᖁᔨᓂᕐᒥᑦ ᐋᖅᑭᒋᐊᕈᑎᑦᓴᓂᑦ 

 

• ᐃᑲᔪᓐᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐊᑐᓕᖅᑎᑕᐅᓂᖓ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᐅᔪᓂᑦ 

 

ᑲᒥᓯᓇ ᐊᓯᖏᓐᓂᒃ ᐱᔭᑦᓴᖃᕐᒥᔪᖅ, ᒪᑯᐊᓗ: 

• ᓴᖅᑭᔮᖅᑎᑦᓯᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐊᑐᑦᓯᐊᕐᓂᕐᒥᑦ ᐅᖃᐅᓯᕐᓂᑦ ᐃᓕᓴᕆᔭᐅᓯᒪᔪᓂᑦ 

 

• ᕿᒥᕐᕈᕙᓪᓗᓂᐅᒃ ᓈᒻᒪᓐᓂᖓ ᐊᒻᒪᓗ ᐊᑑᑎᖃᕐᓂᖓ ᒪᓕᒐᐅᔪᑦ ᑐᕌᖓᔪᓂᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᐅᔪᓂᑦ 

 

• ᓴᓇᓂᕐᒥᑦ ᐊᒻᒪᓗ ᓴᖅᑮᓂᕐᒥᑦ ᐅᓂᒃᑳᓕᐊᖑᓯᒪᔪᓂᑦ 

 

• ᖃᐅᔨᓇᓱᓐᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ 

 

• ᐊᑐᓕᖁᔨᓂᕐᒥᑦ ᐊᑐᓪᓚᕆᒋᐊᖃᖅᑐᓂᑦ ᑎᒥᐅᔪᓂᑦ ᐊᒻᒪᓗ ᐅᖃᐅᔾᔪᐃᓂᕐᒥᑦ ᑭᓇᓱᐃᓐᓇᕐᒧᑦ ᐃᓄᒻᒧᑦ 

 

 

 

 

 

 

 

 

 

 

 

5. ᐅᓐᓂᕐᓗᒍᑕᐅᔪᓂᒃ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᐊ 

6. ᐅᓐᓂᕐᓗᒍᑕᐅᔪᑦ ᖃᐅᔨᓴᖅᑕᐅᔪᑦ ᓇᐃᓈᕆᔾᔪᑎ 

 

ᑎᑭᐅᒪᓂᕐᒧᑦ ᐱᔭᑦᓴᕆᔭᖓᓂ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ (OLC) ᐱᓕᕆᐊᖃᓲᖅ ᐊᔾᔨᒌᙱᑦᑐᓂᑦ ᖃᓄᐃᓕᐅᕈᑎᓂᑦ, 

ᖃᐅᔨᓴᕐᓂᐅᔪᓂᓪᓗ ᐅᓐᓂᕐᓗᒍᑕᐅᔪᓂᑦ ᐃᓄᓕᒫᓂᑦ. ᐅᓐᓂᕐᓗᒍᑕᐅᔪᑦ ᑐᕌᕐᓂᖃᓪᓚᕆᑦᑐᒃᑯᑦ ᓄᓇᕗᒻᒥᐅᑕᐅᔪᑦ, ᐃᓚᒋᔭᐅᓪᓗᑎᒃ 

ᐃᓄᓕᒫᓄᑦ, ᐅᖃᐅᓯᖃᕈᓐᓇᖅᑐᑦ ᓈᒻᒪᑦᓴᙱᒋᖓᖏᑦ ᐅᕝᕙᓘᓐᓃᑦ ᐅᓐᓂᕐᓗᒍᑕᐅᔪᖅ ᑐᓴᐅᒪᑎᑕᐅᓂᕐᒧᑦ ᐊᒻᒪᓗ 

ᐱᔨᑦᓯᕋᖅᑕᐅᓂᕐᒧᑦ ᐃᓄᒃᑐᑦ, ᖃᓪᓗᓈᑎᑐᑦ ᐅᕝᕙᓘᓐᓃᑦ ᐅᐃᕖᑎᑐᑦ ᐅᕝᕙᓘᓐᓃᑦ ᐱᔨᑦᓯᕋᕐᕕᐅᑦᓯᐊᙱᑉᐸᑕ.  

 

ᐱᒻᒪᕆᐅᕗᖅ ᐅᖃᐅᓯᖃᕐᓂᕐᒥᑦ ᐅᓐᓂᕐᓗᒍᑕᐅᔪᒥᑦ ᐅᕗᖓ: 

• ᖃᐅᔨᒪᑦᓯᐊᕆᐊᕐᓂᕐᒥᑦ ᓄᓇᕗᒻᒥᐅᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᖏᑦ ᐃᑉᐱᒋᔭᐅᑦᓯᐊᕐᓗᑎᒃ 

• ᐋᖅᑭᒋᐊᕈᑎᑦᓴᓂᑦ ᓇᓂᓯᓂᕐᒥᑦ 

• ᐅᖃᐅᓯᖃᕐᓂᕐᒥᑦ ᐊᑲᐅᙱᓕᐅᕈᑕᐅᔪᒥᑦ 

• ᐅᔾᔨᕈᓱᓕᖅᑎᑦᓯᒃᑲᓐᓂᓂᕐᒥᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐊᒻᒪᓗ ᒪᓕᑦᑕᐅᒋᐊᓕᓐᓂᒃ ᓄᓇᕗᒻᒥ 

ᑎᒥᐅᔪᓂᑦ, ᓄᓇᓕᓐᓂᑦ, ᓇᖕᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᑐᖃᒃᑯᑦ ᑎᒥᐅᔪᓂᑦ 

(ᐊᑐᓪᓚᕆᒋᐊᖃᖅᑐᑦ ᑎᒥᐅᔪᑦ1) 

 

ᐊᑐᓪᓚᕆᒋᐊᖃᖅᑐᖅ ᑎᒥᐅᔪᖅ ᐊᖏᖅᓯᒪᑦᓯᐊᕆᐊᓖᑦ ᐋᖅᑭᒋᐊᕈᑎᑦᓴᓄᑦ ᓲᕐᓗ ᑐᓴᐅᒪᑎᑦᓯᓂᕐᒥᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ 

ᐊᐅᓚᑦᓯᔨᐅᔪᓂᑦ ᐅᖃᐅᓯᕐᓄᑦ ᐊᑐᕆᐊᖃᓪᓚᕆᑦᑕᖏᓐᓂᒃ, ᕿᒥᕐᕈᓂᕐᒥᑦ ᐱᓕᕆᔾᔪᓯᐅᔪᓂᑦ ᐊᒻᒪᓗ ᒪᓕᒋᐊᓕᓐᓂᒃ 

ᑐᓴᐅᒪᔪᓕᕆᓂᕐᒧᑦ ᐊᒻᒪᓗ ᐱᔨᑦᓯᕋᕈᑎᓄᑦ ᐃᓄᓕᒫᓄᑦ ᑕᒪᐃᓐᓂᒃ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᒃ ᐊᒻᒪᓗ ᐊᑐᓕᖅᑎᑦᓯᓗᑎᒃ 

ᐊᐅᓚᑦᓯᓂᕐᒧᑦ ᐊᑐᖅᑕᐅᒐᔭᖅᑐᓂᑦ. 

 

ᐅᓐᓂᕐᓗᒍᑕᐅᔪᑦ ᐅᖃᐅᓯᕆᔭᐅᔪᑦ 

ᑎᑎᕋᖅᑕᐅᓯᒪᔪᑦ: ᑐᑦᓯᕋᐅᑕᐅᔪᖅ ᑐᑭᓯᒋᐊᕈᑎᑦᓴᓄᑦ ᐅᓐᓂᕐᓗᒍᑕᐅᙱᑦᑐᖅ ᐊᒻᒪᓗ ᑲᒪᒋᔭᐅᖃᑦᑕᖏᑦᑐᖅ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᓪᓚᕝᕕᖓᓄᑦ. ᑭᓯᐊᓂ, ᑐᑦᓯᕋᖅᑐᖅ ᐱᔪᓐᓇᐅᑎᓕᒃ ᑎᑎᕋᕈᓐᓇᕐᓗᓂ ᐅᓐᓂᕐᓗᒍᓐᓇᕐᓂᕐᒥᑦ ᐃᓱᒪᑉᐸᑕ ᐱᔪᓐᓇᕐᓂᖓ 

ᐱᔨᑦᓯᕋᖅᑕᐅᓂᕐᒥᑦ ᐃᓕᓴᕆᔭᐅᓯᒪᔪᒥᑦ ᐅᖃᐅᓯᕐᒥᑦ ᓂᕈᐊᖅᓯᒪᔭᒥᓂ ᐃᑉᐱᒋᔭᐅᑦᓯᐊᖏᑉᐸᑦ. 

 

 

 

 

 

 

 

 

 

 

 

 

 

 

 

 

 
1 ᑐᑭᒋᐊᕐᓗᒍ ᑎᑎᕋᖅᓯᒪᔪᓂᑦ 6.3 – ᓄᓇᕗᒻᒥ ᑎᒥᐅᔪᑦ ᑕᐃᒫᒃ ᑐᑭᖃᖅᑎᑕᐅᒻᒪᑦ ᐱᖁᔭᕐᒥᑦ  

7. ᐅᓐᓂᕐᓗᒍᑕᐅᔪᑦ ᖃᐅᔨᓴᖅᑕᐅᑦᓯᐊᕐᓂᖏᑦ ᑕᐃᑲᓂ 2024-2025 

ᐅᖃᐅᓯᕐᓄᑦ ᑲᒥᓯᓇ ᐊᓪᓚᕝᕕᖓ ᑐᓂᔭᐅᓚᐅᖅᑐᖅ ᑲᑎᑦᑐᒋᑦ 33-ᓂᒃ ᐅᓐᓂᕐᓗᒍᑕᐅᔪᓂᑦ ᑕᐃᑲᓂ 2024-2025-ᒥᑦ, 

ᐊᒥᓱᕈᕆᐊᓚᐅᖅᑐᑦ 42.4 ᐳᓴᓐᒥᒃ ᐊᕐᕌᓂᓕᓴᕐᓂᒃ. 

ᐅᓐᓂᕐᓗᒍᑕᐅᔪᓕᒫᐸᓗᑦ ᑎᑎᕋᖅᓯᒪᔪᑦ ᐃᖃᓪᓗᓂ (91 ᐳᓴᓐ). ᐱᓕᕆᑦᓯᐊᕆᐊᓖᑦ ᑎᒥᐅᔪᑦ ᖁᑦᓯᓐᓂᖅᐹᓂᑦ ᐱᓕᕆᐊᖃᖅᑐᑦ 

ᓄᓇᕗᒻᒥ ᑲᑐᔾᔨᖃᑎᒌᖑᔪᑦ (48.4 ᐳᓴᓐ) ᐊᒻᒪᓗ ᓇᒻᒥᓂᕆᔭᐅᔪᖅ ᐃᓛᒃᑰᖓᔪᖅ (39.3 ᐳᓴᓐ) 

ᐅᖓᑖᓂ 90 ᐳᓇᓐ ᐃᓱᒪᒋᔭᐅᓚᐅᖅᑐᑦ ᐱᔪᓐᓇᖅᑎᑕᐅᔪᑦ, ᑖᒃᑯᐊᓗ 9 (30 ᐳᓴᓐ) ᑲᒪᒋᔭᐅᕙᓪᓕᐊᓪᓗᑎᒃ ᐊᒻᒪᓗ ᒪᑐᔭᐅᓪᓗᑎᒃ, 

14 (46.6 ᐳᓴᓐ) ᖃᐅᔨᒋᐊᖅᑕᐅᒃᑲᓐᓂᕆᐊᓖᑦ, ᐊᒻᒪᓗ 7 (23.3 ᐳᓴᓐ) ᐃᑦᓯᓐᓇᖅᑕᐅᓯᒪᔪᑦ. ᐊᕝᕙᓪᓗᐊᖏᑦ ᐅᓐᓂᕐᓗᒍᑕᐅᔪᑦ 

ᖃᐅᔨᓴᖅᑕᐅᒃᑲᓐᓂᕆᐊᓖᑦ (7) ᐱᓕᕆᕝᕕᓕᒫᒥᑦ ᐊᒻᒪᓗ ᑕᐃᒪᐃᓕᖅᑭᔪᑦ ᐃᓱᒫᓗᒋᔭᐅᔪᑦ ᐊᓪᓚᕝᕕᐅᑉ 

ᖃᐅᔨᓴᖅᑕᐅᒋᐊᖃᕐᓂᕋᖅᓯᒪᓕᖅᑭᔭᖏᑦ. 

ᐊᑦᑐᖅᑕᐅᓯᒪᓂᖅᐹᖑᔪᖅ ᐅᖃᐅᓯᖅ ᐃᓄᒃᑎᑐᑦ, ᑕᐃᑲᓃᖃᑕᐅᔪᖅ ᐊᑕᖏᖅᑐᓂᑦ ᐅᓐᓂᕐᓗᒍᑕᐅᔪᓂᑦ. ᐃᓄᒃᑎᑐᑦ ᑐᕌᖓᓚᐅᖅᑐᖅ 

42.4 ᐳᓴᓐᒧᑦ ᑲᑎᑦᑐᒋᑦ ᐅᓐᓂᕐᓗᒍᑕᐅᔪᓄᑦ, ᐃᓄᐃᓐᓇᖅᑐᓐ ᑐᕌᖓᓪᓗᓂ 6 ᐳᓴᓐᒧᑦ, ᐊᒻᒪᓗ ᐅᐃᕖᑎᑐᑦ ᑐᕌᖓᓪᓗᓂ 12.1 

ᐳᓴᓐᒧᑦ. ᐱᖓᓱᑦ ᐅᖃᐅᓰᑦ ᑲᑎᙵᓗᑎᒃ ᑐᕌᖓᓚᐅᖅᑐᑦ 39.3 ᐳᓴᓐᒥᒃ.  

 

ᑖᓐᓇ ᐊᔾᔨᙳᐊᖅ ᑕᑯᑦᓴᐅᑎᑦᓯᔪᖅ ᐅᓐᓂᕐᓗᒍᑕᐅᔪᑦ ᐅᖃᐅᓯᖓᒍᑦ ᑭᒡᒐᖅᑐᐃᓪᓗᓂ: 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

42.4 ᐳᓴᓐ 

(42,4 ᐳᓴᓐ) 

39.3 ᐳᓴᓐ 

12 ᐳᓴᓐ 6 ᐳᓴᓐ 

ᐃᓄᒃᑎᑐᑦ 

ᐅᐃᕖᑎᑐᑦ 
ᐃᓄᐃᓐᓇᖅᑐᓐ 

ᐃᓄᒃᑎᑐᑦ – (42.4 ᐳᓴᓐ) 

ᐃᓄᐃᓐᓇᖅᑐᓐ – (0 ᐳᓴᓐ) 

ᐅᐃᕖᑎᑐᑦ − (0 ᐳᓴᓐ) 

ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ − (6 ᐳᓴᓐ)  

ᐃᓄᒃᑎᑐᑦ ᐊᒻᒪᓗ ᐅᐃᕖᑎᑐᑦ (12.1 ᐳᓴᓐ)  

ᐃᓄᒃᑎᑐᑦ, ᐃᓄᐃᓐᓇᖅᑐᓐ ᐊᒻᒪᓗ 

ᐅᐃᕖᑎᑐᑦ (39.3 ᐳᓴᓐ)  

8. ᐅᓐᓂᕐᓗᒍᑕᐅᔪᑦ 

 

8.1. ᐱᒻᒪᕆᐊᓘᓂᖅᐹᖑᔪᑦ ᐅᓐᓂᕐᓗᒍᑕᐅᔪᑦ 

ᓇᐃᓈᕆᔾᔪᑎ 

ᑖᒃᑯᓇᓂ ᑎᑎᕋᖅᓯᒪᔪᓂᑦ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᓴᖅᑮᕗᑦ ᐃᓚᖏᓐᓂᒃ ᑐᕌᖓᔪᓂᑦ ᐅᓐᓂᕐᓗᒍᑕᐅᔪᓂᑦ. 

ᑕᐃᒃᑯᓇᙵᑦ 33-ᓂᒃ ᑐᓂᔭᐅᔪᓂᒃ, 17 ᓂᕈᐊᖅᑕᐅᓯᒪᔪᑦ ᑕᑯᑦᓴᐅᑎᑦᓯᓂᕐᒥᑦ ᐅᓐᓂᕐᓗᒍᑕᐅᔪᓂᑦ ᐊᑦᓱᕉᑎᒋᔭᑦᑎᓐᓂᒃ. 

ᓂᕈᐊᖅᑕᐅᓯᒪᔪᑦ ᑐᙵᕕᒋᓪᓗᒋᑦ ᑐᕌᖓᓂᖏᓐᓂᒃ ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᖃᓄᐃᑦᑑᓂᖓᓂ (ᓲᕐᓗ ᓄᓇᕗᒻᒥ ᑲᑐᔾᔨᖃᑎᒌᑦ, 

ᕼᐋᒻᒪᓚᑦ, ᓇᒻᒥᓂᕆᔭᐅᔪᖅ ᐃᓛᒃᑰᖓᔪᖅ), ᐅᖃᐅᓰᑦ ᐊᑐᖅᑐᑦ, ᐃᓗᓕᖏᑦ, ᐊᖏᓂᖏᑦ ᐸᓯᔭᑦᓴᐅᓂᖏᑦ, ᐊᒻᒪᓗ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐊᖅᓯᒪᓂᖏᓐᓂᒃ. ᓇᓗᓇᐃᖅᓯᒪᔫᒃ ᒪᕐᕉᓪᓗᑎᒃ ᐊᕕᑦᓯᒪᓂᖏᑦ: ᐃᓛᒃᑰᖓᔪᑦ ᐅᓐᓂᕐᓗᒍᑕᐅᔪᑦ 

ᓈᒻᒪᙱᓕᐅᕈᑕᐅᔪᓂᑦ ᐊᒻᒪᓗ ᐱᓕᕆᕝᕕᓕᒫᒥᑦ ᐅᓐᓂᕐᓗᒍᑕᐅᔪᓄᑦ ᓇᓗᓇᐃᖅᓯᔪᓄᑦ ᐃᑎᓂᖅᓴᒥᑦ ᐊᒻᒪᓗ ᐊᖏᓂᖅᓴᒥᑦ 

ᐊᑲᐅᙱᓕᐅᕈᑎᒥᑦ ᓄᓇᕘᓕᒫᒥᑦ. 

A. ᐃᓛᒃᑰᖓᔪᑦ ᐅᓐᓂᕐᓗᒍᑕᐅᔪᑦ 

 

1. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᐊᖅᓴᕐᓃᑦ ᐃᓕᓐᓂᐊᕐᕕᒃ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-168 2024-04-15 

ᐅᖃᐅᓯᕐᓄᑦ 

ᑲᒥᓯᓇᐅᑉ 

ᐊᓪᓚᕝᕕᐊ 

ᐊᖅᓴᕐᓃᑦ 

ᐃᓕᓐᓂᐊᕐᕕᒃ 
ᓄᓇᕗᒻᒥ 

ᐃᓄᒃᑎᑐᑦ – 

ᐃᓄᐃᓐᓇᖅᑐᓐ – 

ᐅᐃᕖᑎᑐᑦ 

 

ᑐᑭᓯᒋᐊᕈᑎᖏᑦ 

ᐊᓃᕆᐊᖅᑐᕐᓂᕐᒧᑦ ᑎᑎᖅᑲᖅ, ᐃᓚᖃᓚᐅᖅᑐᖅ ᐱᓕᕆᐊᖑᔫᑉ ᑕᐃᒎᓯᖓᓂ, ᐱᖃᑕᐅᔪᓅᖓᔪᓂᒃ, ᓴᒃᑯᐃᓂᕐᒧᑦ ᐊᒻᒪᓗ 

ᓵᑕᐅᔪᓐᓇᙱᓐᓂᕐᒧᑦ ᑕᑕᑎᕆᐊᓕᒻᒥᑦ, ᐊᒻᒪᓗ ᐊᖏᔪᖅᑳᕆᔭᐅᔪᑦ ᖃᐅᔨᒪᓂᖏᓐᓄᑦ ᑕᑕᑎᕆᐊᓕᒃ, ᐊᑐᐃᓐᓇᐅᑎᑕᐅᓚᐅᖅᑐᑦ 

ᐃᓕᓐᓂᐊᖅᑎᓄᑦ ᐊᖏᔪᖅᑳᖏᓐᓄᑦ. ᑭᓯᐊᓂ, ᖃᓪᓗᓈᑎᑐᑐᐊᖅ ᐊᑐᐃᓐᓇᐅᓚᐅᖅᑐᖅ. 

ᐱᓂᕐᓗᓱᒋᔭᐅᔪᑦ:  

ᑎᑎᖅᑲᖅ ᐊᖏᔪᖅᑳᕆᔭᐅᔪᓄᑦ ᖃᓪᓗᓈᑎᑑᖓᑐᐃᓐᓇᖅᑐᖅ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᑖᓐᓇ ᐱᓕᕆᐊᖑᔪᖅ ᑐᕌᖓᓕᕈᑕᐅᓚᐅᖅᑐᖅ ᖃᐅᔨᒋᐊᕆᐊᖃᓚᐅᖅᑐᒍᑦ ᒪᓕᒐᓕᕆᔨᑦᑎᓐᓂ. ᒪᓕᓪᓗᒋᑦ ᒪᓕᒐᓕᕆᔨᒃᑯᑦ 

ᐅᖃᐅᓯᕆᔭᖏᑦ, ᑐᓴᐅᒪᖃᑦᑕᐅᑎᓂᖅ ᐊᖏᔪᖅᑳᕆᔭᐅᔪᓂᑦ ᐊᒻᒪᓗ ᐃᓕᓐᓂᐊᕐᕕᒻᒥᑦ ᑲᒪᒋᔭᐅᙱᑦᑐᖅ ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒧᑦ, ᐃᓕᓐᓂᐊᕐᕕᒃ ᑕᐃᒪᐃᑦᑑᖃᑕᐅᖏᒻᒪᑦ ᓄᓇᕗᒻᒥ ᑎᒥᐅᔪᖅ ᐊᒻᒪᓗ ᐊᖏᔪᖅᑳᕆᔭᐅᔪᑦ 

ᐃᓚᒋᔭᐅᙱᑦᑐᑦ ᐃᓄᓕᒫᓄᑦ. ᐃᓚᒃᑲᓐᓂᕐᓗᒍ, ᑐᓴᐅᒪᖃᑎᒌᓐᓂᐅᔪᑦ ᐊᑲᐅᙱᓕᐅᕈᑕᐅᔪᑦ ᑲᒪᒋᔭᐅᙱᑦᑐᑦ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᕐᒧᑦ. ᐅᓐᓂᕐᓗᒍᑕᐅᔪᖅ ᐃᓱᒪᒋᔭᐅᓚᐅᖅᑐᖅ ᐱᔪᓐᓇᖅᑎᑕᐅᙱᑦᑐᖅ ᐊᑖᒍᑦ ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᓄᑦ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ. ᐅᓐᓂᕐᓗᒍᑕᐅᔪᖅ 

ᐱᔪᓐᓇᖅᑎᑕᐅᙱᒃᑲᓗᐊᖅᑐᓂ, ᓴᖅᑮᓚᐅᖅᑐᖅ ᓱᓕ ᐃᓱᒫᓗᕐᓇᕐᔪᐊᖅᑐᓂᑦ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ 

ᑐᔪᐃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᓄᕕᐱᕆ 25, 2024-ᒥᑦ, ᑐᓴᐅᒪᑎᑕᐅᓪᓗᑎᒃ ᖃᐅᔨᒪᑦᓯᐊᕆᐊᖁᔭᐅᓪᓗᑎᒃ ᑎᑎᖅᑲᑦ 

ᐊᖏᕐᕋᐅᔾᔭᐅᔪᑦ ᐊᖏᔪᖅᑳᕆᔭᐅᔪᓄᑦ ᑐᑭᓕᐅᖅᓯᒪᑦᓯᐊᕆᐊᓖᑦ ᐊᑕᖏᖅᑐᓄᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ, ᐊᖏᔪᖅᑳᕆᔭᐅᔪᑦ 

ᐅᖃᕈᓐᓇᙱᑦᑐᓂᑦ ᐊᑕᖏᖅᑐᓂᑦ ᐅᖃᐅᓯᕐᓂᒃ ᑐᓯᐅᒪᓂᐊᕐᒪᑕ ᑎᑎᖅᑲᐅᑉ ᐃᓗᓕᖏᓐᓂᒃ. 

2. ᐃᖅᑲᓇᐃᔭᖅᑎ ᐊᒻᒪᓗ ᕼᐋᒻᒪᓚᖓ ᐃᒃᐱᐊᕐᔪᒃ 

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-169 2024-04-23 ᖃᕋᓴᐅᔭᒃᑯᑦ 
ᕼᐋᒻᒪᓚᖓ 

ᐃᒃᐱᐊᕐᔪᒃ 
ᕼᐋᒻᒪᓚ ᐃᓄᒃᑎᑐᑦ 

 

ᑐᑭᓯᒋᐊᕈᑎᖏᑦ 

ᐅᓐᓂᕐᓗᒍᑕᐅᔪᖅ ᑐᑦᓯᕋᖅᑐᒥᑦ ᐃᒃᐱᐊᕐᔪᒻᒥᑦ ᐱᔾᔪᑎᒋᓪᓗᒍ ᐱᔪᓐᓇᐅᑎᒋᔭᖓ ᐃᖅᑲᓇᐃᔭᕈᓐᓇᕐᓗᓂ ᐅᖃᓯᖓᓂ ᐊᑐᕐᓗᓂ 

(ᐃᓄᒃᑎᑐᑦ) 

ᐱᓂᕐᓗᓱᒋᔭᐅᔪᑦ:  

ᐃᒃᐱᐊᕐᔫᑉ ᕼᐋᒻᒪᓚᒃᑯᑦ ᐊᐅᓚᑦᓯᔨᖓ ᐅᖃᓚᐅᖅᑐᖅ ᖃᓪᓗᓈᑎᑑᓱᓂᑦ ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᔨᒋᔭᐅᔪᓄᑦ ᑲᑎᒪᔨᑖᕈᒪᔪᖅ 

ᐊᒻᒪᓗ ᑲᑎᒪᔨᓂᑦ, ᒪᕐᕉᓐᓂᒃ ᐅᖃᕈᓐᓇᑦᓯᐊᖅᑐᓂᑦ ᑲᑎᒪᔨᓂᑦ ᐊᑐᐃᓐᓇᖅᑕᖃᕋᓗᐊᖅᑎᓪᓗᒍ. ᐅᖃᓚᐅᖅᑐᖅ ᒪᐃᔭ ᖃᓪᓗᓈᑎᑐᑦ 

ᑐᑭᓯᐊᖏᑦᑐᖅ ᐃᓄᒃᑎᑑᓲᖑᒻᒪᑦ ᐊᒻᒪᓗ ᑮᓇᐅᔭᐃᔭᓗᐊᕈᒪᙱᑦᑐᖅ ᑐᑭᓕᐅᕆᓂᕐᒧᑦ.   

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᐅᔨᒋᐊᓚᐅᖅᑐᑦ ᐅᓐᓂᕐᓗᑦᑐᒧᑦ ᓄᐊᑦᓯᓂᕐᒥᑦ ᑐᑭᓯᒋᐊᕈᑎᑦᓴᓂᑦ, ᑐᑭᓯᐅᒪᓂᖅᓴᐅᒍᒪᓪᓗᑎᒃ 

ᐊᒻᒪᓗ ᑲᒪᒋᔭᖃᕐᓗᑎᒃ ᖃᓄᐃᓐᓂᐅᔪᒥᑦ ᑎᑎᖅᑲᒃᑯᑦ. ᐱᔾᔪᑎᒋᓪᓗᒍ ᑲᒪᒋᔭᐅᓯᒪᙱᓐᓂᖓ ᑎᑎᕋᖅᓯᒪᔪᒥᑦ, ᐊᓪᓚᕝᕕᒃ 

ᑲᔪᓯᒍᓐᓇᓚᐅᙱᑦᑐᑦ, ᐊᒻᒪᓗ ᐱᓕᕆᐊᖑᔪᖅ ᑭᖑᓂᐊᒍᑦ ᐃᑦᓯᓐᓇᖅᑕᐅᓚᐅᖅᑐᖅ 90 ᐅᓪᓗᐃᑦ ᐊᓂᒍᕐᒪᑕ, ᐃᓗᐊᒍᑦ 

ᖃᐅᔨᓴᕐᓂᕐᒧᑦ ᐊᑐᐊᒐᕗᑦ ᒪᓕᑦᓱᒍ. 

 

3. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᓄᓇᕗᒻᒥ ᓄᑦᑎᖅᑎᕆᔨᒃᑯᑦ ᐊᒻᒪᓗ ᐱᔨᑦᓯᕋᕈᑎᑦ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-182 2024-06-27 

ᐅᖃᐅᓯᕐᓄᑦ 

ᑲᒥᓯᓇᐅᑉ 

ᐊᓪᓚᕝᕕᐊ 

ᓄᓇᕗᒻᒥ 

ᓄᑦᑎᖅᑎᕆᔨᒃᑯᑦ 

ᐊᒻᒪᓗ 

ᐱᔨᑦᓯᕋᕈᑎᑦ 

ᓇᒻᒥᓂᕆᔭᐅᔪᖅ 

ᐃᓛᒃᑰᖓᔪᖅ 

ᐃᓄᒃᑎᑐᑦ – 

ᐃᓄᐃᓐᓇᖅᑐᓐ 

– ᐅᐃᕖᑎᑐᑦ  

 

ᑐᑭᓯᒋᐊᕈᑎᖏᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐅᔾᔨᕈᓱᓚᐅᖅᑕᑦ ᐃᓪᓗᐊᓗᒻᒥᑦ, ᓄᓇᕗᒻᒥ ᓄᑦᑎᖅᑎᕆᔨᒃᑯᑦ ᐊᒻᒪᓗ ᐱᔨᑦᓯᕋᕈᑎᑦ 

ᓴᖅᑭᔮᖅᑎᑕᐅᔪᖅ ᐊᑭᓐᓇᕐᒥᐅᑕᖅ ᖃᓪᓗᓈᑎᑑᖓᑐᐃᓐᓇᓚᐅᖅᑐᖅ.  

ᐱᓂᕐᓗᓱᒋᔭᐅᔪᑦ:  

ᓴᖅᑭᔮᕐᓂᖓ ᐃᓪᓗᐊᓗᒻᒥᑦ ᖃᓪᓗᓈᑎᑑᖓᑐᐃᓐᓇᖅᑐᖅ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ ᑐᔪᐃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᐅᑐᐱᕆ 24, 2024-ᒥᑦ, ᐊᒻᒪᓗ 

ᖃᐅᔨᒋᐊᒃᑲᓐᓂᓂᕐᒧᑦ ᑎᑎᖅᑲᕐᒥᑦ ᒫᑦᓯ 13, 2025-ᒥᑦ. ᑭᐅᔭᐅᓯᒪᙱᓐᓂᕐᒧᑦ ᑐᓂᔭᐅᓚᐅᖅᑐᑦ, ᐱᓕᕆᐊᖑᔪᖅ 

ᐃᑦᓯᓐᓇᖅᑕᐅᓚᐅᖅᑐᖅ ᐅᐱᓐᓇᕋᓂ ᐅᖓᑖᓅᖓᓚᐅᕐᒪᑦ 90-ᐅᓪᓗᓂᑦ ᑭᓪᓕᒋᔭᐅᔪᓂᒃ ᒪᓕᓪᓗᒍ ᐃᓗᐊᓂᙶᖅᑐᓂᒃ 

ᖃᐅᔨᓴᕐᓂᕐᒧᑦ ᐊᑐᐊᒐᕐᓂᒃ. 

 

4. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᑐᕌᕗᓪ ᓄᓇᕗᑦ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-195 2024-11-06 
ᓇᒻᒥᓂᖅ 

ᐅᐸᒍᑎᓪᓗᓂ 
ᑐᕌᕗᓪ ᓄᓇᕗᑦ ᓄᓇᕗᒻᒥ 

ᐃᓄᒃᑎᑐᑦ – 

ᐃᓄᐃᓐᓇᖅᑐᓐ – 

ᐅᐃᕖᑎᑐᑦ 

 

ᑐᑭᓯᒋᐊᕈᑎᖏᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐅᔾᔨᕈᓱᓚᐅᖅᑐᑦ ᐃᑭᐊᖅᑭᕕᖓ ᑐᕌᕗᓪ ᓄᓇᕗᑦ ᓴᖅᑭᔮᓚᐅᖅᑐᖅ ᖃᓪᓗᓈᑎᑐᑐᐊᖅ. 

ᐱᓂᕐᓗᓱᒋᔭᐅᔪᑦ:  

ᐃᑭᐊᖅᑭᕕᒃ ᖃᓪᓗᓈᑎᑑᖓᑐᐃᓐᓇᖅᑐᖅ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑐᓴᐅᒪᖃᑦᑕᐅᑎᓚᐅᖅᑐᑦ ᐱᓕᕆᑦᓯᐊᕆᐊᓕᒃ ᑎᒥᐅᔪᒥᑦ ᓄᕕᐱᕆ 7, 2024-ᒥᑦ, ᐊᒻᒪᓗ 

ᑐᔪᐃᓚᐅᖅᑐᑦ ᖃᐅᔨᒋᐊᒃᑲᓐᓂᓂᕐᒧᑦ ᑎᑎᖅᑲᕐᒥᑦ ᐄᐳᓗ 16, 2025-ᒥᑦ. ᑭᐅᔭᐅᓯᒪᙱᓐᓂᕐᒧᑦ ᑐᓂᔭᐅᓚᐅᖅᑐᑦ, ᐱᓕᕆᐊᖑᔪᖅ 

ᐃᑦᓯᓐᓇᖅᑕᐅᓚᐅᖅᑐᖅ ᐅᐱᓐᓇᕋᓂ ᖄᖏᐅᑎᓚᐅᕐᒪᑦ 90-ᐅᓪᓗᓂᑦ ᑭᓪᓕᒋᔭᐅᔪᓂᒃ ᒪᓕᓪᓗᒍ ᐃᓗᐊᓂᙶᖅᑐᓂᒃ ᖃᐅᔨᓴᕐᓂᕐᒧᑦ 

ᐊᑐᐊᒐᕐᓂᒃ. 

 

5. ᐱᔨᑦᓯᕋᖅᑕᐅᔪᖅ ᐊᒻᒪᓗ ᕗᕉᐱᓱ ᐃᓐ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-201 2024-02-06 
ᓇᒻᒥᓂᖅ 

ᐅᐸᒍᑎᓪᓗᓂ 

Frobisher Inn 

(ᕗᕉᐱᓱ ᐃᓐ) 

ᓇᒻᒥᓂᕆᔭᐅᔪᖅ 

ᐃᓛᒃᑰᖓᔪᖅ 
ᐃᓄᒃᑎᑐᑦ  

 

ᑐᑭᓯᒋᐊᕈᑎᖏᑦ 

ᑐᑦᓯᕋᖅᑐᖅ ᐃᖃᓗᓐᓄᑦ ᑎᑭᑕᒫᑦ, ᐅᔾᔨᕈᓱᐃᓐᓇᐅᔭᖅᑐᖅ ᐃᖅᑲᓇᐃᔭᖅᑎᐅᔪᑦ ᕗᕉᐱᓱ ᐃᓐ ᑐᔪᕐᒥᕕᒻᒥ ᐃᓄᒃᑎᑑᕈᓐᓇᙱᑦᑐᑦ. 

ᐱᓂᕐᓗᓱᒋᔭᐅᔪᑦ:  

ᐃᓄᒃᑎᑑᓲᒥᑦ ᐃᖅᑲᓇᐃᔭᖅᑎᖃᙱᑦᑐᖅ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ ᑐᔪᐃᓚᐅᖅᑐᖅ ᒫᑦᓯ 17, 2025-ᒥᑦ. ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᑭᐅᓚᐅᖅᑐᖅ 

ᒫᑦᓯ 26, 2025-ᒥᑦ, ᐅᖃᖅᓱᑎᒃ ᕿᒥᕐᕈᔪᐃᒡᒎᖅ ᐱᓕᕆᔾᔪᓯᖏᓐᓂᒃ ᐊᑐᖅᑐᓂᑦ, ᐊᒻᒪᓗ ᐱᕕᖃᖅᑎᑦᓯᓚᖓᔪᑦ ᖃᐅᔨᓴᕐᓗᑎᒃ 

ᖃᓄᖅ ᑎᑭᐅᒪᑦᓯᐊᓂᖅᓴᐅᒍᓐᓇᕐᒪᖔᑦ ᐱᓕᕆᑦᓯᐊᕆᐊᓕᖏᓐᓂᒃ ᐊᑖᒍᑦ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑐᔪᐃᓚᐅᖅᑐᑦ ᖃᕋᓴᐅᔭᒃᑯᑦ ᒪᐃ 27, 2025-ᒥᑦ, ᖃᐅᔨᒋᐊᒃᑲᓐᓂᓂᕐᒧᑦ ᕿᒥᕐᕈᓂᐅᔪᒥᑦ ᐊᒻᒪᓗ 

ᑭᖑᓪᓕᕐᒥᑦ ᖃᓄᐃᓕᐅᖅᑕᐅᒋᐊᓕᓐᓂᒃ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑲᑎᖃᑎᖃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒥᑦ. 

ᖃᓄᐃᓕᐅᕆᐊᕇᖅᓯᒪᔪᑦ ᑕᑯᔅᓴᐅᓂᖅᓴᐅᖁᓪᓗᒍ ᐃᓄᒃᑎᑑᖅᓯᒪᔪᑦ ᐃᓄᒃᑎᑑᓕᖅᑎᑕᐅᔪᐃᓐᓇᐅᓗᑎᒃ ᓴᖅᑭᔮᖅᑎᑕᐅᔪᑦ ᓱᓇᒃᑯᑖᑦ. 

ᐃᓚᖏᑦ ᐊᒥᐊᒃᑯᔪᑦ ᖃᓄᐃᓕᐅᕆᐅᕈᑏᑦ ᑲᔪᓰᓐᓇᖅᑐᑦ, ᐊᑦᓱᕈᕐᓇᕐᓂᖅᐹᖑᔪᖅ ᑕᐃᑲᙶᖅᑐᖅ ᐱᓕᕆᕝᕕᓕᒫᒥᑦ 

ᐊᑲᐅᙱᓕᐅᕈᑎᒥᑦ ᐱᔾᔪᑎᒋᓪᓗᒍ ᐅᐸᖃᑦᑕᕐᓂᖏᓐᓂᒃ ᐃᓄᒃᑎᑑᓲᓂᑦ ᐃᖅᑲᓇᐃᔭᖅᑎᓂᑦ.  

 

6. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᐃᓄᒃᐸᒃ 

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-173 2024-05-28 

ᐅᖃᐅᓯᕐᓄᑦ 

ᑲᒥᓯᓇᐅᑉ 

ᐊᓪᓚᕝᕕᐊ 

ᐃᓄᒃᐸᒃ 
ᓇᒻᒥᓂᕆᔭᐅᔪᖅ 

ᐃᓛᒃᑰᖓᔪᖅ 

ᐃᓄᒃᑎᑐᑦ – 

ᐃᓄᐃᓐᓇᖅᑐᓐ 

– ᐅᐃᕖᑎᑐᑦ 

 

ᑐᑭᓯᒋᐊᕈᑎᖏᑦ 

ᑖᓐᓇ ᐅᓐᓂᕐᓗᒍᑕᐅᔪᖅ ᐱᔾᔪᑎᖃᖅᑐᖅ ᓴᖅᑭᔮᕐᓂᖓᓂ ᐃᓄᒃᐸᒃ ᐊᐅᓪᓚᐅᔾᔨᔨᒃᑯᑦ ᓴᖅᑭᔮᖅᑐᖅ ᖃᓪᓗᓈᑎᑐᑐᐊᖅ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᐃᓪᓗᐊᓗᖓᓂ. 

ᐱᓂᕐᓗᓱᒋᔭᐅᔪᑦ:  

ᐃᓄᒃᐸᒃ ᓴᖅᑭᔮᖅᑎᑕᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓪᓗᐊᓗᖓᓂ ᖃᓪᓗᓈᑎᑑᖓᑐᐃᓐᓇᖅᑐᖅ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖄᓚᖅᑳᙵᓚᐅᖅᑐᑦ ᔫᓂ 4, 2024-ᒥᑦ, ᑐᑦᓯᕋᕐᓂᕐᒥᑦ ᑭᓇᒧᑦ ᑎᑎᕋᕈᓐᓇᕐᒪᖔᑦ ᐅᓐᓂᕐᓗᒍᑕᐅᔪᒧᑦ ᑎᑎᖅᑲᑎᒍᑦ. 

ᖃᓄᐃᓕᖓᓂᐅᔪᖅ ᐅᖃᐅᓯᕆᓪᓗᓂᐅᒃ, ᑭᐅᔪᖅ ᐅᖃᓚᐅᖅᑐᖅ ᐱᔨᑦᓯᕋᖅᑕᖏᒡᒎᖅ ᐃᓄᒃᑎᑑᖃᑦᑕᖏᒻᒪᑕ. ᐃᓄᒃ 

ᖃᐅᔨᒋᐊᕐᕕᐅᔪᖅ ᑐᙵᓇᓚᐅᙱᑦᑐᖅ ᐊᒻᒪᓗ ᐊᐱᕆᓪᓗᓂ ᐱᔨᑦᓯᕋᖅᑕᐅᒍᒪᓪᓗᓂ ᐅᐃᕖᑎᑐᑦ, ᐅᖄᓚᔪᖅ ᑕᐃᒪᐃᓕᓚᐅᖅᑐᖅ.  

ᐱᓕᕆᖃᑎᖃᑦᓯᐊᕈᒪᓚᐅᙱᑦᑐᖅ ᐅᐃᕖᑎᑑᓲᒥᑦ ᐅᖄᓚᐅᒻᒦᖃᑎᖃᖅᑎᓪᓗᒍ. ᐊᑦᓱᕈᓚᐅᖅᑐᒍᑦ ᐱᔭᕆᐊᓕᓐᓂᒃ ᑐᑭᓯᒋᐊᕈᑎᑦᓴᓂᑦ 

ᐱᓇᓱᒋᐊᖓ ᑖᑦᓱᒪᙵᑦ ᐊᖏᓕᑕᐃᓐᓇᖅᓱᓂ ᐱᓕᕆᖃᑎᖃᕐᓂᕐᒥᑦ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ 

ᑐᔪᐃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᐋᒡᒌᓯ 8, 2024-ᒥᑦ, ᐊᒻᒪᓗ ᖃᐅᔨᒋᐊᒃᑲᓐᓂᓂᕐᒧᑦ ᑎᑎᖅᑲᕐᒥᑦ ᐄᐳᓗ 22, 2025-

ᒥᑦ. ᑭᐅᔭᐅᓯᒪᙱᓐᓂᕐᒧᑦ ᑐᓂᔭᐅᓚᐅᖅᑐᑦ, ᐱᓕᕆᐊᖑᔪᖅ ᐃᑦᓯᓐᓇᖅᑕᐅᓚᐅᖅᑐᖅ ᐅᐱᓐᓇᕋᓂ ᖄᖏᐅᑎᓚᐅᕐᒪᑦ 90-ᐅᓪᓗᓂᑦ 

ᑭᓪᓕᒋᔭᐅᔪᓂᒃ ᒪᓕᓪᓗᒍ ᐃᓗᐊᓂᙶᖅᑐᓂᒃ ᖃᐅᔨᓴᕐᓂᕐᒧᑦ ᐊᑐᐊᒐᕐᓂᒃ. 

 

 

 

7. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᐃᓄᐃᑦ ᒥᑎᓕᒻᒥᐅ ᑲᑐᔾᔨᖃᑎᒌᑦ 

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-174 2024-05-28 

ᐅᖃᐅᓯᕐᓄᑦ 

ᑲᒥᓯᓇᐅᑉ 

ᐊᓪᓚᕝᕕᐊ 

ᐃᓄᐃᑦ 

ᒥᑎᓕᒻᒥᐅ 

ᑲᑐᔾᔨᖃᑎᒌᑦ 

ᓇᒻᒥᓂᕆᔭᐅᔪᖅ 

ᐃᓛᒃᑰᖓᔪᖅ 

ᐃᓄᒃᑎᑐᑦ – 

ᐃᓄᐃᓐᓇᖅᑐᓐ 

– ᐅᐃᕖᑎᑐᑦ 

 

ᑐᑭᓯᒋᐊᕈᑎᖏᑦ 

ᑖᓐᓇ ᐅᓐᓂᕐᓗᒍᑕᐅᔪᖅ ᐱᔾᔪᑎᖃᖅᑐᖅ ᐊᑭᓐᓇᕐᒥᐅᑕᕐᒥᑦ ᓯᑯᒥᑦ ᐅᔾᔨᕈᓱᖁᔨᓂᕐᒧᑦ ᑕᑯᑦᓴᐅᓚᐅᖅᑐᖅ ᖃᓪᓗᓈᑎᑐᑐᐊᖅ ᑕᐃᑲᓂ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᓪᓗᕐᔪᐊᖓᓂ ᐃᓄᐃᑦ ᒥᑎᓕᒻᒥᐅ ᑲᑐᔾᔨᖃᑎᒌᓄᑦ. 

ᐱᓂᕐᓗᓱᒋᔭᐅᔪᑦ:  

ᑖᒃᑯᐊ ᐃᓄᐃᑦ ᒥᑎᓕᒻᒥᐅ ᑲᑐᔾᔨᖃᑎᒌᑦ ᑕᑯᑦᓴᐅᑎᑦᓯᓂᕐᒥᑦ ᓯᑯᒥᑦ ᐅᔾᔨᕈᓱᓐᓂᕐᒧᑦ ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

ᐃᓪᓗᕐᔪᐊᖓᓂ ᖃᓪᓗᓈᑎᑑᖓᑐᐃᓐᓇᓚᐅᖅᑐᖅ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ ᑐᔪᐃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᐋᒡᒌᓯ 8, 2024-ᒥᑦ. 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᑭᐅᓚᐅᖅᑐᖅ ᓯᑎᐱᕆ 17, 2024-ᒥᑦ, ᐱᔭᕇᖅᓯᒪᓪᓗᓂ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎ (ILP). 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᐅᔨᓴᓚᐅᖅᑐᑦ ᓇᓗᓇᐃᖅᓯᓂᕐᒥᑦ ᓄᑖᖑᔪᖅ ᐊᑭᓐᓇᕐᒥᐅᑕᖅ ᑐᑭᓕᐅᖅᓯᒪᓐᓂᕐᒪᖔᖅ 

ᒫᓐᓇᐅᔪᒧᑦ ᒪᓕᑦᓯᐊᕐᓂᕐᒥᑦ ᒫᓐᓇᒫᖑᔪᒥᑦ ᐅᖃᐅᓯᕐᒧᑦ ᐸᕐᓇᐅᑎᒥᑦ. ᓄᑖᓂᑦ ᐊᑭᓐᓇᕐᒥᐅᑕᕐᓂᒃ ᓴᖅᑭᔮᖅᑎᑦᓯᓚᐅᙱᑦᑐᑦ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ ᑐᔪᐃᓚᐅᖅᑐᑦ ᖃᐅᔨᒋᐊᒃᑲᓐᓂᓂᕐᒧᑦ ᐱᔾᔪᑕᐅᔪᒥᑦ, ᑭᓯᐊᓂ ᑭᐅᓚᐅᙱᑦᑐᑦ ᓱᓕ 

ᐃᓄᐃᑦ ᒥᑎᓕᒻᒥᐅ ᑲᑐᔾᔨᖃᑎᒌᑦ. 

 

8. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᕙᓛᒃ ᕼᐋᑦ ᑳᐱᑖᕐᕕᒃ 

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-176 2024-05-29 

ᐅᖃᐅᓯᕐᓄᑦ 

ᑲᒥᓯᓇᐅᑉ 

ᐊᓪᓚᕝᕕᐊ 

ᕙᓛᒃ ᕼᐋᑦ 

ᑳᐱᑖᕐᕕᒃ 

ᓇᒻᒥᓂᕆᔭᐅᔪᖅ 

ᐃᓛᒃᑰᖓᔪᖅ 

ᐃᓄᒃᑎᑐᑦ – 

ᐃᓄᐃᓐᓇᖅᑐᓐ 

– ᐅᐃᕖᑎᑐᑦ 

 

ᑐᑭᓯᒋᐊᕈᑎᖏᑦ 

ᑖᓐᓇ ᐅᓐᓂᕐᓗᒍᑕᐅᔪᖅ ᐱᔾᔪᑎᖃᖅᑐᖅ ᐊᑭᓐᓇᕐᒥᐅᑕᕐᒥᑦ ᓴᖅᑭᔮᖅᑐᒥᑦ ᖃᓪᓗᓈᑎᑐᑐᐊᖅ ᑕᐃᑲᓂ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᐃᓪᓗᕐᔪᐊᖓᓂ ᑖᑦᓱᒧᖓ ᕙᓛᒃ ᕼᐋᑦ ᑳᐱᑖᕐᕕᒻᒧᑦ. 

ᐱᓂᕐᓗᓱᒋᔭᐅᔪᑦ:  

ᓴᖅᑭᔮᖅᑐᖅ ᐊᑭᓐᓇᕐᒥᑦ ᖃᓪᓗᓈᑎᑑᖅᑐᑐᐊᖅ. 

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ ᑐᔪᐃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᓄᕕᐱᕆ 18, 2024-ᒥᑦ, ᐊᒻᒪᓗ 

ᖃᐅᔨᒋᐊᒃᑲᓐᓂᓂᕐᒧᑦ ᑎᑎᖅᑲᕐᒥᑦ ᒫᑦᓯ 13, 2025-ᒥᑦ. ᑭᐅᔭᐅᓚᐅᙱᒻᒪᑕ ᑐᓂᔭᐅᓚᐅᖅᑐᑦ, ᐱᓕᕆᐊᖑᔪᖅ 

ᐃᑦᓯᓐᓇᖅᑕᐅᓚᐅᖅᑐᖅ ᐅᐱᓐᓇᕋᓂ ᖄᖏᐅᑎᓚᐅᕐᒪᑦ 90-ᐅᓪᓗᓂᑦ ᑭᓪᓕᒋᔭᐅᔪᓂᒃ ᒪᓕᓪᓗᒍ ᐃᓗᐊᓂᙶᖅᑐᓂᒃ ᖃᐅᔨᓴᕐᓂᕐᒧᑦ 

ᐊᑐᐊᒐᕐᓂᒃ. 

 

9. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᐃᖃᓗᐃᑦ ᐳᐃᔾᔪᕌᕐᕕᖓ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-183 2024-07-04 

ᐅᖃᐅᓯᕐᓄᑦ 

ᑲᒥᓯᓇᐅᑉ 

ᐊᓪᓚᕝᕕᐊ 

ᐃᖃᓗᐃᑦ 

ᐳᐃᔾᔪᕌᕐᕕᖓ 
ᕼᐋᒻᒪᓚ ᐃᓄᒃᑎᑐᑦ  

 

ᑐᑭᓯᒋᐊᕈᑎᖏᑦ: 

ᑖᓐᓇ ᐅᓐᓂᕐᓗᒍᑕᐅᔪᖅ ᐱᑕᖃᙱᓐᓂᖓᓂ ᐃᓄᒃᑎᑑᓲᒥᑦ ᐃᖅᑲᓇᐃᔭᖅᑎᒥᑦ ᐱᔨᑦᓯᕋᖅᑎᓄᑦ ᐳᐃᔾᔪᕌᕐᕕᒻᒥᑦ. ᑐᑦᓯᕋᖅᑐᖅ 

ᑕᐃᑯᖓᓚᐅᖅᑐᖅ ᐃᖃᓗᐃᑦ ᐳᐃᔾᔪᕌᕐᕕᖓᓄᑦ. ᑕᑭᔪᑯᑖᖑᓚᐅᖅᑐᖅ ᑐᑭᓕᕇᑦᑐᑦ ᓂᐅᕕᕐᕕᕋᓛᖓᓂ ᐊᒻᒪᓗ ᖁᓛᓂ 

ᐃᓕᓐᓂᐊᕐᕕᒻᒥᙶᖅᑐᑦ ᓱᕈᓰᑦ ᐱᓕᕆᐊᖑᓄᑦ. ᓇᑎᓪᓗᐊᑕᖓᓂ ᓂᕆᕕᖃᖅᑐᒥᑦ, ᐊᑕᐅᓯᕐᒥᓘᓐᓃᑦ ᐃᓄᖕᒥᑦ 

ᐱᔨᑦᓯᕋᖅᑐᖃᓚᐅᙱᑦᑐᖅ ᐃᓄᒃᑎᑐᑦ. ᑐᑦᓯᕋᖅᑐᖅ ᐅᖃᓕᒪᓚᐅᖅᑐᖅ ᐃᓄᒃᑎᑐᑐᐊᖅ, ᐊᒻᒪᓗ ᓱᕈᓯᕐᒧᑦ ᑕᑯᓪᓗᓂᐅᒃ ᑐᓵᓪᓗᓂᐅᓗ 

ᑐᑭᓯᐅᒪᔭᐅᙱᑦᑐᖅ, ᑖᓐᓇ ᓱᕈᓯᖅ ᑐᓵᔨᒋᔭᐅᓕᓚᐅᖅᑐᖅ.  

ᐊᓱᐃᓪᓛᒃ, ᐅᐸᒍᑎᓚᐅᖅᑐᖅ ᐊᓪᓚᕕᖓᓄᑦ ᖁᓛᓃᑦᑐᒥᑦ, ᑭᒃᑯᑐᐃᓐᓇᐃᑦ ᐅᐸᑉᐸᑦᑕᖓᓄᑦ ᐳᐃᔾᔪᕋᕆᐊᕐᓂᕐᒧᑦ, ᐊᒻᒪᓗ 

ᐃᓄᒃᑎᑐᑐᐊᖅ ᐊᐱᕆᓪᓗᓂ, ᓇᑭᑦ ᐳᐃᔾᔪᕋᕐᓂᕐᒧᑦ ᐅᓪᓗᖅᓯᐅᑎᑖᕈᓐᓇᕐᒪᖔᖅ. ᑕᐃᒫᒃᑲᓐᓂᖅ, ᐃᓄᒃᑎᑑᓲᓂᑦ 

ᐃᖅᑲᓇᐃᔭᖅᑎᑕᖃᙱᑦᑐᖅ; ᒪᒃᑯᑦᑐᖅ ᐃᖅᑲᓇᐃᔭᓚᐅᖅᑐᖅ ᐊᓪᓚᕝᕕᒻᒥᑦ ᐃᓅᔮᖅᑐᓂ ᐊᒻᒪᓗ ᑕᐃᒪᐃᑦᑑᔪᑦᓴᐅᔪᖅ ᐊᐅᔭᒃᑯᑦ 

ᐃᓕᓐᓂᐊᖅᑎ, ᑭᓯᐊᓂ ᑐᑭᓯᒍᓐᓇᓚᐅᙱᑦᑕᖓ ᑐᑦᓯᕋᖅᑎᓪᓗᒍ ᐅᓪᓗᖅᓯᐅᒻᒥᑦ. ᑕᐃᒫᒃᑲᓐᓂᖅ, ᓱᕈᓯᖅ ᖃᓂᒋᔭᖓᓃᑦᑐᖅ 

ᑐᓵᔨᒋᓚᐅᖅᑕᖓ, ᐊᒻᒪᓗ ᐊᐱᕆᓚᐅᖅᑐᖅ ᐃᔅᑭᒨᓂᑦ ᐃᖅᑲᓇᐃᔭᖅᑎᑕᖃᕐᒪᖔᖅ ᖃᓪᓗᓈᑎᑑᑦᓯᐊᕐᓇᓂ. “ᐃᔅᑭᒨᒥᑦ 

ᐃᖅᑲᓇᐃᔭᖅᑎᑕᖃᙱᑦᑐᖅ”.  ᐊᕐᓇᖅ ᑭᐅᓚᐅᖅᑐᖅ ᐱᑕᖃᕋᓱᐊᖅᐸᑦᑑᒐᓗᐊᑦ ᐃᓄᒃᑎᑑᓲᓂᑦ ᐃᖅᑲᓇᐃᔭᖅᑎᓂᑦ ᐊᓪᓚᕝᕕᒻᒥᑦ, 

ᑭᓯᐊᓂ ᐅᓪᓗᒥᐅᔪᖅ ᐱᑕᖃᖅᑲᐅᖏᒻᒪᑦ ᐊᒻᒪᓗ ᐃᓛᓐᓂᒃᑯᑦ ᐊᔪᕐᓇᓲᖑᓪᓗᓂ ᓇᓂᓯᓇᓱᓪᓗᑎᒃ. ᐳᐃᔾᔪᕋᕆᐊᕐᓂᕐᒧᑦ 

ᐅᓪᓗᖅᓯᐅᑎᖃᓚᐅᖅᑐᑦ ᐊᑐᐃᓐᓇᕈᖅᑕᖓᓂ, ᐃᓄᒃᑎᑑᓕᖅᑎᑕᐅᓯᒪᑦᓯᐊᖅᑐᒥᑦ.  

ᐱᓂᕐᓗᓱᒋᔭᐅᔪᑦ:  

ᐃᓄᒃᑎᑑᓲᒥᑦ ᐃᖅᑲᓇᐃᔭᖅᑎᖃᙱᑦᑐᖅ ᑐᔪᕐᒥᔪᓄᑦ ᐱᔨᑦᓯᕋᕈᑎᓄᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ ᑐᔪᐃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᐄᐳᓗ 3, 2025-ᒥᑦ, ᐊᒻᒪᓗ 

ᖃᐅᔨᒋᐊᒃᑲᓐᓂᓂᕐᒧᑦ ᑎᑎᖅᑲᕐᒥᑦ ᔪᓚᐃ 2, 2025-ᒥᑦ. ᑭᐅᔭᐅᓚᐅᙱᑦᑐᑦ. ᑖᓐᓇ ᑭᒃᑯᓕᒫᓄᑦ ᐃᓂᒋᔭᐅᒻᒪᑦ ᑭᓇᑐᐃᓐᓇᖅ, 

ᐃᓚᒋᓗᓂᒋᑦ ᓱᕈᓰᑦ ᐊᒻᒪᓗ ᖃᓪᓗᓈᑎᑑᕈᓐᓇᙱᑦᑐᑦ ᐊᖏᔪᖅᑳᖏᑦ, ᐅᐸᒍᑎᓲᑦ ᖃᐅᑕᒫᑦ. ᐱᒻᒪᕆᐅᕗᖅ ᕼᐋᒻᒪᓚᒃᑯᑦ 

ᖃᐅᔨᒪᑦᓯᐊᕆᐊᕐᓗᑎᒃ ᓄᓇᕗᒻᒥᐅᑦ ᐱᔨᑦᓯᕋᖅᑕᐅᓗᑎᒃ ᐅᖃᐅᓯᕐᒥᑦ ᐊᑐᕈᒪᔭᒥᓂᒃ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ 

ᖃᐅᔨᒋᐊᓛᖅᑐᑦ ᓱᓕ ᒪᓕᑦᓯᐊᕆᐊᓕᒻᒧᑦ ᑎᒥᒧᑦ. 

 

 

10. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᕕᒡ ᕌᒃᔅ ᐲᑕ ᓵᒃ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-184 2024-07-04 

ᐅᖃᐅᓯᕐᓄᑦ 

ᑲᒥᓯᓇᐅᑉ 

ᐊᓪᓚᕝᕕᐊ 

ᕕᒡ ᕌᒃᔅ ᐲᑕ ᓵᒃ 
ᓇᒻᒥᓂᕆᔭᐅᔪᖅ 

ᐃᓛᒃᑰᖓᔪᖅ 
ᐃᓄᒃᑎᑐᑦ  

 

ᑐᑭᓯᒋᐊᕈᑎᖏᑦ 

ᑖᓐᓇ ᐅᓐᓂᕐᓗᒍᑕᐅᔪᖅ ᐃᓱᒪᖃᓯᐅᑎᔪᖅ ᐱᔨᑦᓯᕋᖅᑕᐅᒍᓐᓇᓚᐅᙱᑦᑐᖅ ᐃᓄᒃᑎᑐᑦ ᐲᑕ ᓵᒃᒥᑦ ᑕᐅᓇᓂ ᐳᐃᔾᔪᕌᕐᕕᒻᒥᑦ. 

ᐃᓄᒃᑎᑑᓚᐅᖅᑐᖅ, ᐊᒻᒪᓗ ᑭᐅᔭᐅᒍᓐᓇᓚᐅᙱᑦᑐᖅ. 

ᐱᓂᕐᓗᓱᒋᔭᐅᔪᑦ:  

ᐃᓄᒃᑎᑑᓲᒥᑦ ᐃᖅᑲᓇᐃᔭᖅᑎᖃᙱᑦᑐᖅ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ ᑐᔪᐃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᓯᑎᐱᕆ 11, 2024-ᒥᑦ, ᐊᒻᒪᓗ 

ᖃᐅᔨᒋᐊᒃᑲᓐᓂᓂᕐᒧᑦ ᑎᑎᖅᑲᕐᒥᑦ ᒫᑦᓯ 13, 2025-ᒥᑦ. ᑭᐅᔭᐅᓯᒪᙱᓐᓂᕐᒧᑦ ᑐᓂᔭᐅᓚᐅᖅᑐᑦ, ᐱᓕᕆᐊᖑᔪᖅ 

ᐃᑦᓯᓐᓇᖅᑕᐅᓚᐅᖅᑐᖅ ᐅᐱᓐᓇᕋᓂ ᐅᖓᑖᓅᖓᓚᐅᕐᒪᑦ 90-ᐅᓪᓗᓂᑦ ᑭᓪᓕᒋᔭᐅᔪᓂᒃ ᒪᓕᓪᓗᒍ ᐃᓗᐊᓂᙶᖅᑐᓂᒃ 

ᖃᐅᔨᓴᕐᓂᕐᒧᑦ ᐊᑐᐊᒐᕐᓂᒃ. 

9. ᐱᓕᕆᕝᕕᓕᒫᒥᑦ ᐅᓐᓂᕐᓗᒍᑕᐅᔪᑦ 

ᑕᕝᕙᓂ ᐃᓚᖓᓂ, ᒪᑯᐊ ᐱᓕᕆᐊᖑᔪᑦ ᐱᓕᕆᕝᕕᓕᒫᒦᑦᑐᑦ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᓄᐊᑦᓯᓚᐅᖅᑐᑦ 

ᐅᓐᓂᕐᓗᒍᑕᐅᔪᓕᒫᓂᑦ ᑐᓂᔭᐅᔪᓂᒃ ᐊᕐᕌᒍᓕᒫᒥᑦ ᐊᒻᒪᓗ ᑲᒪᒋᔭᐅᓚᐅᖅᑐᑦ ᐊᑕᖏᖅᑐᑎᒃ ᑲᑎᙵᓪᓗᑎᒃ ᖃᐅᔨᓴᕐᓂᕐᒧᑦ 

ᐱᓕᕆᔾᔪᓯᐅᔪᒥᑦ. ᓯᕗᓪᓕᖅᐹᖅ ᑕᑯᑦᓴᐅᑎᑦᓯᕗᖅ ᒐᕙᒪᑐᖃᒃᑯᓐᓂ ᐱᓕᕆᕝᕕᓕᒫᒥᑦ ᐊᑲᐅᙱᓕᐅᕈᑎᒥᑦ. ᐊᑕᖏᖅᑐᑦ ᑭᖑᓂᐊᒍᑦ 

ᑕᐃᒫᑦᓴᐃᓐᓇᖅ ᐊᔾᔨᒌᑦᑐᒥᑦ ᐅᓐᓂᕐᓗᒍᑕᐅᔪᒥᑦ. 

1. ᑖᓐᓇ ᐅᓐᓂᕐᓗᒍᑕᐅᔪᖅ ᓇᓗᓇᐃᖅᓯᕗᖅ ᐱᓕᕆᕝᕕᓕᒫᒥᑦ ᐊᑲᐅᙱᓕᐅᕈᑕᐅᔪᒥᑦ ᒐᕙᒪᑐᖃᒃᑯᓐᓂ. 2023-ᒥᑦ, 

ᒪᕐᕉᓐᓂᒃ ᐅᓐᓂᕐᓗᕝᕕᐅᓚᐅᖅᑐᒍᑦ ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ, ᑕᒪᒃᑮᒃ ᐃᓚᖃᖅᓱᑎᒃ ᑲᓇᑕᒥ 

ᑎᑎᖅᑲᓂᐊᕐᕕᒻᒥᑦ. 2024-ᒥᑦ, ᐅᔾᔨᕐᓇᒃᑲᓐᓂᓚᐅᖅᑐᖅ ᑲᑎᑦᑐᒋᑦ ᐱᓕᕆᐊᖑᔪᑦ, ᐊᒻᒪᓗ ᐃᓄᑦᑎᑐᑦ ᐅᖃᐅᓯᐅᕗᖅ 

ᐊᑦᑐᖅᑕᐅᓯᒪᔪᖅ ᐅᓐᓂᕐᓗᒍᑕᐅᔪᓕᒫᓂᑦ. ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ ᑐᕌᖓᔪᖅ ᒐᕙᒪᑐᖃᒃᑯᑦ 

ᑎᒥᐅᔪᓄᑦ, ᐊᒻᒪᓗ ᐊᑲᐅᙱᓕᐅᕈᑎ ᐊᑐᓕᖅᑭᑎᓪᓗᒍ, ᑲᒪᒋᔭᐅᒋᐊᖃᓚᐅᖅᑐᖅ ᐱᓕᕆᕝᕕᓕᒫᒥᑦ ᐅᓐᓂᕐᓗᒍᑕᐅᓗᓂ. 

 

11. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᑲᓇᑕᒥ ᑎᑎᖅᑲᓂᐊᕐᕕᒃ 

 

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-171 2024-05-21 

ᐅᖃᐅᓯᕐᓄᑦ 

ᑲᒥᓯᓇᐅᑉ 

ᐊᓪᓚᕝᕕᐊ 

ᑲᓇᑕᒥ 

ᑎᑎᖅᑲᓂᐊᕐᕕᒃ 
ᒐᕙᒪᑐᖃᒃᑯᑦ 

ᐃᓄᒃᑎᑐᑦ – 

ᐃᓄᐃᓐᓇᖅᑐᓐ – 

ᐅᐃᕖᑎᑐᑦ 

 

ᑐᑭᓯᒋᐊᕈᑎᖏᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑐᓂᔭᐅᓚᐅᖅᑐᑦ ᑐᑭᓯᒋᐊᕈᑎᑦᓴᓄᑦ ᑎᑎᖅᑲᕐᒥᑦ ᑲᓇᑕᒥ ᑎᑎᖅᑲᓂᐊᕐᕕᒻᒥ 

ᖃᓪᓗᓈᑎᑑᖓᑐᐃᓐᓇᖅᑐᒥᑦ. ᑖᓐᓇ ᑎᑎᖅᑲᖅ ᖃᐅᔨᔭᐅᒋᐊᖃᙱᑦᑐᓄᑦ ᐊᒻᒪᓗ ᐱᔭᐅᔾᔭᐃᖅᓯᒪᓂᕐᒧᑦ ᑐᓴᐅᒪᑎᑦᓯᔾᔪᑎᐅᓚᐅᖅᑐᖅ 

ᑐᑦᓯᕋᖅᓱᑎᒃ ᓇᓗᓇᐃᖅᑕᐅᔪᒪᓪᓗᑎᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᓂ.  

ᐱᓂᕐᓗᓱᒋᔭᐅᔪᑦ:  

ᑐᑭᓯᒋᐊᕈᑎᑦᓴᓄᑦ ᑎᑎᖅᑲᖅ ᑲᓇᑕᒥ ᑎᑎᖅᑲᓂᐊᕐᕕᓕᕆᔨᒃᑯᓐᓂ ᖃᓪᓗᓈᑎᑑᖓᑐᐃᓐᓇᖅᑐᖅ. 

 

2. ᐊᕐᕌᒍᓕᒫᒥᑦ, ᐊᓪᓚᕝᕕᒃ ᑐᓂᔭᐅᓯᒪᔪᑦ 7-ᓂᒃ ᐅᓐᓂᕐᓗᒍᑕᐅᔪᓂᒃ ᐱᔾᔪᑎᒋᓪᓗᒍ ᕿᑭᖅᑕᓂ ᐋᓐᓂᐊᕕᒃ. ᑕᒫᓂᐸᓗᑦᑐᑦ 

ᓇᑉᐸᓪᓗᐊᖓᑕ ᓇᑉᐸᖓᓂ (21.2 ᐳᓴᓐ) ᑲᑎᑦᑐᒋᑦ ᐅᓐᓂᕐᓗᒍᑕᐅᔪᓂᑦ. ᑖᓐᓇ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ 

(OLA) ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ (ILPA) ᑐᕌᖓᔪᑦ ᓄᓇᕗᒻᒥ ᐱᓕᕆᕝᕕᓐᓄᑦ, ᐊᑕᖏᖅᑐᑦ 

ᐅᓐᓂᕐᓗᒍᑕᐅᔪᑦ ᐃᓚᖃᖅᑐᑦ ᐃᓄᒃᑎᑐᑦ ᐅᖃᐅᓯᖓᓂ ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᕐᒥᑦ. ᑭᐅᔾᔪᑕᐅᔪᑦ ᐃᓚᖏᑦ 

ᓲᖑᔪᐊᓘᓚᐅᖅᑐᑦ, ᐃᓚᖏᑦ ᑕᐃᒪᐃᒐᑎ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᑐᑭᓯᓂᕐᓗᑦᑐᑦ ᐋᓐᓂᐊᖅᑐᓕᕆᔩᑦ ᐊᒻᒪᓗ 

ᐋᓐᓂᐊᕕᒻᒦᑦᑐᑦ ᑲᑉᐱᐊᓇᓪᓚᕆᒍᓐᓇᖅᑐᖅ ᐋᓐᓂᐊᕕᒻᒦᑦᑐᓄᑦ. ᑕᒪᓐᓇ ᐅᓗᕆᐊᓇᕐᓂᐅᕗᖅ ᐊᑕᖏᖅᑐᑦ 

ᖃᓪᓗᓈᑎᑑᕈᓐᓇᙱᑦᑐᑦ ᓄᓇᕗᒻᒥᐅᑦ, ᖃᓪᓗᓈᑎᑑᕈᓐᓇᙱᑦᑐᑦ ᐃᓪᓗᒥᐅᖃᑎᖏᓐᓂᒃ.  

12. ᐃᓄᑐᐃᓐᓇᖅ ᐊᒻᒪᓗ ᕿᑭᑕᓂ ᐋᓐᓂᐊᕕᒃ 

 

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-178 2024-06-18 ᐃᕐᖐᓐᓈᖅᑕᐅᑎ  
ᕿᑭᖅᑕᓂ 

ᐋᓐᓂᐊᕕᒃ 

ᓄᓇᕗᒻᒥ/ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᒃᑎᑐᑦ – 

ᐅᐃᕖᑎᑐᑦ 

 

ᑐᑭᓯᒋᐊᕈᑎᖏᑦ: 

ᑐᑦᓯᕋᖅᑐᖅ ᑐᓴᖅᑎᑦᓯᓚᐅᖅᑐᖅ ᐊᓪᓚᕝᕕᑦᑎᓐᓂ ᑐᓴᖅᑎᑦᓯᓚᐅᕐᓂᖓᓂ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓄᓇᓯᐅᑎᓄᑦ ᓄᖅᑲᖔᕐᕕᖓᓂ ᓇᓗᓇᐃᒃᑯᑕᑦ ᖃᓪᓗᓈᑎᑑᖓᑐᐃᓐᓇᖅᑐᑦ, ᐊᒻᒪᓗ ᖃᓄᐃᓕᐅᕆᐊᖅᓯᒪᙱᑦᑐᑦ. 

ᐃᓱᒫᓗᒋᓚᐅᖅᑕᖏᑦ ᐊᑕᐅᓯᕐᒥᑦ ᐅᖃᐅᓯᖃᖅᑐᓂᒃ ᐃᓄᐃᑦ ᐊᒻᒪᓗ ᐅᐃᕖᑦ ᐋᓐᓂᐊᕕᒻᒦᑦᑐᑦ. 

 

ᐱᓂᕐᓗᓱᒋᔭᐅᔪᑦ:  

ᓇᓗᓇᐃᒃᑯᑕᑦ ᕿᑭᖅᑕᓂ ᐋᓐᓂᐊᕕᐅᑉ ᓄᓇᓯᐅᑎᓄᑦ ᓄᖅᑲᖔᕐᕕᖓᓂ ᖃᓪᓗᓈᑎᑑᖓᑐᐃᓐᓇᖅᑐᑦ 

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ ᑐᔪᐃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᔪᓚᐃ 30, 2024-ᒥᑦ, ᐊᒻᒪᓗ 

ᖃᐅᔨᒋᐊᒃᑲᓐᓂᓂᕐᒧᑦ ᑎᑎᖅᑲᕐᒥᑦ ᒫᑦᓯ 17, 2025-ᒥᑦ. ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᑭᐅᓚᐅᖅᑐᖅ ᐄᐳᓗ 10, 2025-ᒥᑦ, 

ᓇᓗᓇᐃᖅᓯᓪᓗᓂ ᐊᑲᐅᙱᓕᐅᕈᑎᓕᒫᑦ ᑲᒪᒋᔭᐅᓯᒪᓕᖅᑐᑦ ᐊᒻᒪᓗ ᐅᓐᓂᕐᓗᒍᑕᐅᔪᖅ ᐊᓂᒍᖅᑎᑕᐅᓯᒪᓕᖅᑐᖅ. ᐊᓪᓚᕝᕕᕗᑦ 

ᐅᐸᒍᑎᓚᐅᖅᑐᖅ ᐋᓐᓂᐊᕕᒻᒧᑦ ᑖᓐᓇ ᓇᓗᓇᐃᖅᑕᐅᓂᐊᕐᖓᑦ, ᐊᒻᒪᓗ ᐅᔾᔨᕈᓱᓚᐅᖅᑐᑦ ᖃᓪᓗᓈᑎᑑᖅᑐᑦ ᓇᓗᓇᐃᒃᑯᑕᑦ 

ᑖᕙᓃᑦᑐᑦ ᓱᓕ, ᑭᓯᐊᓂ ᐳᓛᕆᐊᖅᑐᓄᑦ ᓇᓗᓇᐃᒃᑯᑕᖅᑕᖃᓕᖅᑐᖅ ᑕᒪᒃᑮᓐᓂᒃ ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ. 

 

13. ᐃᓄᑐᐃᓐᓇᖅ ᐊᒻᒪᓗ ᕿᑭᑕᓂ ᐋᓐᓂᐊᕕᒃ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-179 2024-06-15 ᖃᕋᓴᐅᔭᒃᑯᑦ 
ᕿᑭᖅᑕᓂ 

ᐋᓐᓂᐊᕕᒃ 
ᓄᓇᕗᒻᒥ/ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᒃᑎᑐᑦ  

 

ᑐᑭᓯᒋᐊᕈᑎᖏᑦ: 

ᑐᑦᓯᕋᖅᑐᖅ ᐅᖄᓚᓚᐅᖅᑐᖅ ᕿᑭᖅᑕᓂ ᐋᓐᓂᐊᕕᒻᒧᑦ, ᑭᓯᐊᓂ ᑭᐅᔨ ᐃᓄᒃᑎᑑᕈᓐᓇᓚᐅᙱᑦᑐᖅ. 

ᐱᓂᕐᓗᓱᒋᔭᐅᔪᑦ:  

ᐋᓐᓂᐊᕕᒻᒧᑦ ᐅᖄᓚᔪᖃᓚᐅᖅᑐᖅ ᐊᒻᒪᓗ ᐃᓄᒃᑎᑑᓚᐅᖅᑐᖅ. ᐅᒡᒍᐊᕐᓇᖅᑑᒐᓗᐊᖅ, ᐃᓄᒃ ᑭᐅᔭᐅᔪᖅ ᓲᖑᔪᒧᑦ ᑭᐅᔨᒧᑦ, 

ᐅᖃᓚᐅᖅᑐᖅ ᐃᓄᒃᑎᑑᕈᓐᓇᙱᒻᒪᑦ ᐊᒻᒪᓗ ᐅᖄᓚᒃᑲᓐᓂᖁᓪᓗᓂᐅᒃ ᓇᒡᒐᔾᔭᐅᒥᑦ, ᓇᓗᓇᐃᖅᓯᖏᑦᓯᐊᖅᑐᓂ ᐅᖄᓚᔪᖅ 

ᑐᐊᕕᕐᓇᖅᑑᒻᒪᖔᖅ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐅᕈᑏᑦ: 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑎᑎᖅᑲᕐᒥᑦ ᑐᔪᐃᓚᐅᖅᑐᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᐋᒡᒌᓯ 8, 2024-ᒥᑦ. 

ᑭᐅᔭᐅᓚᐅᙱᑦᑐᑦ. ᑭᓯᐊᓂ ᐱᓕᕆᕝᕕᓕᒫᒥᑦ ᐅᓐᓂᕐᓗᒍᑕᐅᒻᒪᑦ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐊᕐᓂᐊᖅᑐᑦ 

ᑕᐃᒪᐃᓕᖅᑭᔪᓂᑦ ᐅᓐᓂᕐᓗᒍᑕᐅᔪᓂᑦ ᐅᐊᑦᑎᐊᕈᒋᐊᖅ ᐅᓪᓗᒋᔭᐅᔪᒥᑦ. 

 

14. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᒻᒪᓗ ᕿᑭᖅᑕᓂ ᐋᓐᓂᐊᕕᒃ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-188 2024-08-09 

ᐅᖃᐅᓯᕐᓄᑦ 

ᑲᒥᓯᓇᐅᑉ 

ᐊᓪᓚᕝᕕᐊ 

ᕿᑭᖅᑕᓂ 

ᐋᓐᓂᐊᕕᒃ 

ᓄᓇᕗᒻᒥ/ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᒃᑎᑐᑦ – 

ᐃᓄᐃᓐᓇᖅᑐᓐ 

– ᐅᐃᕖᑎᑐᑦ 

 

ᑐᑭᓯᒋᐊᕈᑎᖏᑦ: 

ᑐᓴᐅᒪᑎᑦᓯᔾᔪᑎᒥᑦ ᐃᓕᓯᓚᐅᖅᑐᑦ ᓄᑖᒥᑦ ᑎᑎᖅᑲᓂᐊᕐᕕᒻᒥᑦ, ᖃᓪᓗᓈᑎᑐᑐᐊᖅ, “ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 

ᐋᓐᓂᐊᕕᓕᐊᕈᓐᓇᐅᑎ ᐊᐅᑦᑕᔫᒧᑦ ᓄᑖᙳᖅᑎᕆᓂᕐᒥᑦ” 

ᐱᓂᕐᓗᓱᒋᔭᐅᔪᑦ:  

ᓴᖅᑭᔮᕐᓂᖓ ᖃᓪᓗᓈᑎᑑᖓᑐᐃᓐᓇᖅᑐᖅ 

 

 

15. ᑐᑦᓯᕋᖅᑐᖅ ᐊᒻᒪᓗ ᕿᑭᖅᑕᓂ ᐋᓐᓂᐊᕕᒃ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-191 2023-10-11 
ᓇᒻᒥᓂᖅ 

ᐅᐸᒍᑎᓪᓗᓂ 

ᕿᑭᖅᑕᓂ 

ᐋᓐᓂᐊᕕᒃ 
ᓄᓇᕗᒻᒥ/ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᒃᑎᑐᑦ  

 

ᑐᑭᓯᒋᐊᕈᑎᖏᑦ 

ᐋᓐᓂᐊᕕᓕᐊᖅᓯᒪᔪᖅ ᑎᑭᓚᐅᖅᑐᖅ ᐋᓐᓂᐊᕕᒻᒧᑦ ᑐᐊᕕᕐᓇᖅᑐᒃᑯᑦ ᖃᖓᑕᓲᕋᓛᒃᑯᑦ ᑲᖏᖅᑐᒑᐱᒻᒥᑦ ᐃᖃᓗᓐᓄᑦ. 

ᑕᐃᑯᖓᖅᑎᓪᓗᒋᑦ, ᐋᓐᓂᐊᕕᓕᐊᖅᓯᒪᔪᖅ ᐊᒻᒪᓗ ᐅᐃᖓ ᑐᐊᕕᕐᓇᖅᑐᒧᑦ ᐃᓪᓗᕈᓯᕐᒨᖅᑕᐅᓚᐅᖅᑐᑦ ᑕᒫᓂᐸᓗᒃ 2:30 

ᐅᓐᓄᐊᒃᑯᑦ. ᐋᓐᓂᐊᕕᒻᒥᑦ ᑐᓵᔨᑕᖃᓚᐅᙱᑦᑐᖅ ᑎᑭᒻᒪᑕ, ᐅᓪᓛᕌᓗᒃᑰᓚᐅᖅᓯᒪᒻᒪᑦ. ᐸᓂᖓ ᐋᓐᓂᐊᕕᒻᒨᓚᐅᖅᑐᖅ 8:30-ᐸᓗᒻᒥᑦ 

ᐊᒻᒪᓗ ᑐᓴᖅᑎᑕᐅᓚᐅᖅᑐᖅ ᖃᓄᐃᑦᑐᖃᓐᓂᕐᒪᖔᖅ ᐅᓐᓄᐊᖓᓂ. ᐱᒋᐊᕈᑎᖃᖅᑐᑎᒃ ᑐᓵᔨᑕᖃᕋᓂ ᑕᐃᑯᙵᕐᖓᑕ, ᐊᒻᒪᓗ ᓱᓕ 

ᑐᓵᔨᑕᖃᓇᓂ, ᑐᑦᓯᕋᓕᓚᐅᖅᑐᖅ ᐊᓯᐊᒎᖔᕈᑎ ᕿᑲᕈᓐᓇᕐᓂᕐᒥᑦ ᐅᓪᓗᖓᓄᑦ ᐃᑲᔪᓐᓂᐊᕐᖓᑦ, ᑐᓵᔨᒥᑦ 

ᐊᑐᐃᓐᓇᖅᑕᖃᓚᐅᙱᒻᒪᑦ. ᐊᓯᐊᒎᖔᕈᑎ ᕿᑲᕈᓐᓇᕐᓂᖅ ᐊᖏᖅᑕᐅᔪᖅ. ᓘᒃᑖᒧᑦ ᐅᖃᓚᐅᖅᑐᖅ ᒪᓕᒐᑦᑎᒍᑦ ᐊᑐᕆᐊᓕᒃ 

ᐊᑐᐃᓐᓇᐅᑎᑦᓯᓂᕐᒥᑦ ᐋᓐᓂᐊᕕᒻᒥ ᑐᓵᔨᒥᑦ. ᑕᐃᑲᓃᔪᔪᖅ 3:30-ᕋᓱᐊᕐᓂᖓᓂ ᓱᓕᓗ ᑐᓵᔨᑕᖃᓚᐅᙱᖅᑐᖅ ᐊᓂᓂᐊᓕᕋᒥ. 

ᐅᑎᔪᖏᑦᑐᖅ ᐅᓪᓗᓂ ᒪᕐᕉᓐᓂᒃ, ᐊᒻᒪᓗ ᐊᑖᑕᒋᔭᐅᔪᖅ ᐅᖃᓚᐅᖅᑐᖅ ᑐᓵᔨᒥᑦ ᐊᑐᐃᓐᓇᖅᑕᖃᓚᐅᙱᑦᑐᖅ ᐋᓐᓂᐊᕕᐅᑉ 

ᐃᓚᖓᓂ ᖁᓛᓃᓐᓂᖅᓴᒥᑦ. ᑕᑉᐸᐅᖓ ᐳᓛᕆᐊᕐᖓᑦ, ᓘᒃᑖᒧᑦ ᑐᓵᔨᐅᒃᑲᓐᓂᖁᔭᐅᓚᐅᖅᑐᖅ, ᑭᓯᐊᓂ ᐊᒡᒑᓚᐅᖅᑐᖅ ᐊᒻᒪᓗ 

ᑐᓵᔨᑖᖁᓪᓗᓂᒋᑦ ᐊᑖᓃᑦᑐᒥᑦ. 

ᐱᓂᕐᓗᓱᒋᔭᐅᔪᑦ:  

ᑐᓵᔨᒥᑦ ᐊᑐᐃᓐᓇᐅᑎᑦᓯᓚᐅᙱᑦᑐᑦ ᐋᓐᓂᐊᕕᒻᒦᑦᑐᒥᑦ ᑐᐊᕕᕐᓇᖅᑐᒃᑯᑦ ᖃᖓᑕᓲᕋᓛᒃᑰᕈᔾᔭᐅᔪᒥᑦ ᐃᖃᓗᓐᓄᑦ ᕿᑭᖅᑕᓂ 

ᐋᓐᓂᐊᕕᖓᓂ. 

 

16. ᑐᑦᓯᕋᖅᑐᖅ ᐊᒻᒪᓗ ᕿᑭᖅᑕᓂ ᐋᓐᓂᐊᕕᒃ 

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-192 2024-09-05 
ᓇᒻᒥᓂᖅ 

ᐅᐸᒍᑎᓪᓗᓂ 

ᕿᑭᖅᑕᓂ 

ᐋᓐᓂᐊᕕᒃ 
ᓄᓇᕗᒻᒥ/ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᒃᑎᑐᑦ  

 

ᑐᑭᓯᒋᐊᕈᑎᖏᑦ 

ᑖᓐᓇ ᐅᓐᓂᕐᓗᒍᑕᐅᔪᖅ ᑕᐃᑲᙵᔅᓴᐃᓐᓈᖅᑐᖅ ᐱᓇᓱᑦᑐᒥᑦ ᓄᓕᐊᖓᑕ ᒥᑦᓵᓄᑦ. ᓄᓕᐊᕆᔭᐅᔪᖅ ᑐᐊᕕᕐᓇᖅᑐᒃᑯᑦ 

ᖃᖓᑕᓲᕋᓛᒃᑰᕈᔾᔭᐅᓚᐅᖅᑐᖅ ᐃᖃᓗᓐᓄᑦ ᑲᖏᖅᑐᒑᐱᒻᒥᑦ ᓯᑎᐱᕆ 05, 2024-ᒥᑦ. ᐅᐃᒋᔭᐅᔪᖅ ᐃᓂᑦᓴᖃᓚᐅᙱᒻᒪᑦ 

ᖃᖓᑕᓲᕋᓛᒥᑦ, ᑎᑭᓕᑕᐃᓐᓇᓚᐅᖅᓯᒪᔪᖅ ᓯᑎᐱᕆ 9, 2024-ᒥᑦ. ᓯᑎᐱᕆ 5-ᒥᑦ, ᐸᓂᖏᑦ ᑎᑭᓚᐅᖅᓯᒪᔪᑦ ᐳᓛᕆᐊᖅᑐᑎᒃ 

ᐊᓈᓇᒋᔭᐅᔪᒥᑦ ᕿᑭᖅᑕᓂ ᐋᓐᓂᐊᕕᖓᓂ. ᓘᑦᑖᕆᔭᐅᔪᖅ ᑲᒪᒋᔭᖃᖅᑐᖅ ᐃᓚᒋᔭᐅᔪᓂᑦ ᑐᓵᔨᐅᖁᔨᓚᐅᖅᑐᖅ, ᐃᖅᑲᓇᐃᔭᖅᑎᓂᑦ 

ᑐᓵᔨᑦᓴᓂᑦ ᐊᑐᐃᓐᓇᖅᑕᖃᓚᐅᙱᒻᒪᑦ. ᐸᓂᒋᔭᖓ ᐃᓚᖓᓂ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᓯᒪᒐᓛᖅᑐᖅ, ᑭᓯᐊᓂ 

ᖃᓪᓗᓈᑎᑐᑐᐊᖅ, ᐊᑲᐅᑦᓴᐊᓗᐊᓚᐅᙱᑦᑐᖅ ᑐᓵᔨᐅᒋᐊᑦᓴᖅ, ᐱᓗᐊᖅᑐᒥᑦ ᑎᒥᐅᑉ ᑭᓱᑯᑦᑎᖏᓐᓂᒃ, ᐃᓱᒪᓪᓗᓂ 

ᑕᒻᒪᑐᐃᓐᓇᕆᐊᖃᕐᓂᖓᓂ ᑐᑭᓯᒋᐊᕈᑎᑦᓴᓂᑦ. ᐊᔪᙱᓐᓂᓕᒫᖓᓂ, ᐆᑦᑐᓚᐅᖅᑐᖅ. ᐊᓱᐃᓪᓛᒃ, ᓯᑎᐱᕆ 9, 2024-ᒥᑦ, 

ᐅᐃᒋᔭᐅᔪᖅ ᖃᖓᑕᓲᖅ ᖃᖓᑕᕐᕕᒋᓲᕆᔭᖏᓐᓂᒃ ᑎᑭᑦᑐᓂ. ᑎᓕᔭᐅᓕᕇᓚᐅᖅᑐᖅ ᑐᓵᔨᐅᖁᔭᐅᓪᓗᓂ ᓄᓕᐊᕐᒥᓄᑦ, 

ᖃᓪᓗᓈᑎᑑᓗᐊᕌᓗᒍᓐᓇᕋᓂ. ᑕᐃᒪᐃᓚᐅᖅᑐᖅ, ᑐᓵᔨᑖᕈᒪᓪᓗᓂ, ᐊᒻᒪᓗ ᖃᐃᔪᖃᓕᑕᐃᓐᓇᓚᐅᖅᓯᒪᔪᖅ. ᖃᐅᑎᓪᓗᒍ 

ᐸᓂᒋᔭᐅᔪᖅ ᐃᓚᖓᓂ ᖃᐃᔪᖃᒃᑲᓐᓂᓚᐅᖅᓯᒪᔪᖅ, ᐊᒻᒪᓗ ᖁᕕᐊᓱᓚᐅᙱᑦᑐᖅ ᖃᐅᔨᓐᓂᕋᒥᒃ ᐊᑖᑕᖓ 

ᑐᓵᔨᐅᖁᔭᐅᒃᑲᓐᓂᕐᓂᕐᖓᑦ. ᐃᓱᒪᓚᐅᖅᑐᕐᓕ ᐊᓈᓇᖓᓅᖓᔪᑦ ᑲᙳᓇᖅᑐᓄᑦ ᖃᐅᔨᔭᐅᔭᕆᐊᖃᙱᑦᑐᑦ ᐱᔪᓐᓇᐅᑎᖏᑦ 

ᓯᖁᒥᑦᑕᐅᓚᐅᖅᑐᑦ ᐃᓚᒋᔭᐅᔪᑦ ᑐᓵᔨᐅᖁᔭᐅᑎᓪᓗᒋᑦ. ᑐᑦᓯᕋᕆᐊᖃᓕᓚᐅᖅᑐᖅ ᐊᓯᐊᒎᖔᕈᑎᓂᑦ ᕿᑲᕈᓐᓇᕐᓂᕐᒥᑦ 

ᐃᖅᑲᓇᐃᔭᕐᕕᖓᓂ, ᐊᒻᒪᓗ ᐊᖏᖅᑕᐅᓚᐅᖅᑐᖅ.  

ᐱᓂᕐᓗᓱᒋᔭᐅᔪᑦ:  

ᑐᓵᔨᒥᑦ ᐊᑐᐃᓐᓇᐅᑎᑦᓯᓚᐅᙱᑦᑐᑦ ᓄᓕᐊᕆᔭᐅᔪᒧᑦ ᐋᓐᓂᐊᕕᒻᒦᑦᑐᒥᑦ ᑐᐊᕕᕐᓇᖅᑐᒃᑯᑦ ᖃᖓᑕᓲᕋᓛᒃᑰᕈᔾᔭᐅᔪᒥᑦ ᐃᖃᓗᓐᓄᑦ 

ᕿᑭᖅᑕᓂ ᐋᓐᓂᐊᕕᖓᓂ. 

 

17. ᑐᑦᓯᕋᖅᑐᖅ ᐊᒻᒪᓗ ᕿᑭᖅᑕᓂ ᐋᓐᓂᐊᕕᒃ  

ᐱᓕᕆᐊᖑᔪᖅ 

ᓇᓗᓇᐃᒃᑯᑖ 

ᐅᓪᓗᖓ 

ᑐᓴᖅᑎᑕᐅᔪᖅ 

ᖃᐅᔨᒋᐊᕐᕕᐅᔪᖅ 

ᐆᒧᖓ 

ᐱᓕᕆᑦᓯᐊᕆᐊᓕᒃ ᑎᒥᐅᔪᖅ ᐅᖃᐅᓰᑦ 

ᐱᖃᓯᐅᑎᔪᑦ 

ᐊᑎᖓ ᖃᓄᐃᑦᑑᓂᖓ 

1329-25-197 
2024-06-

15 

ᐅᖄᓚᐅᑎᒃᑯᑦ/ 

ᓇᒻᒥᓂᖅ 

ᐅᐸᒍᑎᓪᓗᓂ 

ᕿᑭᖅᑕᓂ 

ᐋᓐᓂᐊᕕᒃ 

ᓄᓇᕗᒻᒥ/ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᒃᑎᑐᑦ  

 

ᑐᑭᓯᒋᐊᕈᑎᖏᑦ: 

ᐃᓄᒃᑎᑑᓲᒥᑦ ᐃᖅᑲᓇᐃᔭᖅᑎᖃᙱᑦᑐᖅ ᐃᓯᖅᐸᓪᓕᐊᔪᓄᑦ ᑲᒪᔨᐅᔪᓄᑦ ᕿᑭᖅᑕᓂ ᐋᓐᓂᐊᕕᖓᓂ 

ᐱᓂᕐᓗᓱᒋᔭᐅᔪᑦ:  

ᑐᓵᔨᑕᖃᙱᑦᑐᖅ 

 

ᐅᖃᐅᓯᕆᔭᐅᔪᖅ ᐱᒋᐊᙵᕐᓂᖓᓂ ᑕᕝᕙᓂ ᐃᓚᖓᓂ, ᐱᓕᕆᕝᕕᓕᒫᒥᑦ ᐅᓐᓂᕐᓗᒍᑕᐅᔪᑦ ᑲᒪᒋᔭᐅᔭᕆᐊᓖᑦ ᐊᔾᔨᐅᙱᑦᑐᒃᑯᑦ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᓄᐊᑦᑎᓯᒪᔪᑦ ᐱᓕᕆᐊᖑᔪᓕᒫᓂᑦ ᑲᒪᒋᔭᐅᓂᐊᕐᒪᑕ ᐊᑕᖏᕐᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ. 

ᖃᓄᐃᓕᐅᕆᐊᕐᓂᖅ ᐱᒋᐊᕈᑕᐅᒌᓚᐅᖅᑐᑦ ᐃᓚᖏᓐᓄᑦ, ᑭᓯᐊᓂ ᑕᒪᒃᑭᑲᓴᑦ ᐅᓐᓂᕐᓗᒍᑕᐅᔪᑦ ᑲᒪᒋᔭᐅᓯᒪᙱᑦᑐᑦ ᓱᓕ 

ᐱᔾᔪᑎᒋᓪᓗᒍ ᐊᒥᒐᓗᐊᕐᓂᖏᓐᓂᒃ ᑭᐅᔭᐅᓂᕐᒥᑦ ᐊᒻᒪᓗ, ᐱᓗᐊᙳᐊᖅᑐᒥᑦ ᖃᓄᐃᓕᐅᕆᐊᕈᑎᑕᖃᙱᓗᐊᕐᖓᑦ ᑎᒥᐅᔪᑦ 

ᒪᓕᒋᐊᓕᐅᒐᓗᐊᑦ ᒪᓕᑦᑎᐊᖅᑎᑕᐅᒋᐊᖃᕐᓂᖏᓐᓂᒃ. ᐃᓱᒪᖅᓱᕐᓇᕐᒪᑦ ᓂᕈᐊᕐᓂᕐᒥᑦ ᒪᓕᒍᒪᒻᒪᖔᑦ ᐊᑐᓕᖁᔭᓕᐊᕆᔭᑦᑎᓐᓂᒃ. ᑖᓐᓇ 

ᐊᑦᓱᕈᕐᓇᖅᓯᑎᑦᓯᒋᐊᖅᑐᖅ ᐊᑦᓱᕉᑕᐅᔪᒥᑦ ᐊᒻᒪᓗ ᐱᔭᑦᓴᕆᔭᕗᑦ ᐊᑦᓱᕈᕐᓇᕐᓂᖅᓴᐅᓕᓲᑦ ᑕᐃᒪᐃᒐᔭᙳᐊᖅᑎᓐᓇᒋᑦ.  

ᐊᓪᓚᕝᕕᒃ ᐱᓕᕆᑦᓯᐊᕈᒪᒻᒪᑦ ᐱᓕᕆᐊᑦᓴᖏᓐᓂᒃ, ᐊᑕᖏᖅᑐᒍ ᐃᓚᖓ ᑲᒪᒋᔭᐅᔭᕆᐊᓕᒃ ᐊᑕᐅᓯᐅᓗᓂ ᑐᕌᖓᓗᓂ 

ᐊᔾᔨᒌᙱᑦᑐᓄᑦ ᐱᓕᕆᐊᖑᔪᓄᑦ ᐊᑕᐅᓯᕐᒨᖓᓗᓂ: ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᒪᓕᑦᓯᐊᙱᓐᓂᕐᒥᑦ ᓄᓇᕗᑦ ᒐᕙᒪᒃᑯᓐᓂ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐱᓕᕆᖃᑎᖃᑦᓯᐊᓛᖅᑐᑦ ᑲᑐᔾᔨᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᓐᓂ ᐅᓐᓂᕐᓗᒍᑕᐅᔪᓂᒃ 

ᑲᒪᒋᔭᖃᕐᓗᑎᒃ. 

 

10. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᓄᐃᓕᐅᕆᐊᓲᑦ ᐊᒻᒪᓗ ᐊᑐᓕᖁᔭᓕᐊᓂᑦ ᐅᖃᐅᓯᖃᓲᑦ ᐱᔪᓐᓇᖅᑎᑕᐅᙱᑦᑐᓂᑦ 

ᐅᓐᓂᕐᓗᒍᑕᐅᔪᓂᑦ 

ᖃᓄᐃᓕᐅᕆᐊᖅᓯᒪᔪᑦ ᐱᔪᓐᓇᖅᑎᑕᐅᙱᑦᑐᓄᑦ ᐅᓐᓂᕐᓗᒍᑕᐅᔪᓄᑦ. ᑖᒃᑯᓇᓂ ᑎᑎᕋᖅᓯᒪᔪᓂᑦ, ᐃᓱᒪᒋᓂᐊᖅᑕᕗᑦ ᐃᓚᖏᓐᓂᒃ 

ᑐᕌᖓᔪᓂᑦ ᖃᓄᐃᓕᐅᕆᐅᕈᑎᓂᑦ ᐊᒻᒪᓗ ᐊᑐᓕᖁᔭᓕᐊᓂᑦ ᐃᓚᖏᓐᓄᑦ ᐱᕐᔪᐊᖑᔪᓄᑦ ᐅᓐᓂᕐᓗᒍᑕᐅᔪᓄᑦ ᐅᖃᐅᓯᕆᔭᐅᔪᓄᑦ 

2024-2025 ᐊᕐᕌᒍᖓᓂ. 

ᑕᐃᒪᐃᒃᑲᓗᐊᖅᑎᓪᓗᒍ ᐅᖃᐅᓯᕆᔭᐅᑎᓪᓗᒍ ᖁᓛᓂ ᐅᓐᓂᕐᓗᒍᑕᐅᓪᓗᓂ ᑐᓂᔭᐅᔪᒥᑦ, ᐅᑉᐱᕈᓱᑦᑐᒍᑦ ᐱᒻᒪᕆᐅᓂᖓᓂ ᐅᕙᓂ 

ᓇᓗᓇᐃᖅᑕᐅᖃᓯᐅᑎᓗᓂ, ᐱᔪᓐᓇᖅᑎᑕᐅᙱᑦᑐᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ, ᖁᔭᓈᖅᑕᐅᓚᐅᙱᑦᑐᖅ. ᓱᓕ, 

ᑲᒪᒋᔭᐅᓚᐅᖅᑐᖅ ᐊᑐᓕᖁᔭᓕᐊᒃᑯᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊᓄᑦ.  

ᐅᓐᓂᕐᓗᒍᑕᐅᔪᖅ 1329-25-168 ᑐᕌᖓᔪᖅ ᐊᖅᓴᕐᓃᑦ ᐃᓕᓐᓂᐊᕐᕕᖓᓄᑦ, ᑕᓯᕐᒧᑦ ᐊᐅᓚᓴᕆᐊᖅᑎᑦᓯᓪᓗᑎᒃ ᐃᓕᓐᓂᐊᖅᑎᓄᑦ 

ᐊᒻᒪᓗ ᑐᓂᓯᓚᐅᖅᑐᑦ ᑎᑎᖅᑲᕐᒥᑦ ᐃᓚᖃᖅᓱᓂ ᐱᓕᕆᐊᖑᔪᒧᑦ ᐸᕐᓇᐅᑎᒥᑦ, ᐱᖃᑕᐅᔪᓅᖓᔪᓂᒃ, ᓴᒃᑯᐃᓂᕐᒧᑦ, 

ᓵᑕᐅᔪᓐᓇᙱᓐᓂᕐᒧᑦ ᐊᒻᒪᓗ ᐊᖏᔪᖅᑳᓄᑦ ᓇᓗᓇᐃᖅᓯᓂᕐᒥᑦ ᑕᑕᑎᕆᐊᓕᒻᒥᑦ ᐊᖏᔪᖅᑳᓄᑦ, ᖃᓪᓗᓈᑎᑑᖓᑐᐃᓐᓇᓚᐅᖅᑐᖅ. 

ᑖᓐᓇ ᐅᓐᓂᕐᓗᒍᑕᐅᔪᖅ ᐱᔪᓐᓇᖅᑎᑕᐅᙱᓐᓂᕋᖅᑕᐅᓚᐅᖅᑐᖅ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ ᐅᐱᓐᓇᕋᓂ 

ᐃᓕᓐᓂᐊᕐᕕᒃ ᑐᑭᖏᓐᓃᖃᓯᐅᑎᖏᒻᒪᑦ ᓄᓇᕗᒻᒥ ᑎᒥᐅᔪᖅ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᖅ. ᐃᓚᒃᑲᓐᓂᕐᓗᒍ, 

ᐊᖏᔪᖅᑳᕆᔭᐅᔪᑦ ᐃᓱᒪᒋᔭᐅᙱᑦᑐᑦ ᐃᓚᒋᔭᐅᔪᑦ ᐃᓄᓕᒫᓄᑦ ᐅᖃᖃᑎᖃᖅᑎᓪᓗᒋᑦ ᐃᓕᓐᓂᐊᖅᑎᓄᑦ ᑭᒡᒐᖅᑐᐃᔨᐅᑎᓪᓗᒋᑦ. 

ᐅᖃᐅᓯᕐᒧᑦ ᐱᓕᕆᑦᓯᐊᕐᓂᕐᒧᑦ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᐅᑉ ᐊᑖᒍᑦ: ᐊᒡᒍᖅᓯᒪᓂᖓ (3)1 ᑕᐃᒪᐃᖁᔨᔪᖅ 

ᑲᑐᔾᔨᖃᑎᒌᑦ ᓴᖅᑭᔮᖅᑎᑦᓯᓗᑎᒃ ᐃᓄᓕᒫᓄᑦ ᓇᓗᓇᐃᒃᑯᑕᕐᓂᒃ ᐊᒻᒪᓗ ᑐᓂᓯᓗᑎ ᓂᐅᕕᕐᕕᓐᓂ ᐊᑭᓐᓇᕐᒥᐅᑕᕐᓂᒃ ᐃᓄᐃᑦ 

ᐅᖃᐅᓯᖓᓂ ᐊᒻᒪᓗ ᑭᐅᔩᑦ ᐊᒻᒪᓗ ᐱᔨᑦᓯᕋᕈᑏᑦ ᐊᑐᐃᓐᓇᐅᓗᑎ ᐃᓄᓕᒫᓄᑦ ᐃᓄᒃᑎᑐᑦ. ᑕᑕᑎᕆᐊᓖᑦ ᑐᓂᔭᐅᔪᑦ 

ᐊᖏᔪᖅᑳᕆᔭᐅᔪᓄᑦ, ᑖᓐᓇᓗ ᓇᓗᓇᐃᔭᐅᑎ ᐊᓃᕐᓂᖓᕐᓂᕐᒧᑦ, ᑕᕝᕙᓃᖃᓯᐅᑎᖏᑦᑐᑦ ᐃᓗᓕᖓᓐᓂᒃ ᐊᒡᒍᖅᓯᒪᓂᖓ 3(1). 

ᑭᓯᐊᓂ, ᑐᑭᓯᓇᑦᓯᐊᓚᐅᙱᑦᑐᖅ ᑕᑕᑎᕆᐊᓖᑦ ᓴᖅᑭᑕᐅᓐᓂᕐᒪᖔᑦ ᐃᓕᓐᓂᐊᕐᕕᒻᒧᑦ ᐅᕝᕙᓘᓐᓃᑦ ᐊᐅᓪᓚᐅᔾᔨᔨᒧᑦ. ᑎᑎᖅᑲᖅ 

ᐃᓕᓴᐃᔩᑦ ᐊᖏᔪᖅᑳᖓᓂ ᐅᖃᓚᐅᖅᑐᖅ ᑖᒃᑯᐊ ᓴᒃᑯᐃᓂᕐᒧᑦ ᐊᒻᒪᓗ ᓵᑕᐅᔪᓐᓇᙱᓐᓂᕐᒧᑦ ᑕᑕᑎᕆᐊᓕᒃ 

ᐊᑐᐃᓐᓇᕈᖅᑎᑕᐅᓚᐅᖅᑐᖅ ᐊᐅᓪᓚᐅᔾᔨᔨᒧᑦ. ᐊᐅᓪᓚᐅᔾᔨᔨ ᑐᕌᖓᓂᖃᓚᐅᖅᑐᖅ ᐅᖃᐅᓯᕐᒧᑦ ᒪᓕᒋᐊᓕᓐᓂᒃ ᐊᑖᒍᑦ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ; ᑎᑎᖅᑲᑦ ᐊᑐᐃᓐᓇᕈᖅᑎᑕᐅᔪᑦ ᑕᐃᑰᓈᖃᑕᐅᒐᔭᖅᑐᑦ ᐊᒡᒍᖅᓯᒪᓂᖓ 3(1) ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ. ᑕᐃᒪᐃᒻᒪᑦ, ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ ᒪᓕᒋᐊᓖᑦ 

ᑐᕌᖓᓚᐅᙱᑦᑐᑦ ᑎᑎᖅᑲᕐᓄᑦ ᐊᒻᒪᓗ/ᐅᕝᕙᓘᓐᓃᑦ ᑕᑕᑎᕆᐊᓖᑦ ᐃᓕᓐᓂᐊᕐᕕᒻᒥᙶᖅᑐᑦ ᐊᖏᔪᖅᑳᕆᔭᐅᔪᓄᑦ. 

ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ (IDEA) ᒪᓕᒋᐊᓖᑦ ᐱᔾᔪᑎᒋᓪᓗᒍ ᐱᖁᔭᐅᒻᒪᖔᑦ ᑕᑕᑎᕆᐊᓖᑦ 

ᐊᓃᕆᐊᖅᑐᕐᓂᐊᖅᑐᓄᑦ ᐋᖅᑭᑦᓯᓯᒪᙱᑦᑐᖅ ᒪᓕᒋᐊᓕᒻᒥᒃ ᐃᓕᓐᓂᐊᕐᕕᓐᓄᑦ ᓴᖅᑮᓂᕐᒥᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐅᕝᕙᓘᓐᓃᑦ 

ᐱᖓᓱᓂᑦ ᐅᖃᐅᓯᕐᓂᑦ ᐊᖏᖅᓯᒪᓂᕐᒧᑦ ᑕᑕᑎᕆᐊᓕᓐᓂᒃ. ᐊᑐᓕᖁᔭᓕᐊᖑᓚᐅᖅᑐᖅ ᑕᑕᑎᕆᐊᓖᑦ ᖃᓪᓗᓈᑎᑑᖓᓗᑎᒃ ᐊᒻᒪᓗ 

ᐃᓄᒃᑎᑐᑦ ᐊᒻᒪᓗ ᐅᖃᐅᓯᖓ ᑐᑭᓯᓇᑦᓯᐊᕐᓗᓂ. ᐱᓕᕆᐊᖑᔪᓐᓇᕐᓇᓂ ᑖᓐᓇ ᐅᓐᓂᕐᓗᒍᑕᐅᔪᖅ, ᐃᓱᒫᓗᓐᓇᓪᓚᕆᑦᑐᓂᑦ ᓱᓕ 

ᓴᖅᑮᓚᐅᖅᑐᖅ. ᐃᓕᓐᓂᐊᕐᕕᒃ ᐊᒻᒪᓗ ᐃᖃᓪᓗᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᑎᑕᐅᓚᐅᖅᑐᑦ ᐅᓐᓂᕐᓗᒍᑕᐅᔪᒥᑦ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᑐᓕᖁᔨᔪᑦ ᑕᑕᑎᕆᐊᓖᑦ ᐊᒻᒪᓗ ᑐᑭᓯᒋᐊᕈᑎᑦᓴᑦ ᐊᓃᕐᓂᕐᒧᑦ ᐊᒻᒪᓗ ᐅᓪᓗᐃᓐᓇᖅ 

ᐊᓃᕐᓂᕐᒧᑦ ᐊᑐᐃᓐᓇᐅᑎᑕᐅᓗᑎᒃ ᐃᓄᒃᑎᑐᑦ ᖃᓪᓗᓈᑎᑐᓪᓗ. ᐊᓪᓚᕝᕕᕗᑦ ᓇᓗᓇᐃᖅᓯᓚᐅᖅᑐᑦ ᐱᒻᒪᕆᐅᓂᖓᓂ 

ᖃᓪᓗᓈᑎᑑᕈᓐᓇᙱᑦᑐᓄᑦ ᐊᖏᔪᖅᑳᕆᔭᐅᔪᑦ ᑐᑭᓯᐅᒪᓂᐊᕐᒪᑕ ᑭᓱᒧᑦ ᐊᑎᓕᐅᕐᒪᖔᑦ ᐱᔾᔪᑎᒋᓪᓗᒍ ᕿᑐᕐᖓᕆᔭᖏᑕ 

ᐊᑦᑕᕐᓇᖅᑐᒦᒋᐊᖃᙱᓐᓂᖏᓐᓂᒃ. 

ᐅᓐᓂᕐᓗᒍᑕᐅᔪᒥᑦ 1329-25-170, 82-ᓂᒃ ᐊᕐᕌᒍᓕᒃ ᐃᒡᓗᓕᒻᒥᐅᑕᖅ ᐃᓐᓇᑐᖃᖅ ᓇᒻᒥᓂᖅ ᐊᑭᓖᒋᐊᖃᓚᐅᖅᓯᒪᔪᖅ 

ᐃᖃᓗᓐᓄᑦ ᑮᓇᐅᔭᒃᑯᕕᒻᒥᑦ ᐊᑲᐅᙱᓕᐅᕈᑕᐅᔪᒧᑦ ᐅᐱᓐᓇᕋᓂ RBC ᑮᓇᐅᔭᒃᑯᕕᒃ ᐊᑐᐃᓐᓇᐅᑎᑦᓯᓚᐅᙱᒻᒪᑕ ᐱᔨᑦᓯᕋᕈᑎᓂᑦ 

ᐅᖄᓚᐅᑎᒃᑯᑦ ᐃᓄᒃᑎᑑᕐᓗᑎᒃ. ᖃᓪᓗᓈᑎᑑᕈᓐᓇᙱᑦᑐᖅ ᐃᓐᓇᖅ ᐃᖃᓗᓐᓃᓚᐅᖅᑐᖅ ᐃᑲᔪᖅᑕᐅᓪᓗᓂ ᐃᓚᒋᔭᒥᓄᑦ ᐊᒻᒪᓗ 

ᐱᖃᓐᓇᕆᔭᒥᓄᑦ ᐅᐱᓐᓇᕋᓂ ᐃᓚᒋᔭᖏᑦ ᑳᓕᓚᐅᕐᒪᑕ ᑮᓇᐅᔭᖏᓐᓂᒃ ᐊᑐᕈᓐᓇᓚᐅᙱᒻᒪᑕ ᑮᓇᐅᔭᒃᑯᕕᖓᓃᑦᑐᓂᑦ. 

ᑖᓐᓇ ᐅᓐᓂᕐᓗᒍᑕᐅᔪᖅ ᐱᔪᓐᓇᖅᑎᑕᐅᒐᓗᐊᖅᑎᓪᓗᒍ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᐅᔨᓴᕈᓐᓇᓚᐅᙱᑦᑐᑦ ᐅᐱᓐᓇᕋᓂ 

ᐃᓄᒃ ᐱᖃᓯᐅᔾᔭᐅᔪᖅ ᐅᖃᖃᑎᒋᔪᓐᓇᖅᓯᓚᐅᙱᑦᑕᕗᑦ ᓄᐊᑦᓯᓂᕐᒧᑦ ᑐᑭᓯᒋᐊᕈᑎᑦᓴᒃᑲᓐᓂᕐᓂᒃ. ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᓪᓚᕝᕕᐊ ᐅᖃᓚᐅᖅᑐᑦ ᑖᓐᓇ ᖃᓄᐃᓐᓂᐅᔪᖅ ᐱᓕᕆᑦᓯᐊᕆᐊᓕᒃ ᑎᒥᐅᔪᒧᑦ ᐅᓐᓂᕐᓗᕝᕕᐅᒃᑲᓐᓂᖅᑎᓪᓗᑕ RBC 

ᑮᓇᐅᔭᒃᑯᕕᒻᒧᑦ. ᐊᓪᓚᕝᕕᕗᑦ ᑐᓂᔭᐅᓚᐅᖅᑐᑦ ᐱᖓᓱᓂᑦ ᐅᓐᓂᕐᓗᒍᑕᐅᔪᓂᑦ RBC ᑮᓇᐅᔭᒃᑯᕕᒻᒥ, ᐊᒻᒪᓗ ᐊᕐᕌᒎᓯᒪᔪᓂᑦ, 

ᐱᓕᕆᓯᒪᔪᒍᑦ ᐱᓕᕆᕝᕕᓕᒫᒥᑦ ᕿᒥᕐᕈᓂᕐᒥᑦ ᑲᑐᔾᔨᖃᑎᒌᖑᔪᒥᑦ. 

ᑖᑦᓱᒧᖓ ᐅᓐᓂᕐᓗᒍᑕᐅᔪᒧᑦ 1329-25-172, ᓴᖅᑭᔮᖅᑐᖅ ᐊᑐᓕᖅᑎᑦᓯᓂᕐᒥᑦ ᓄᑖᙳᖅᑎᑕᐅᓯᒪᔪᖅ ᖃᓂᒪᔮᖃᖅᑐᓄᑦ ᐊᒻᒪᓗ 

ᐃᓚᙵᖅᑐᓄᑦ ᐊᐅᓪᓚᕐᓂᕐᒧᑦ ᐊᑐᐊᒐᕐᒧᑦ ᐊᑭᓐᓇᕐᒥᐅᑕᖅ ᖃᓪᓗᓈᑎᑑᖓᑐᐃᓐᓇᓚᐅᖅᑐᖅ. ᑖᓐᓇ ᐃᓚᙵᖅᑐᓄᑦ ᐊᐅᓪᓚᕐᓂᕐᒧᑦ 

ᐊᑐᐊᒐᖅ ᑐᕌᖓᔪᖅ ᐃᓄᓐᓄᑦ. ᑕᒪᓐᓇ ᓴᖅᑭᔮᖅᑎᑕᐅᓂᖓ ᐃᓅᓐᓅᖓᓂᖅᓴᐅᒻᒪᑦ, ᐱᒻᒪᕆᐅᕗᖅ. ᐃᑲᔪᕐᓂᖃᕐᓂᖅᓴᐅᒐᔭᖅᑐᖅ 

ᐃᓄᒃᑑᖓᔪᒥᑦ ᐱᑕᖃᕐᓗᓂ ᖃᐅᔨᒪᑦᓯᐊᕆᐊᕐᓂᕐᒥᑦ ᖃᓪᓗᓈᑎᑑᕈᓐᓇᙱᑦᑐᑦ ᑐᑭᓯᐅᒪᓂᐊᕐᒪᑕ ᐊᒻᒪᓗ ᐱᖃᑕᐅᓗᑎᒃ ᑖᑦᓱᒧᖓ 

ᐱᔨᑦᓯᕋᕈᑕᐅᔪᒧᑦ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᑐᓕᖁᔨᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᔨᒪᑦᓯᐊᕆᐊᕐᓗᑎᒃ 

ᐊᑐᐃᓐᓇᐅᑎᑦᓯᑎᓪᓗᒋᑦ ᖃᓄᐃᑦᑐᑐᐃᓐᓇᕐᓂᒃ ᑐᑭᓯᒋᐊᕈᑎᑦᓴᓂᑦ, ᐃᓚᒋᓗᓂᒋᑦ ᐱᕙᓪᓕᐊᔪᑦ ᓴᖅᑭᑕᐅᔪᑦ, ᐃᓄᒃᑎᑐᑦ 

ᐊᑐᐃᓐᓇᐅᖃᑦᑕᕐᓗᑎᑦ. 

ᑕᐃᑲᓂ ᐅᓐᓂᕐᓗᒍᑕᐅᔪᒥᑦ 1329-25-194, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐅᓐᓂᕐᓗᕝᕕᐅᓚᐅᖅᑐᑦ ᐊᖏᔪᖅᑳᕆᔭᐅᔪᒥᑦ 

ᐃᓕᓐᓂᐊᖅᑎᒥᑦ ᑕᐃᑲᙵᑦ ᕿᑎᖅᖠ ᐃᓕᓐᓂᐊᕐᕕᖓᓂ ᐊᕐᕕᐊᓂ. ᑕᐃᑲᓂ ᐅᓐᓂᕐᓗᒍᑕᐅᔪᒥᑦ, ᐊᖏᔪᖅᑳᕆᔭᐅᔪᖅ 

ᐅᖃᓚᐅᖅᑐᖅ ᕿᑐᕐᖓᕆᔭᖓ ᐅᖃᐅᔾᔭᐅᓚᐅᖅᑐᖅ ᐃᓄᒃᑎᑑᕆᐊᖃᙱᑦᑐᖅ ᐃᓕᓐᓂᐊᕐᕕᒻᒥᑦ. ᓱᕈᓯᖅ ᐃᓕᓴᐃᔩᑦ ᐊᖏᔪᖅᑳᖓᑕ 

ᐊᓪᓚᕝᕕᖓᓅᖅᑎᑕᐅᓚᐅᖅᑐᖅ ᐊᑕᐅᓯᐊᕐᓇᓂ ᐃᓄᒃᑎᑑᓚᐅᕐᓂᖓᓄᑦ ᐃᓕᓐᓂᐊᕐᕕᒻᒥᑦ ᐅᖃᐅᔾᔭᐅᓚᐅᖅᑐᓂ ᐱᐅᙱᑦᑐᖅ 

ᐃᓄᒃᑎᑑᕐᓗᓂ ᐃᓕᓐᓂᐊᕐᕕᒻᒥᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᐅᓐᓂᕐᓗᒍᑕᐅᔪᖅ ᐱᔪᓐᓇᖅᑎᑕᐅᙱᑎᓪᓗᒍ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ 

ᑕᐃᒪᐃᖁᔨᓚᐅᖅᑐᑦ, ᖃᑦᑏᓐᓇᐅᓕᖅᑎᓪᓗᒍ ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᐃᓄᒃᑎᑑᑦᑎᐊᕈᓐᓇᙱᑦᑐᑦ ᓄᓇᕗᒻᒥ, ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᕝᕕᖓ ᐊᒻᒪᓗ ᐃᓕᓐᓂᐊᕐᕕᒃ ᐱᓕᕆᓯᑦᑕᐅᑎᒋᓗᑎᑦ ᐊᒻᒪᓗ ᓴᖅᑮᓗᑎᒃ ᐊᕙᑎᒥᑦ ᓱᕈᓰᑦ ᐃᓱᒪᖅᓱᕐᓗᑎᒃ ᐊᒻᒪᓗ 

ᐅᐱᒍᓱᓪᓗᑎᒃ ᐃᓄᒃᑎᑑᓐᓂᕐᒥᑦ ᐊᒻᒪᓗ ᑲᔪᖏᖅᓴᖅᑕᐅᓗᑎᒃ ᑕᐃᒪᐃᓕᐅᕐᓂᕐᒥᑦ. ᓱᕈᓰᑦ ᐃᓕᓐᓂᐊᖅᑎᑕᐅᖃᑦᑕᕆᐊᓖᑦ 

ᐃᓄᒃᑎᑑᓐᓂᕐᒥᑦ ᐃᒫᖑᖏᑦᑐᕐᓕ ᐃᓄᒃᑎᑑᖁᔭᐅᖏᓪᓗᑎᒃ ᐃᓕᓐᓂᐊᕐᕕᒻᒥᑦ. ᐃᓄᒃᑎᑐᑦ ᐱᒻᒪᕆᐅᖃᑕᐅᒻᒪᑦ ᐃᓄᐃᑦ 

ᑭᓇᐅᓐᓂᖏᓐᓄᑦ, ᐊᒻᒪᓗ ᒥᑭᓪᓕᑎᑕᐅᑎᓪᓗᒍ ᓵᓚᖃᓲᖑᒻᒪᑦ ᐱᔾᔪᑎᒋᔭᐅᔪᒥᑦ ᐊᑕᖏᖅᑐᓂᒃ ᐊᑦᓱᕉᑕᐅᔪᓂᒃ ᑭᖑᓂᑦᑎᓐᓂᒃ 

ᐋᖅᑭᒋᐊᖅᓯᓂᕐᒥᑦ ᑕᒻᒪᕈᑕᐅᓚᐅᖅᑐᓂᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᑎᓪᓗᒋᑦ ᐊᒻᒪᓗ ᐊᓯᖏᓐᓄᑦ ᐊᑐᐊᒐᕐᓄᑦ ᑐᕌᖓᔪᓂᒃ 

ᐲᖅᓯᓂᕐᒥᑦ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪᓗ ᐃᓕᖅᑯᓯᖓᓂ.  

ᐅᓐᓂᕐᓗᒍᑕᐅᔪᖅ 1329-25-185 ᓇᓗᓇᐃᒃᑯᑕᑦ ᐃᓚᖏᑦ ᕕᐊ ᐊᒻᒪᓗ ᐅᐊᐃᓂᑖᕐᕕᒻᒥᑦ ᖃᓪᓗᓈᑎᑑᖓᑐᐃᓐᓇᖅᑐᑦ. ᐊᓪᓚᕝᕕᕗᑦ 

ᐊᑐᓕᖁᔨᓚᐅᖅᑐᖅ ᑐᑭᓯᓇᖅᑐᒥᑦ ᐊᑐᐊᒐᓕᐅᕐᓗᑎᒃ ᐱᔾᔪᑎᒋᓪᓗᒍ ᑐᓂᓯᓂᕐᒥᑦ ᓇᓗᓇᐃᒃᑯᑕᕐᓂᒃ ᓯᕗᓂᑦᓴᒥᑦ ᓯᖁᒥᑦᓯᓂᐊᖏᒻᒪᑕ 

ᐅᖃᐅᓯᕐᓄᑦ ᒪᓕᒐᕐᓂᒃ. ᑭᐅᔭᐅᓚᐅᖅᑐᒍᑦ ᒥᓂᔅᑕᐅᑉ ᑐᒡᓕᐊᓄᑦ ᑮᓇᐅᔭᓕᕆᔨᒃᑯᓐᓂᑦ ᐅᖃᖅᑐᓂ ᖃᐅᔨᓴᕐᓂᐊᕐᓂᕋᖅᓱᑎᒃ 

ᐊᑲᐅᙱᓕᐅᕈᑎᒥᑦ ᑭᓯᐊᓂ ᑕᐃᑯᖓᖅᑎᓪᓗᑕ ᑕᑯᔭᖅᑐᖅᑐᑕ ᐊᓂᒍᖅᓯᒪᒻᒪᖔᖅ, ᖃᓄᐃᓕᐅᖅᓯᒪᓚᐅᙱᑦᑐᑦ. 

 

 

10. ᐊᑐᓕᖁᔭᓕᐊᑦ ᓇᒻᒥᓂᕆᔭᐅᔪᓄᑦ ᑲᑐᔾᔨᖃᑎᒌᓄᑦ ᐱᔭᕇᖅᓯᓂᕐᒥᑦ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᒥᑦ 

ᓇᒻᒥᓂᕆᔭᐅᔪᓄᑦ ᑲᑐᔾᔨᖃᑎᒌᓄᑦ, ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎ (ILP) ᐊᑐᓕᖁᔭᐅᒐᔪᓲᖅ ᐃᑲᔪᕐᓂᕐᒥᑦ ᓇᓗᓇᐃᖅᓯᓂᕐᒥᑦ 

ᐅᖃᐅᓯᕐᒧᑦ ᒪᓕᒋᐊᖃᖅᑕᖏᓐᓂᒃ ᐊᒻᒪᓗ ᐋᖅᑭᑦᓱᐃᓗᑎᒃ ᓈᒻᒪᑦᑐᓂᑦ ᐸᕐᓇᐅᑎᓂᑦ ᐊᒻᒪᓗ ᖃᖓᒨᖓᕆᐊᖃᕐᒪᖔᑦ ᒪᓕᑦᓯᐊᕐᓂᕐᒥᑦ 

ᑕᒪᒃᑯᓂᖓ ᒪᓕᒋᐊᓕᓐᓂᒃ. ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎ ᐃᓚᖃᖅᑐᖅ (a) ᐱᓕᕆᕝᕕᒻᒥᑦ ᐊᑐᕈᓐᓇᖅᑐᓂᑦ, ᐊᑐᐊᒐᕐᓂᒃ 

ᐊᒻᒪᓗ ᐱᓕᕆᔾᔪᓯᕐᓂᒃ ᑐᓴᐅᒪᔪᓕᕆᓂᕐᒧᑦ ᐅᕝᕙᓘᓐᓃᑦ ᐱᔨᑦᓯᕋᕐᓂᕐᒧᑦ ᐃᓄᓕᒫᓄᑦ ᒪᓕᒋᐊᓕᒃ ᐊᑖᒍᑦ ᐃᓄᐃᑦ ᐅᖃᐅᓯᖓᓄᑦ 

ᓴᐳᔾᔨᓯᒪᓂᕐᒥᑦ ᐱᖁᔭᖅ, (b) ᐅᓪᓗᖅᓯᐅᑎᒥᑦ ᐊᑐᓕᓛᕐᓂᖏᓐᓂᒃ ᐊᑐᕈᓐᓇᖅᑐᓂᑦ, ᐊᑐᐊᒐᕐᓂᒃ ᐅᕝᕙᓘᓐᓃᑦ ᐱᓕᕆᔾᔪᓯᕐᓂᒃ, (c) 

ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᖅᑏᑦ ᖃᑦᓯᐅᓂᖏᓐᓂᒃ, ᐱᑕᖃᕈᓂ, ᐅᕝᕙᓘᓐᓃᑦ ᐅᖃᕈᓐᓇᑦᓯᐊᕐᓗᑎᒃ ᐃᓄᐃᑦ ᐅᖃᐅᓯᖓᓂ 

ᐊᒻᒪᓗ, (dH ᖃᓄᖅ ᑲᑐᔾᔨᖃᑎᒌᖑᔪᑦ ᖃᐅᔨᒪᑦᓯᐊᕆᐊᕐᓂᐊᕐᒪᖔᑦ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᖓ ᐊᒻᒪᓗ 

ᐊᑐᐃᓐᓇᐅᑎᓂᖏᑦ ᑐᓴᐅᒪᔪᓕᕆᔾᔪᑏᑦ ᐅᕝᕙᓘᓐᓃᑦ ᐱᔨᑦᓯᕋᕈᑏᑦ ᐃᓄᓕᒫᓄᑦ ᐃᓄᐃᑦ ᐅᖃᐅᓯᖓᓂ ᓴᖅᑭᔮᖅᑎᑕᐅᓗᓂ.  

ᑕᒪᒃᑯᐊ ᐅᓐᓂᕐᓗᒍᑕᐅᔪᑦ ᑐᕌᖓᓚᐅᖅᑐᑦ ᐅᖃᐅᓯᕐᒥᑦ ᒪᓕᑦᓯᐊᙱᓐᓂᕐᒥᑦ ᓇᒻᒥᓂᕆᔭᐅᔪᓂᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᓪᓚᕝᕕᐊ ᐊᑐᓕᖁᔨᔪᑦ ᑲᑐᔾᔨᖃᑎᒌᑦ ᐱᔭᕇᖅᓯᓗᑎᒃ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᒥᑦ. 

ᑖᑦᓱᒧᖓ ᐅᓐᓂᕐᓗᒍᑕᐅᔪᒧᑦ 1329-25-173 ᐱᔾᔪᑎᒋᓪᓗᒍ ᐃᓄᒃᐸᒃ ᐊᐅᓪᓚᐅᔾᔨᔩᑦ ᓴᖅᑭᔮᖅᑎᑕᖓ ᐊᑭᓐᓇᕐᒦᑦᑐᖅ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᔮᕐᕕᖓᓂ ᖃᓪᓗᓈᑎᑑᖓᑐᐃᓐᓇᓚᐅᖅᑐᖅ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᑐᓕᖁᔨᔪᑦ 

ᐊᒻᒪᓗ ᐊᑐᐃᓐᓇᐅᑎᑦᓯᓚᐅᖅᑐᑦ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᒧᑦ ᑎᑎᕋᕐᕕᑦᓴᒥᑦ ᐃᑲᔪᕐᓂᕐᒥᑦ ᐃᓄᒃᐸᒃᑯᓐᓂᒃ ᐊᐅᓚᑦᓯᓂᕐᒥᑦ 

ᒪᓕᑦᓯᐊᕋᓗᐊᕐᒪᖔᑦ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᕐᒥᑦ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᐅᔨᒃᑲᐃᓚᐅᕐᒥᔪᑦ 

ᐃᓄᒃᐸᒃᑯᓐᓂᒃ ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᓄᑦ ᐊᑐᐃᓐᓇᖃᕐᕕᐅᓂᐊᕐᒪᑕ ᓇᒻᒥᓂᕆᔭᐅᔪᖅ ᐃᓛᒃᑰᖓᔪᖅ ᐃᓄᒃᑐᑦ 

ᐃᑲᔪᖅᓱᖅᑕᐅᓂᕐᒧᑦ ᐱᓕᕆᐊᖑᔪᒥᑦ ᐃᑲᔪᓲᒥᑦ ᓇᒻᒥᓂᕆᔭᐅᔪᓂᒃ ᑲᒻᐸᓂᓂᒃ ᒪᓕᑦᓯᐊᕐᓂᕐᒥᑦ ᐃᓄᒃᑐᑦ ᐅᖃᐅᓯᕐᒧᑦ ᒪᓕᒋᐊᓕᓐᓂᒃ.  

ᑖᑦᓱᒧᖓ ᐅᓐᓂᕐᓗᒍᑕᐅᔪᒧᑦ 1329-25-174, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᑐᓕᖁᔨᔪᑦ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᒥᑦ 

ᐃᑲᔪᕐᓂᕐᒥᑦ ᐃᓄᐃᑦ ᒥᑎᓕᒻᒥᐅ ᑲᑐᔾᔨᖃᑎᒌᑦ ᑲᒪᑦᓯᐊᕐᓂᐊᕐᒪᑕ ᒪᓕᑦᓯᐊᕆᐊᖃᕐᓂᖏᓐᓂᒃ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ 

ᐱᖁᔭᕐᒥᑦ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑕᐃᑯᖓᖁᔨᓚᐅᕐᒥᔪᑦ ᐃᓄᐃᑦ ᒥᑎᓕᒻᒥᐅ ᑲᑐᔾᔨᖃᑎᒌᑦ ᑖᒃᑯᓄᖓ 

ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᓄᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᓂᕐᒧᑦ ᓇᒻᒥᓂᕆᔭᐅᔪᓄᑦ ᐃᓄᒃᑎᑐᑦ ᐃᑲᔪᖅᑕᐅᓂᕐᒧᑦ 

ᐱᓕᕆᐊᑦᓴᒃᑯᑦ. ᐊᑕᖃᓯᐅᑎᒻᒥᔭᕗᑦ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎ ᐆᑦᑑᑎᖓᓂ ᐊᑐᓕᖅᑎᑕᐅᓂᐊᕐᒪ. 

ᑖᑦᓱᒧᖓ ᐅᓐᓂᕐᓗᒍᑕᐅᔪᒧᑦ 1329-25-175, ᓴᖅᑭᔮᖅᑐᓕᒫᑦ ᓇᓗᓇᐃᒃᑯᑕᑦ ᖃᓪᓗᓈᑎᑐᖓᑐᐃᓐᓇᓚᐅᖅᑐᑦ ᐊᒻᒪᓗ ᐅᐃᕖᑎᑐᑦ 

ᑕᐃᑲᓂ ᕈᐃᔪᓪ ᐸᐃᓐᒃ ᑲᓇᑕᒥ ᑮᓇᐅᔭᒃᑯᕕᖓᓂ (RBC). ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᑐᓕᖁᔨᔪᑦ RBC ᑮᓇᐅᔭᒃᑯᕕᒃ 

ᐊᑐᓕᖅᑎᑦᓯᓗᑎᒃ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᒥᑦ ᐃᓱᒪᒋᓗᒍ ᐊᒥᓱᓂᑦ ᐅᓐᓂᕐᓗᒍᑕᐅᓯᒪᔪᓂᑦ. ᑕᐃᑯᖓᖁᔨᓚᐅᕐᒥᔪᒍᑦ RBC 

ᑮᓇᐅᔭᒃᑯᕕᒃ ᑖᒃᑯᓄᖓ ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᓄᑦ ᐊᑕᐃᓐᓇᖃᕐᕕᐅᓂᕐᒧᑦ ᓇᒻᒥᓂᕆᔭᐅᔪᓄᑦ ᐃᓄᒃᑐᑦ ᐃᑲᔪᖅᑕᐅᓂᕐᒧᑦ 

ᐱᓕᕆᐊᑦᓴᒃᑯᑦ. 

ᑕᐃᑲᓂ ᐅᓐᓂᕐᓗᒍᑕᐅᔪᒥᑦ 1329-25-190, ᓇᓗᓇᐃᒃᑯᑕᖅ ᐋᔅᑐᕈ ᕼᐃᓪ ᐃᓪᓗᐊᓗᒻᒥᑦ ᑎᑎᕋᑦᑎᐊᖅᓯᒪᓚᐅᙱᑦᑐᖅ. 

ᐅᓐᓂᕐᓗᒍᑕᐅᔪᖅ ᐱᔪᓐᓇᖅᑎᑕᐅᙱᓐᓂᕋᖅᑕᐅᓚᐅᖅᑐᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᑲᒪᒋᔭᖃᓲᖑᒻᒪᑕ ᐅᖃᐅᓯᕐᓄᑦ 

ᒪᓕᑦᓯᐊᙱᓐᓂᕐᒥᑦ ᐊᒻᒪᓗ ᐱᐅᓂᖓᓂᐅᙱᑦᑐᖅ ᐃᓄᒃᑎᑑᓕᖅᑎᑕᐅᓯᒪᔪᓂᑦ. ᑭᓯᐊᓂ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ 

ᐊᑐᓕᖁᔭᐅᔪᓂᒃ ᑐᓂᓯᓚᐅᖅᑐᑦ ᑎᑎᖅᑲᑎᒍᑦ ᐋᔅᑐᕈ ᕼᐃᓪ ᐃᓪᓗᐊᓗᒻᒧᑦ ᖃᐅᔨᒋᐊᕐᕕᐅᖁᔭᐅᓪᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓂ ᐃᓄᒃᑎᑑᓕᖅᑎᑕᐅᓯᒪᔪᑦ ᐋᖅᑭᑦᑎᐊᖅᓯᒪᒐᓗᐊᕐᒪᖔᑦ. 

11. ᐅᓐᓂᕐᓗᒍᑕᐅᔪᑦ ᐅᓂᒃᑲᐅᓯᐅᓂᖓ 

2024-2025 

 

ᓇᓗᓇᐃᔭᐃᑎ 1  

 

ᖃᑦᓯᐅᓂᖏᑦ ᐅᓐᓂᕐᓗᒍᑕᐅᔪᑦ ᑐᓂᔭᐅᔪᑦ  

ᐅᓐᓂᕐᓗᒍᑕᐅᔪᑦ ᖃᑦᓯᐅᓂᖏᑦ 

ᐱᔪᓐᓇᖅᑎᑕᐅᔪᖅ 30 

ᐱᔪᓐᓇᖅᑎᑕᐅᙱᑦᑐᖅ 3 

ᑲᑎᑦᑐᒋᑦ 33 

  

 

ᓇᓗᓇᐃᔭᐃᑎ 2 

  

ᐅᓐᓂᕐᓗᒍᑕᐅᔪᑦ ᐊᕕᑦᑐᖅᓯᒪᔪᑦ ᑐᓴᐅᒪᔪᓕᕆᔾᔪᑎᓄᑦ ᓇᐅᒃᑰᕐᓂᖏᓐᓄᑦ  

 

ᑐᓴᐅᒪᔪᓕᕆᔾᔪᑎᑦ ᓇᐅᒃᑰᕐᒪᖔᑦ ᖃᑦᓯᐅᓂᖏᑦ ᐅᓐᓂᕐᓗᒍᑕᐅᔪᑦ 

ᐅᖃᓪᓚᓐᓂᒃᑯᑦ (ᐅᐸᒍᑎᓗᓂ ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ) 

8 

ᑎᑎᕋᖅᑕᐅᔪᖅ (ᑎᑎᖅᑲᑎᒍᑦ, ᓱᒃᑲᔪᒃᑯᑦ 

ᐅᕝᕙᓘᓐᓃᑦ ᐃᕐᖐᓐᓈᖅᑕᐅᑎᒃᑯᑦ) 

8 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ (ᐃᓗᐊᒍᑦ 

ᖃᐅᔨᓴᕐᓂᐅᔪᖅ) 

17 

ᑲᑎᑦᑐᒋᑦ 33 

 

 

ᓇᓗᓇᐃᔭᐃᑎ 3 

 

ᐅᓐᓂᕐᓗᒍᑕᐅᔪᑦ ᐊᕕᑦᑐᖅᓯᒪᔪᑦ ᐅᖃᐅᓯᒃᑯᑦ 

 

ᐅᖃᐅᓯᖅ ᖃᑦᓯᐅᓂᖏᑦ 

ᐃᓄᒃᑎᑐᑦ 14 

ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ 2 

ᐃᓄᒃᑎᑐᑦ ᐊᒻᒪᓗ ᐅᐃᕖᑎᑐᑦ 4 

ᐃᓄᒃᑎᑐᑦ, ᐃᓄᐃᓐᓇᖅᑐᓐ ᐊᒻᒪᓗ ᐅᐃᕖᑎᑐᑦ 13 

ᐅᐃᕖᑎᑐᑦ 0 

ᐃᓄᐃᓐᓇᖅᑐᓐ 0 

ᑲᑎᑦᑐᒋᑦ 33 

 

 

 

 

ᓇᓗᓇᐃᔭᐃᑎ 4 

ᐅᓐᓂᕐᓗᒍᑕᐅᔪᑦ ᐅᖃᐅᓯᕆᔭᐅᔪᑦ ᓇᓗᓇᐃᔭᖅᓯᒪᔪᑦ ᓇᑭᙶᕐᓂᖏᓐᓂᒃ 

ᓇᑭᙶᕐᓂᖏᑦ ᓈᓴᐅᑎᖓ 

ᓄᓇᕗᒻᒥ 14 

ᓄᓇᓕᒃ 2 

ᓇᒻᒥᓂᕆᔭᐅᔪᑦ 15 

ᒐᕙᒪᑐᖃᒃᑯᑦ 2 

ᑲᑎᑦᑐᒋᑦ 33 

 

ᓇᓗᓇᐃᔭᐃᑎ 5  

 

ᐱᔪᓐᓇᖅᑎᑕᐅᔪᖅ ᐊᒻᒪᓗ ᐱᔪᓐᓇᖅᑎᑕᐅᙱᑦᑐᖅ ᐅᓐᓂᕐᓗᒍᑕᐅᔪᑦ ᓇᓗᓇᐃᔭᖅᓯᒪᔪᑦ ᓇᑭᙶᕐᓂᖏᓐᓂᒃ 

ᓇᑭᙶᕐᓂᖏᑦ ᐱᔪᓐᓇᖅᑎᑕᐅᔪᖅ 
ᐱᔪᓐᓇᖅᑎᑕᐅᙱᑦ

ᑐᖅ 
ᑲᑎᑦᑐᒋᑦ 

ᓄᓇᕗᒻᒥ 12 2 14 

ᓄᓇᓕᒃ 2 0 2 

ᓇᒻᒥᓂᕆᔭᐅᔪᑦ 14 1 15 

ᒐᕙᒪᑐᖃᒃᑯᑦ 2 0 2 

ᑲᑎᑦᑐᒋᑦ 30 3 33 

 

ᓇᓗᓇᐃᔭᐃᑎ 6  

 

ᐅᓐᓂᕐᓗᒍᑕᐅᔪᑦ ᖃᓄᐃᓕᖓᓂᑦ ᓇᓗᓇᐃᔭᖅᓯᒪᔪᑦ ᓇᑭᙶᕐᓂᖏᓐᓂᒃ 

ᓇᑭᙶᕐᓂᖏᑦ ᑲᔪᓰᓐᓇᖅᑐᖅ ᒪᑐᓯᒪᔪᖅ ᐃᑦᓯᓐᓇᖅᑕᐅᓯᒪᔪᖅ ᑲᑎᑦᑐᒋᑦ 

ᓄᓇᕗᒻᒥ 8 5 1 14 

ᓄᓇᓕᒃ 1 0 1 2 

ᓇᒻᒥᓂᕆᔭᐅᔪᑦ 4 6 5 15 

ᒐᕙᒪᑐᖃᒃᑯᑦ 1 1 0 2 

ᑲᑎᑦᑐᒋᑦ 14 12 7 33 

 

ᓇᓗᓇᐃᔭᐃᑎ 7  

 ᓄᓇᕗᒻᒥ ᐅᓐᓂᕐᓗᒍᑕᐅᔪᑦ 
ᓄᓇᕗᒻᒥ 

ᐱᓕᕆᕝᕕᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓐᓂᐊᕐᓂᓕᕆᔨᒃᑯᑦ CGS ᒪᓕᒐᓕᕆᔨᒃᑯᑦ ᐃᒥᐊᓗᒻᒧᑦ 

ᐊᒻᒪᓗ 

ᓱᕐᕋᓐᓇᖅᑐᒧᑦ 

ᑲᑎᒪᔩᑦ 

ᑐᕌᕗᓪ 

ᓄᓇᕗᑦ 

ᓄᓇᕗᒻᒥ 

ᑕᕐᕆᔭᐅᓴᓕᐅᖅᑏᑦ 

ᑲᑎᑦᑐᒋᑦ 

ᖃᑦᓯᐅᓂᖏᑦ 6 2 1 2 1 1 1 14 

12. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᓄᓇᕗᒻᒥ    

 

ᓄᓇᕗᒻᒥ ᐱᖓᓱᓂᒃ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᑦ ᐱᑕᖃᖅᑐᖅ: ᐃᓄᐃᑦ ᐅᖃᐅᓯᖓ (ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ), 

ᖃᐅᔨᒪᔭᐅᒻᒥᔪᖅ ᐃᓄᒃᑐᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ ᐊᒻᒪᓗ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ ᖃᐅᔨᒪᑦᓯᐊᕆᐊᕈᑕᐅᔫᒃ ᓄᓇᕗᑦ ᐃᓄᓐᓄᑦ ᐊᒻᒪᓗ ᐅᐃᕖᓄᑦ ᓄᓇᓕᒋᔭᐅᔪᑦ 

ᓴᐳᔾᔨᔪᓐᓇᕐᓗᑎᒃ ᐊᒻᒪᓗ ᓴᙱᓂᖅᓴᐅᓕᖅᑎᑦᓯᓗᑎᒃ ᐃᓕᖅᑯᓯᕐᒥᑦ ᓴᖅᑭᔮᖅᑎᑦᓯᓂᖏᓐᓂᒃ, ᐃᓅᓯᖏᓐᓂᒃ ᐊᒻᒪᓗ ᐱᖅᑯᓯᖏᓐᓂᒃ 

ᑭᖑᕚᕆᔭᐅᓛᖅᑐᓄᑦ. 

 

 

12.1 ᐅᖃᐅᓯᕐᓄᑦ ᒪᓕᒐᑦ   

 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ (OLA)  

ᒪᓕᓪᓗᒍ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ, ᓄᓇᕗᒻᒥ ᐱᓕᕆᕝᕕᐅᔪᑦ ᐅᖃᖃᑎᖃᕆᐊᓖᑦ ᐃᓄᓕᒫᓂᑦ ᐊᒻᒪᓗ 

ᐱᔨᑦᓯᕋᕆᐊᓖᑦ ᐊᑕᖏᖅᑐᓂᑦ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᑦ. ᒪᓂᒪᑎᑦᓯᒋᐊᖃᕐᒥᔪᑦ ᐱᔨᑦᓯᕋᕈᑎᖏᓐᓂᒃ ᑐᓴᐅᒪᑎᑦᓯᓗᑎᒃ 

ᐃᓄᓕᒫᓂᑦ ᐱᔪᓐᓇᕐᓂᕆᔭᖓᓂ ᐅᖃᖃᑎᖃᕈᓐᓇᕐᓗᑎᒃ ᓂᕈᐊᖅᓯᒪᔭᒥᓂᒃ ᐃᓕᓴᕆᔭᐅᓯᒪᔪᒥᑦ ᐅᖃᐅᓯᕐᒥᑦ ᐊᒻᒪᓗ 

ᑐᓴᖅᑎᑕᐅᔪᓐᓇᕐᓗᑎᒃ ᐊᒻᒪᓗ ᐊᑐᐃᓐᓇᐅᔪᓂᑦ ᐱᔨᑦᓯᕋᕈᑎᓂᑦ ᑕᐃᑦᓱᒥᖓ ᐅᖃᐅᓯᒃᑯᑦ ᐊᖏᔪᖅᑳᖃᕐᕕᒻᒥᑦ ᐅᕝᕙᓘᓐᓃᑦ 

ᑐᑦᑕᕐᕕᐅᔪᒥᑦ ᐱᔨᑦᓯᕋᕈᑎᓄᑦ ᐊᓪᓚᕝᕕᖏᓐᓂᒃ ᐊᓯᖏᓐᓂᓪᓗ ᐊᓪᓚᕝᕕᓐᓂ ᐱᑕᖃᕆᐊᖃᓪᓚᕆᑦᑐᓂᑦ ᐃᓕᓴᕆᔭᐅᓯᒪᔪᒥᑦ 

ᐅᖃᐅᓯᕐᒥᑦ ᐅᕝᕙᓘᓐᓃᑦ ᐱᔾᔪᑎᒋᓪᓗᒍ ᖃᓄᐃᓕᖓᓂ ᐱᔨᑦᓯᕋᕈᑕᐅᔪᖅ (ᐃᓄᓕᒫᓄᑦ ᐊᑦᑕᕐᓇᖅᑐᖅ, ᐱᔭᐅᔾᔭᐃᖅᓯᒪᓂᕐᒥᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ).  

 

ᐃᓄᒃ, ᐅᕝᕙᓘᓐᓃᑦ ᐊᓯᒻᒥᓂᒃ ᐃᓄᒻᒥᑦ ᑭᒡᒐᖅᑐᕐᓗᓂ, ᑲᑎᙵᔪᓂᑦ ᐅᕝᕙᓘᓐᓃᑦ ᓄᓇᓕᒻᒥᑦ, ᑎᑎᕋᕈᓐᓇᖅᑐᖅ ᐅᖃᐅᓯᕐᒧᑦ 

ᐱᔪᓐᓇᐅᑎᐅᔪᓄᑦ ᐅᓐᓂᕐᓗᒍᑕᐅᔪᖅ ᑖᒃᑯᓄᖓ ᐊᓪᓚᕝᕕᖓᓄᑦ ᐅᖃᐅᓯᕐᓄᑦ ᑲᒥᓯᓇᒧᑦ ᑭᒃᑯᑐᐃᓐᓇᐃᑦ ᑕᖅᑳᓂᐊᒻᒪᓗ 

ᐱᔨᑦᓯᕋᖅᑕᐅᙱᑎᓪᓗᒋᑦ ᐊᒻᒪᓗ ᑐᓴᖅᑎᑕᐅᙱᑎᓪᓗᒋᑦ ᐅᖃᐅᓯᕐᒧᑦ ᐃᓕᓴᕆᔭᐅᔪᒧᑦ ᐊᑐᕈᒪᔭᒥᓂᒃ ᒪᓕᓪᓗᒋᑦ ᐊᒡᒍᖅᓯᒪᓂᖏᑦ 

11 ᐊᒻᒪᓗ 12 ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ.  

 

ᐅᓐᓂᕐᓗᒍᑕᐅᔪᖅ ᐅᖃᐅᓯᕆᔭᐅᒍᓐᓇᖅᑐᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊᓄᑦ ᐃᒪᐃᓕᖓᔪᖃᖅᑲᑦ: 

 

• ᖃᓄᐃᓕᖓᓕᕆᐊᑦᓴᖓᑦ ᐃᓕᓴᕆᔭᐅᓯᒪᔪᖅ ᐅᖃᐅᓯᐅᔪᖅ ᐃᓕᓴᕆᔭᐅᓯᒪᙱᑦᑐᖅ. 

• ᒪᓕᖃᓯᐅᑎᒋᐊᓕᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐱᖁᔭᖅ 

ᐅᕝᕙᓘᓐᓃᑦ ᒪᓕᒐᕐᒥᑦ ᓇᓗᓇᐃᖅᓯᔪᒥᑦ ᖃᓄᐃᓕᖓᓂᖓᓂ, ᐊᑐᖅᑕᐅᓂᖓᓂ ᐅᕝᕙᓘᓐᓃᑦ ᓴᐳᔾᔨᓯᒪᓂᕐᒥᑦ 

ᐅᖃᐅᓯᕐᒧᑦ ᐃᓕᓴᕆᔭᐅᓯᒪᔪᒧᑦ ᒪᓕᑦᑕᐅᖏᑦᑐᒥᑦ. 

• ᐱᔾᔪᑎᖓ ᐊᒻᒪᓗ ᑐᕌᒐᖓ ᑖᑦᓱᒧᖓ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ ᐅᕝᕙᓘᓐᓃᑦ ᐃᓄᐃᑦ 

ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᕐᒥᑦ ᑎᑭᐅᒪᔭᐅᓯᒪᙱᑦᑐᑦ. 

 

ᐅᖃᐅᓯᕐᓄᑦ ᑲᒥᓯᓇ ᐱᒋᐊᕈᑎᖃᕈᓐᓇᕐᒥᔪᖅ ᖃᐅᔨᓴᕐᓂᐅᔪᒥᑦ ᑐᓂᔭᐅᓐᓂᖏᒃᑲᓗᐊᖅᑲᑦ ᐅᓐᓂᕐᓗᒍᑕᐅᔪᓂᑦ ᐃᓄᒻᒥᙶᖅᑐᒥᑦ, 

ᐃᒻᒥᓂ ᐱᒋᐊᕐᓗᓂ ᐅᕝᕙᓘᓐᓃᑦ ᑐᑦᓯᕋᐅᑕᐅᑉᐸᑦ ᓄᓇᕗᒻᒥ ᑎᒥᐅᔪᒥᑦ, ᓄᓇᓕᒻᒥ, ᐅᕝᕙᓘᓐᓃᑦ ᐃᓚᒋᔭᐅᔪᒥᑦ ᐅᕝᕙᓘᓐᓃᑦ 

ᑲᑎᒪᔨᕋᓛᓂᑦ ᒪᓕᒐᓕᐅᕐᕕᒻᒥ.  

 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᐅᑉ ᐊᑖᒍᑦ, ᓄᓇᓕᐅᔪᑦ ᑐᓴᐅᒪᐅᑎᑦᓯᒋᐊᖃᕐᒥᔪᑦ ᐊᒻᒪᓗ ᐱᔨᑦᓯᕋᖅᐸᓪᓗᑎᒃ ᐅᐃᕖᑎᑐᑦ 

ᐅᕝᕙᓘᓐᓃᑦ ᖃᓪᓗᓈᑎᑐᑦ “ᑕᐃᒪᐃᒋᐊᖃᓪᓚᕆᑦᑐᑦ” ᐊᑐᕆᐊᖃᕐᓗᑎᒃ ᑖᒃᑯᓂᖓ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᑦ. ᓄᓇᕗᑦ 

ᒐᕙᒪᒃᑯᑦ ᐊᑐᐃᓐᓇᐅᑎᑦᓯᓚᐅᙱᑦᑐᑦ ᓱᓕ ᐊᑐᖅᑕᐅᒐᔭᖅᑐᒥᑦ ᓇᓗᓇᐃᖅᓯᓂᕐᒥᑦ “ᐊᑐᕈᒪᕐᔪᐊᖅᑐᓂᑦ” ᐊᒻᒪᓗ ᖄᖏᐅᑎᑎᑦᓯᓂᕐᒥᑦ 

ᒪᓕᒐᕐᓂᑦ ᑕᐃᒪᐃᖁᔨᔪᓂᑦ ᓄᓇᓕᐅᔪᓂᑦ ᐱᔨᑦᓯᕋᕐᓗᑎᒃ ᐊᒻᒪᓗ ᑐᓴᐅᒪᑎᑦᓯᓗᑎᒃ ᐅᐃᕖᑎᑐᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ. 

ᐊᓪᓚᕝᕕᐅᔪᖅ ᖃᐅᔨᓴᕈᓐᓇᖅᑐᑦ ᐅᖃᐅᓯᕐᓄᑦ ᐱᔨᑦᓯᕋᕈᑎᓂᑦ ᐊᒻᒪᓗ ᑐᓴᐅᒪᔪᓕᕆᔾᔪᑎᓂᑦ ᐃᓄᓕᒫᓂᑦ ᖃᐅᔨᒪᑦᓯᐊᕆᐊᕐᓂᕐᒥᑦ 

ᓄᓇᕗᒻᒥ ᑎᒥᐅᔪᑦ ᒪᓕᑦᓯᐊᕋᓗᐊᕐᒪᖔᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖓᓂ. ᖃᐅᔨᓴᕐᓂᐅᔪᑦ ᓲᕐᓗ ᐅᖄᓚᐅᑎᒃᑯᑦ 

ᓇᓗᓇᐃᖅᓯᓂᕐᒥᑦ, ᑎᑎᖅᑲᑎᒍᑦ ᑐᓴᐅᒪᔪᓕᕆᔾᔪᑏᑦ, ᐃᑭᐊᖅᑭᕕᓐᓂᑦ ᕿᒥᕐᕈᓂᕐᒥᑦ, ᐊᒻᒪᓗ ᐃᕐᖐᓐᓈᖅᑕᐅᑎᒃᑯᑦ 

ᓇᓗᓇᐃᖅᓯᓂᕐᒥᑦ ᐃᑲᔫᑎᖃᖅᑐᐃᓐᓇᐅᔪᑦ ᓄᐊᑦᑎᓂᕐᒥᑦ ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ.  

 

ᐱᓕᕆᕝᕕᓕᒫᒥᑦ ᖃᐅᔨᓴᕐᓂᕐᒥᑦ 

ᖃᐅᔨᓴᕐᓂᐅᔪᖅ ᐱᓕᕆᕝᕕᓕᒫᒨᖓᑐᐃᓐᓇᕆᐊᓕᒃ ᒪᓕᑦᓯᐊᙱᑎᓪᓗᒋᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᑕᑯᔭᐅᑎᓪᓗᒍ 

ᐊᖏᔪᐊᓘᓂᖓ ᐊᑲᐅᙱᓕᐅᕈᑕᐅᔪᖅ. ᐃᓱᒪᓕᐅᖅᑕᐅᔪᖅ ᐱᓕᕆᕝᕕᐅᔪᒥᑦ ᖃᐅᔨᓴᕐᓂᕐᒥᑦ ᑐᙵᕕᖃᓲᖅ ᑎᑎᕋᖅᓯᒪᔪᓂᑦ 

ᒪᓕᒋᐊᓕᓐᓂᒃ ᒪᓕᑦᓯᐊᖅᑐᓂᑦ ᖃᐅᔨᓴᖅᑎᕐᔪᐊᑉ ᐱᓕᕆᔾᔪᓯᖏᓐᓂᒃ ᑲᓇᑕᒥ, ᓲᕐᓗ:  

 

1. ᖃᓄᐃᓕᖓᕈᑕᐅᔪᖅ ᐅᓐᓂᕐᓗᒍᑕᐅᔪᑦ ᐊᖏᔪᒥᑦ ᐸᕐᓇᐃᓂᕐᒧᑦ ᐊᑲᐅᙱᓕᐅᕈᑕᐅᔪᓂᑦ. 

2. ᑕᐃᒪᐃᓕᖅᑭᔪᖅ ᑖᓐᓇ ᐊᑲᐅᙱᓕᐅᕈᑎ. 

3. ᐃᓄᒋᐊᕐᓂᖅᓴᑦ ᐅᓗᕆᐊᓇᖅᑐᒦᑐᐃᓐᓇᕆᐊᓖᑦ.  

4. ᖃᑦᓯᐅᓂᖏᑦ ᐅᓐᓂᕐᓗᒍᑕᐅᔪᑦ ᐅᖃᐅᓯᕆᔭᐅᔪᑦ ᐱᒻᒪᕆᐅᔪᑦ.  

5. ᐊᑐᓕᖁᔭᓕᐊᑦ ᓴᖅᑭᑕᐅᔪᑦ ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓᓄᑦ ᐃᓱᒪᒋᔭᐅᓚᐅᙱᑦᓯᐊᖅᑐᑦ.  

 

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ (ILPA) 

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ ᐱᔪᓐᓂᖃᑦᓯᐊᖅᑎᑦᓯᔪᖅ ᐃᓕᓐᓂᐊᕐᓂᕐᒥᑦ ᐃᓄᐃᑦ ᐅᖃᐅᓯᖓᓂ, ᓴᐳᔾᔨᓲᖅ 

ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᑦ ᑕᐃᑲᓂ ᐃᖅᑲᓇᐃᔭᕈᒪᔪᓂᑦ ᐊᒻᒪᓗ ᑐᑭᑖᖅᑎᑦᓯᔪᖅ ᐃᓚᖏᓐᓂᒃ 

ᐊᑐᕆᐊᖃᓪᓚᕆᑦᑐᓂᑦ ᒐᕙᓚᓄᑦ, ᓄᓇᓕᓐᓄᑦ, ᓇᒻᒥᓂᕆᕙᐅᔪᓂᑦ, ᐊᒻᒪᓗ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᖏᓐᓂᒃ. 

 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐅᓐᓂᕐᓗᒍᑕᐅᔪᖅᓄᓇᕗᒻᒥ ᐱᓕᕆᕕᒻᒥᑦ, ᓄᓇᓕᖃᕐᕕᒻᒥᑦ, ᓇᒻᒥᓂᕆᔭᐅᔪᒥᑦ ᑲᑐᔾᔨᖃᑎᒌᓂᑦ 

ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕝᕕᖓᓂ, ᑐᑦᑕᕐᕕᖓᓂ ᐅᕝᕙᓘᓐᓃᑦ ᐱᓕᕆᕝᕕᖓᓂ ᑎᑎᕋᕈᑕᐅᒍᓐᓇᖅᑐᖅ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᓪᓚᕝᕕᖓᓄᑦ ᐃᓄᐃᑦ ᐱᔨᑦᓯᕋᖅᑕᐅᙱᑎᓪᓗᒋᑦ ᐊᒻᒪᓗ ᑐᓴᐅᒪᐅᑎᑕᐅᙱᑎᓪᓗᒋᑦ ᐃᓄᐃᑦ ᐅᖃᐅᓯᖓᓂ. ᐅᖃᐅᓯᕐᓄᑦ ᑲᒥᓯᓇ 

ᐱᓕᕆᑦᑎᐊᓲᖅ ᑕᒪᒃᑭᖅᑐᓂᑦ ᖃᓄᐃᓕᐅᕈᑕᐅᔪᓂᑦ ᐊᒻᒪᓗ ᐋᖅᑭᑦᓯᔾᔪᑎᓂᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᐱᔪᓐᓇᐅᑎᒋᔭᐅᔪᑦ, 

ᖃᓄᐃᓕᖓᓂᖏᑦ ᐊᒻᒪᓗ ᐊᑐᕈᓐᓇᕐᓂᖏᑦ ᐋᖅᑭᑦᓱᖅᑕᐅᔪᑦ ᑖᑦᓱᒧᖓ ᐱᖁᔭᕐᒧᑦ ᐃᓕᓴᕆᔭᐅᓗᓂ ᐊᒻᒪᓗ ᐱᓕᕆᐊᖑᓗᓂ. 

 

ᐃᓚᒋᐊᕐᓗᒍ, ᒪᓕᓪᓗᒍ ᐊᒡᒍᖅᓯᒪᓂᖓ 11 ᑕᐃᑲᓂ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓂ, ᓄᓇᕗᒻᒥ ᑎᒥᐅᔪᑦ 

ᒪᓂᒪᑎᑦᓯᒋᐊᓖᑦ, ᑐᑭᖃᖅᑐᖅ ᑕᐃᒪᐃᑦᑐᖃᕆᐊᓕᒃ “ᑐᑭᓯᓇᖅᑐᒥᑦ ᓇᓗᓇᐃᖅᓯᑦᓯᐊᕐᓗᑎᒃ ᐃᐃᓄᑦ ᐅᖃᐅᓯᖓᓂ ᐃᓅᑉ 

ᐱᔪᓐᓇᐅᑎᖓᑎᒍᑦ ᐊᑐᕈᓐᓇᕐᓂᕐᒥᑦ ᐃᓄᐃᑦ ᐅᖃᐅᓯᖓᓂ ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓪᓗᒋᑦ.” 

ᒪᓂᒪᑎᑦᓯᔪᖃᙱᓪᓗᓂ, ᑭᒃᑯᑐᐃᓐᓇᐃᑦ ᓯᕘᕋᑐᐃᓐᓇᕆᐊᓖᑦ ᐃᓄᐃᑦ ᐅᖃᐅᓯᖓᓂ ᐊᑐᔭᕆᐊᑦᓴᖅ. 

 

 

 

12..2 ᖃᓄᐃᓕᖓᓕᕐᓂᖏᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐅᖃᓪᓚᕈᑕᐅᓲᑦ ᓄᓇᕗᒻᒥᑦ ᐃᓄᒋᐊᕐᓂᐅᔪᓄᑦ    

ᒪᓕᓪᓗᒍ ᓈᓴᐅᑎᒃᑯᑦ ᖃᐅᔨᓴᖅᑏᑦ ᑲᓇᑕᒥ 2021-ᒥᑦ ᓈᓴᖅᑕᐅᓯᒪᔪᖅ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ, ᒪᑯᐊ ᓇᐃᓈᖅᑎᑦᓯᔪᑦ 

ᓈᓴᐅᑏᑦ ᕿᒥᕐᕈᔭᐅᓂᖏᑦ ᓄᓇᕗᑦ ᐃᓄᒋᐊᕐᓂᖏᓐᓂᒃ ᐊᒻᒪᓗ ᐅᖃᐅᓯᑉ ᖃᓄᐃᓕᖓᓕᕆᐊᑦᓴᖓᓂ.2:  

 

ᐃᓄᒋᐊᕐᓂᐅᔪᑦ ᓇᓗᓇᐃᒃᑯᑕᖏᑦ  

• ᒪᓕᓪᓗᒋᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᒫᓐᓇᓕᓴᕐᓂᒃ ᓈᓴᐃᓐᓂᐅᔪᓂᒃ, ᐊᒥᓲᓂᖏᑦ ᓄᓇᕗᒻᒥ ᐊᒥᓱᕈᕆᐊᒪᐅᖅᑐᑦ 

2.5 ᐳᓴᓐᑎᒥᑦ ᐊᑯᓐᓂᖏᓐᓂᒃ 2016 ᐊᒻᒪᓗ 2021, ᑲᑎᑦᑐᒋᑦ 36,858-ᖑᓪᓗᑎᒃ 2021-ᒥᑦ.  

 

• ᓄᓇᕗᑦ ᐃᓄᒋᐊᕐᓂᖓ ᐃᓅᓱᑦᑑᓂᖅᓴᐅᔪᑦ ᓄᓇᓕᖃᕐᕖᑦ ᐊᓯᖏᓐᓂᒃ ᐊᒻᒪᓗ ᐊᓯᖏᑦ ᐅᑭᐅᖅᑐᖅᑐᒥᑦ 

ᓄᓇᓕᖃᕐᕕᐅᔪᓂᑦ, ᐊᑯᓐᓂᖅᓱᖅᑐᑦ 28.3 ᐊᕐᕌᒍᓂᑦ, ᑕᑯᖃᓯᐅᑎᓗᒍ 41.9 ᐊᕐᕌᒍᓂᑦ ᑲᓇᑕᒥ.  

 

 
2 ᔩᓐ-ᕗᕌᓱᐊ ᓕᐸᐃᔾ ᐊᒻᒪᓗ ᔅᑕᕙᓂ ᓚᐃᓐᒍᓗᐃ, ᑲᑐᔾᔨᖃᖅᓱᑎᒃ ᒫᑎᓐ ᑑᑳᑦᒥᑦ, ᐊᓯᔾᔩᕙᓪᓕᐊᓂᖅ ᐅᖃᐅᓯᓕᕆᓂᐅᑉ ᖃᓄᐃᓕᖓᓕᕐᓂᖓᓂ ᓄᓇᕗᒻᒥ, 2001-ᒥᑦ 

2016-ᒧᑦ, ᓈᓴᐅᑎᒃᑯᑦ ᖃᐅᔨᓴᖅᑏᑦ ᑲᓇᑕᒥ, ᒫᑦᓯ 2019. 

• 2021-ᒥᑦ, 31,050-ᓂᒃ ᐃᓄᑦᑕᖃᓚᐅᖅᑐᖅ ᓄᓇᕗᒻᒥ, 84.4 ᐳᓴᓐ ᑲᑎᑦᑐᒋᑦ ᓄᓇᕗᒻᒥ ᐃᓄᒋᐊᕐᓂᐅᔪᓂᒃ, 

ᐊᕝᕙᓯᓯᒪᔪᖅ 84.7 ᐳᓴᓐᒥᒃ 2016-ᒥᑦ 

 

• 2021-ᒥᑦ, ᖃᓪᓗᓈᑦ ᐃᓄᒋᐊᕐᓂᖏᑦ ᐃᖃᓗᓐᓃᓂᖅᓴᐅᓚᐅᖅᑐᑦ (61.1 ᐳᓴᓐᑎ). ᐃᓄᒋᐊᕐᓂᖅᓴᐅᓚᐅᕐᒥᔪᑦ 

ᑲᖏᖅᖠᓂᕐᒥᑦ (9.1 ᐳᓴᓐᑎ) ᐊᒻᒪᓗ ᐃᖃᓗᒃᑑᑦᑎᐊᖅ (5.7 ᐳᓴᓐᑎ).  

 

ᐃᓄᒋᐊᕐᓂᐅᔪᑦ ᐃᓄᒃᑐᑦ ᐅᖃᐅᓯᕐᖓᐅᑎᓖᑦ  

• 2021-ᒥᑦ, 19,370-ᖑᔪᑦ ᓄᓇᕗᒻᒥᐅᑕᑦ (52.90 ᐳᓴᓐᑎ ᐃᓄᓕᒫᓂᑦ) ᐅᖃᐅᓯᖃᓚᐅᖅᑐᑦ ᐃᓄᒃᑐᑦ 

ᐅᖃᐅᓯᕐᖓᐅᑎᖃᕐᓂᕋᐃᓪᓗᑎᒃ. ᑖᒃᑯᐊ ᖃᑦᓯᐅᓂᖏᑦ ᑲᑕᑦᓯᒪᔪᑦ 14.20 ᐳᓴᓐᑎᒥᑦ ᑕᐃᒪᙵᓂ 2016-ᒥᑦ ᐊᒥᓲᓂᖏᑦ 

22,600 ᓄᓇᕗᒻᒥᐅᑕᑦ ᐅᖃᖅᓯᒪᔪᑦ ᐃᓄᒃᑐᑦ ᐅᖃᐅᓯᕐᖓᐅᑎᖃᕐᓂᕋᖅᓱᑎᒃ. 

 

• ᓈᓴᐅᑎᖓᖃᑦᓯᐅᓂᖏᑦ ᐃᓄᒃᑐᑦ ᐅᖃᓪᓚᓲᑦ ᐊᒥᓲᙱᓐᓂᖅᓴᐅᔪᑦ 3,230-ᓂᒃ ᑕᐃᒪᙵᓂ 2016-ᒥᑦ, ᐳᓴᓐᑎᖓᑦ 

ᐊᒥᓲᙱᓐᓂᖅᓴᐅᔪᖅ. 

 

• ᐅᖓᑖᓃᕋᕐᔪᑦᑐᖅ 76.6 ᐳᓴᓐᑎ ᐃᓄᐃᑦ ᐅᖃᐅᓯᖃᓚᐅᖅᑐᑦ ᐃᓄᒃᑐᑦ ᐅᖃᐅᓯᕐᖓᐅᑎᖃᕐᓂᕋᖅᓱᑎᒃ 2016-ᒥᑦ, ᑕᒪᓐᓇ 

ᑐᑭᖃᖅᑐᖅ ᐃᓄᒃᑐᑦ ᐅᖃᐅᓯᕐᖓᐅᑎᐅᓚᐅᙱᑦᑐᖅ 23.4 ᐳᓴᓐᑎᓄᑦ ᐃᓄᓐᓄᑦ, ᐅᕝᕙᓘᓐᓃᑦ 7,075-ᓄᑦ ᐃᓄᓐᓄᑦ. 

 

ᐃᓄᒋᐊᕐᓂᐅᔪᑦ ᐅᐃᕖᑎᑐᑦ ᐅᖃᐅᓯᕐᖓᐅᑎᓖᑦ  

• 2021-ᒥᑦ, 1,450 ᓄᓇᕗᒻᒥᐅᑕᐅᔪᑦ ᐅᖃᓪᓚᒍᓐᓇᓚᐅᖅᑐᑦ ᐅᐃᕖᑎᑐᑦ. ᑖᓐᓇ ᓈᓴᐅᑎ ᑲᑕᑦᓯᒪᓚᐅᖅᑐᖅ 2016-ᒥᑦ 

(-130) ᑭᓯᐊᓂ ᖁᑦᓯᓂᖅᓴᐅᓪᓗᓂ 1991-ᒥᑦ (+635). ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ ᐊᒥᓲᓂᖏᑦ 

ᑖᒃᑯᓇᙵᑦ ᐃᓄᓐᓂᒃ ᐃᓚᒋᐊᓚᐅᖅᑐᑦ 3.8 ᐳᓴᓐᑎᒥᑦ 1991-ᒥᑦ 4.4 ᐳᓴᓐᑎᒧᑦ 2016-ᒥᑦ, ᐊᓱᐃᓪᓛᒃ ᑲᑕᓚᐅᖅᑐᑦ 

4.0 ᐳᓴᓐᑎᒧᑦ 2021-ᒥᑦ. 

• 2021-ᒥᑦ, 575-ᖑᓚᐅᖅᑐᑦ ᓄᓇᕗᒻᒥᐅᑕᑦ (1.6 ᐳᓴᓐᑎ ᐃᓄᓕᒫᓂᑦ) ᐅᐃᕖᑎᑐᑐᐊᖅ ᐅᖃᐅᓯᕐᖓᐅᑎᒋᓪᓗᓂᐅᒃ. 

• 2021-ᒥᑦ, 665-ᖑᔪᑦ ᓄᓇᕗᒻᒥᐅᑕᑦ ᐅᐃᕖᑎᑐᑦ ᐅᖃᐅᓯᕐᖓᐅᑎᖃᖃᓯᐅᑎᔪᑦ, ᐅᓄᕐᓂᖅᓴᑦ ᑕᐃᑲᙵᑦ 1991-ᒥᑦ 

(+205) ᐊᒻᒪᓗ 2016-ᒥᑦ (+25) 

• 2021-ᒥᑦ, 705-ᖑᔪᑦ ᐃᓄᐃᑦ (1.9 ᐳᓴᓐᑎ) ᐅᐃᕖᑎᑑᖃᑦᑕᓚᐅᖅᑐᑦ ᐊᖏᕐᕋᒥᓂ. ᐃᓚᓕᐅᔾᔭᐃᓯᒪᔪᑦ ᑕᐃᒃᑯᐊ 

ᐅᐃᕖᑎᑐᑦ ᐅᖃᐅᓯᕐᖓᐅᑎᓖᑦ, ᑕᒫᓂᐸᓗᒃ 73.9 ᐳᓴᓐᑎ  ᐅᐃᕖᑎᑑᖃᑦᑕᓚᐅᖅᑐᑦ ᐊᖏᕐᕋᒥᓂ. 

• 2021-ᒥᑦ, 295-ᖑᔪᑦ ᐃᖅᑲᓇᐃᔭᖅᑏᑦ ᓄᓇᕗᒻᒥᐅᑕᐅᔪᑦ (2.5 ᐳᓴᓐᑎ) ᐅᐃᕖᑎᑑᖃᑦᑕᓚᐅᖅᑐᑦ 

ᐃᖅᑲᓇᐃᔭᕐᕕᖏᓐᓂᒃ. ᐃᓄᒋᐊᑦ ᐃᖅᑲᓇᐃᔭᓚᐅᖅᑐᑦ ᒐᕙᒪᓕᕆᓂᕐᒧᑦ ᐊᓪᓚᕝᕕᓕᕆᓂᕐᒥᑦ (37.3 ᐳᓴᓐᑎ), 

ᐃᓕᓐᓂᐊᕐᓂᓕᕆᓂᕐᒧᑦ ᐱᔨᑦᓯᕋᕈᑎᓄᑦ (10.2 ᐳᓴᓐᑎ) ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐃᓄᓐᓂᒃ ᐃᑲᔪᖃᑦᑕᕐᓂᕐᒥᑦ (10.2 ᐳᓴᓐᑎ). 

• ᓄᓇᓕᐅᔪᑦ ᐃᓄᒋᐊᕐᓂᖃᖅᑐᑦ 500 ᐅᖓᑖᓂᑦ ᐊᒥᓱᓛᓂᑦ ᓈᓴᐅᑎᖃᓚᐅᖅᑐᑦ ᐅᐃᕖᑎᑐᑦ ᐅᖃᓪᓚᓲᓂᑦ 

ᓄᓇᓕᐸᐅᔭᕐᒥᑦ ᐃᖃᓗᓐᓂ (15.2 ᐳᓴᓐᑎ), ᐃᖃᓗᒃᑑᑦᓯᐊᕐᒥ (2.3 ᐳᓴᓐᑎ) ᑲᖏᖅᖠᓂᕐᒥᓗ (1.9 ᐳᓴᓐᑎ) 

• ᓄᓇᓕᐅᔪᑦ ᐃᓄᒋᐊᕐᓂᖃᖅᑐᑦ 500 ᐅᖓᑖᓂᑦ ᖁᑦᓯᓂᖅᐹᒥᑦ ᐅᐃᕖᑎᑐᑦ ᐅᖃᓪᓚᓲᓂᑦ ᐃᖃᓗᓐᓂ(1,110), 

ᑲᖏᖅᖠᓂᕐᒥᑦ (55) ᐃᖃᓗᒃᑑᑦᓯᐊᕐᒥᓪᓗ (40). 

• 2021-ᒥᑦ, ᐊᑕᐅᓯᕐᒥᑦ ᑕᕝᕙᙵᑦ ᐱᖓᓲᔪᖅᑐᓂᑦ ᑲᓇᑕᐅᑉ ᓯᓚᑖᓂᙶᖅᑐᑦ (16.7%) ᐅᐃᕖᑎᑑᕈᓐᓇᓚᐅᖅᑐᑦ. 

ᑕᒪᓐᓇ ᐊᒥᓲᓂᖅᓴᐅᓚᐅᖅᑐᖅ ᑲᓇᑕᐅᑉ ᓯᓚᑖᓂᙶᖅᑐᓂᑦ ᐃᓯᖅᑎᑕᐅᔪᓂᑦ ᓯᕗᓂᖓᓂ 2016 (18.4 ᐳᓴᓐᑎ) 

ᑕᐃᒃᑯᓇᙵᑦ ᐃᓯᖅᑕᐅᓚᐅᖅᑐᓂᑦ ᐊᑯᓐᓂᖏᓐᓂᒃ 2016 ᐊᒻᒪᓗ 2021 (10.4 ᐳᓴᓐᑎ). 

 

ᐃᓄᒋᐊᕐᓂᐅᔪᑦ ᖃᓪᓗᓈᑎᑐᑦ ᐅᖃᐅᓯᕐᖓᐅᑎᓖᑦ  

• 2021-ᒥᑦ, 33,105-ᖑᓚᐅᖅᑐᑦ ᓄᓇᕗᒻᒥᐅᑦ ᖃᐅᔨᒪᔪᑦ ᖃᓪᓗᓈᑎᑐᑦ ᐃᓕᓴᕆᔭᐅᓯᒪᓪᓗᓂ ᐅᖃᐅᓯᐅᓂᖓᓂ. 

• 2021-ᒥᑦ, 33,955-ᖑᓚᐅᖅᑐᑦ ᓄᓇᕗᒻᒥᐅᑦ ᐃᓕᓴᖅᓯᓚᐅᖅᑐᑦ ᖃᓪᓗᓈᑎᑐᑦ ᓯᕗᓪᓕᖅᐹᖑᓪᓗᓂ ᐃᓕᓴᕆᔭᐅᓯᒪᓪᓗᓂ 

ᐅᖃᓪᓚᑦᑕᐅᓲᖑᓪᓗᓂ. 

• 2021-ᒥᑦ, ᖃᓪᓗᓈᑎᑐᑦ ᐅᖃᐅᓯᕐᖓᐅᑎᐅᔪᖅ 12,100-ᓄᑦ ᓄᓇᕗᒻᒥᐅᑕᕐᓄᑦ (33.3 ᐳᓴᓐ) ᐊᒻᒪᓗ 

ᐅᖃᐅᓯᕆᔭᐅᓪᓗᐊᑕᓲᖅ ᐊᖏᕐᕋᕆᔭᐅᔪᓂᑦ 17,060-ᓄᑦ ᓄᓇᕗᒻᒥᐅᑕᓄᑦ.  

• ᑕᒫᓂᐸᓗᒃ 88 ᐳᓴᓐᑎ ᐃᓄᓕᒫᓂᑦ ᖃᓪᓗᓈᑎᑐᑦ ᐅᖃᖃᑎᖃᕈᓐᓇᖅᑐᑦ. ᖃᓪᓗᓈᑎᑑᕐᓂᖅᓴᐅᖃᑦᑕᓕᖅᑐᑦ 

ᐊᑐᙱᓂᖅᓴᐅᓪᓗᑎᒃ ᑕᒪᒃᑮᓐᓂ ᐃᓄᒃᑐᑦ ᐊᒻᒪᓗ ᐅᐃᕖᑎᑐᑦ. 

12..3 ᑐᓴᐅᒪᔪᓕᕆᓂᖅ ᐊᒻᒪᓗ ᐱᔨᑦᓯᕋᕈᑏᑦ ᐃᓄᓕᒫᓄᑦ  

 

ᓇᓗᓇᐃᔭᐅᑎ ᓇᐃᓈᖅᓯᔪᖅ ᐊᒻᒪᓗ ᑕᑯᖃᓯᐅᑎᑎᑦᓯᔪᖅ ᐋᖅᑭᑦᓯᒪᓂᖓ ᐊᒻᒪᓗ ᐊᖏᓂᖓ ᑖᒃᑯᓇᙵᑦ ᒪᕐᕉᓐᓂᒃ ᐱᖁᔭᕐᓂᒃ 

ᐃᓱᒪᒋᓗᒍ ᑐᓴᐅᒪᔪᓕᕆᓂᖅ ᐊᒻᒪᓗ ᐱᔨᑦᓯᕋᕈᑏᑦ ᐃᓄᓕᒫᓄᑦ.3 

 

 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ 

 

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ 

ᑲᒪᒋᔭᖃᓲᖅ ᓄᓇᕗᒻᒥ ᐱᖓᓱᓂᒃ ᐅᖃᐅᓯᕐᓂᒃ 

ᐃᓕᓴᕆᔭᐅᓯᒪᔪᓂᑦ: ᐃᓄᐃᑦ ᐅᖃᐅᓯᖓ, ᖃᓪᓗᓈᑎᑐᑦ 

ᐊᒻᒪᓗ ᐅᐃᕖᑎᑐᑦ 

ᑲᒪᒋᔭᖃᓲᖅ ᐃᓄᐃᑦ ᐅᖃᐅᓯᖓᓂᑐᐊᖅ 

ᑐᕌᖓᔪᖅ ᓄᓇᕗᒻᒥ ᑎᒥᐅᔪᓄᑦ:  

 

• ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐃᓄᓕᒫᓄᑦ ᐱᓕᕆᕝᕖᑦ  

• ᒪᓕᒐᓕᐅᕐᕕᒃ  

• ᓄᓇᕗᒻᒥ ᐃᖅᑲᖅᑐᐃᕕᒃ ᐊᒻᒪᓗ ᐊᓯᖏᑦ 

ᐋᖅᑭᒋᐊᒃᑲᐃᔩᑦ  

 

ᑐᕌᖓᔪᖅ ᓄᓇᕗᒻᒥ ᑎᒥᐅᔪᓄᑦ:  

 

• ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐃᓄᓕᒫᓄᑦ ᐱᓕᕆᕝᕖᑦ  

• ᒪᓕᒐᓕᐅᕐᕕᒃ  

• ᓄᓇᕗᒻᒥ ᐃᖅᑲᖅᑐᐃᕕᒃ ᐊᒻᒪᓗ ᐊᓯᖏᑦ ᐋᖅᑭᒋᐊᒃᑲᐃᔩᑦ  

 

ᑐᕌᖓᔪᖅ ᓄᓇᓕᓐᓄᑦ “ᐊᒥᓱᓄᑦ ᐱᔭᐅᒋᐊᖃᕈᓂ” ᑖᒃᑯᓄᖓ 

“ᐋᖅᑭᑦᓯᒪᔪᓂᑦ” ᑐᓴᐅᒪᑎᑦᑎᓂᕐᒥᑦ ᐊᒻᒪᓗ ᐱᔨᑦᓯᕋᕐᓂᕐᒥᑦ 

ᐅᖃᐅᓯᕐᒧᑦ ᐃᓕᓴᕆᔭᐅᓯᒪᔪᒧᑦ  

 

ᑐᕌᖓᔪᖅ ᓄᓇᓕᓐᓄᑦ ᐱᔭᐅᒋᐊᖃᙱᒃᑲᓗᐊᕈᓂ 

 

 

 

ᑐᕌᖓᓪᓚᕆᙱᑦᑐᖅ ᓇᒻᒥᓂᕆᔭᐅᔪᓄᑦ ᑎᒥᐅᔪᓄᑦ  

 

 

ᑐᕌᖓᔪᖅ ᓇᒻᒥᓂᔭᐅᔪᓄᑦ ᑎᒥᐅᔪᓄᑦ (ᐃᓚᒋᔭᐅᔪᑦ 

ᓇᒻᒥᓂᕆᔭᐅᔪᑦ ᐊᒻᒪᓗ ᐊᓯᖏᑦ ᐋᖅᑭᑦᓱᖅᓯᒪᔪᒥᑦ ᑎᒥᐅᔪᑦ 

ᐱᔨᑦᓯᕋᓲᑦ ᐅᕝᕙᓘᓐᓃᑦ ᑐᑭᓯᒋᐊᕈᑎᑦᓴᑦ ᑐᓂᓯᓲᑦ ᐃᓄᓕᒫᓄᑦ 

ᓄᓇᕗᒻᒥ)  

 

ᑐᕌᖓᖏᑦᑐᖅ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓄᑦ, 

ᑐᑦᑕᕐᕕᖏᓐᓄᑦ ᐊᒻᒪᓗ ᑎᒥᐅᔪᓄᑦ  

 

 

ᑐᕌᖓᔪᖅ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓄᑦ, ᑐᑦᑕᕐᕕᖏᓐᓄᑦ 

ᐊᒻᒪᓗ ᑎᒥᐅᔪᓄᑦ  

 

 

 

ᑎᒥᐅᔪᑦ ᓄᓇᕗᒻᒥ ᑐᑭᖃᖅᑎᑕᐅᓂᖓ ᐱᖁᔭᕐᒧᑦ4 

 

 
3 ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᕗᑦ – ᐃᓗᓕᖃᐅᑦᑎᐊᖅᑐᖅ ᐸᕐᓇᐅᑎ ᒪᓕᑦᑐᖅ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᑦ ᐱᖁᔭᖓᓂ ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ 

ᓴᐳᔾᔨᓯᒪᓂᕐᒧᑦ ᐸᕐᓇᐅᑎᖓᓂ 2012-2016, ᓄᓇᕗᑦ ᒐᕙᒪᒃᑯᑦ, ᒪᑉᐱᖅᑐᒐᖅ iii. 
4 Idem, ᒪᑉᐱᖅᑐᒐᖅ 4. ᓄᓇᕗᒻᒥ ᑎᒥᐅᔪᑦ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᓂᑦ A, B ᐊᒻᒪᓗ C ᑕᐃᑲᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒥᑦ ᐱᖁᔭᕐᒥᑦ. 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 

 

• ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ 

• ᐃᓕᖅᑯᓯᓕᕆᔨᒃᑯᑦ 

• ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕋᔪᓕᕆᓂᖅ 

• ᐃᓕᓐᓂᐊᕐᓂᓕᕆᔨᒃᑯᑦ 

• ᐊᕙᑎᓕᕆᔨᒃᑯᑦ 

• ᒐᕙᒪᓕᕆᔨᒃᑯᑦ 

• ᐃᓄᓕᕆᔨᒃᑯᑦ 

• ᑮᓇᐅᔭᓕᕆᔨᒃᑯᑦ 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

• ᐃᖅᑲᓇᐃᔭᖅᑐᓕᕆᔨᒃᑯᑦ  

• ᒪᓕᒐᓕᕆᔨᒃᑯᑦ 

 

ᐊᓪᓚᕝᕕᐅᔪᑦ ᐊᒻᒪᓗ ᐱᓕᕆᕝᕕᐅᔪᑦ ᒪᓕᒐᓕᐅᕐᕕᒻᒧᑦ 

ᓄᓇᕗᒻᒥ 

 

ᐃᖅᑲᖅᑐᐃᕕᓕᕆᔩᑦ ᑎᒥᖏᑦ 

• ᐃᖅᑲᖅᑐᐃᕕᒃ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 

• ᓄᓇᕗᒻᒥ ᐃᖅᑲᖅᑐᐃᕕᒃ 

 

ᐃᓄᓕᒫᓄᑦ ᐱᓕᕆᕝᕖᑦ 

 

• ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓄᓇᕗᒻᒥ 

• ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

• ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

• ᒪᓕᒐᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ 

• ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 

• ᓄᓇᕗᒻᒥ ᓯᓚᑦᑐᖅᓴᕐᕕᒃ 

• ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 

• ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ 

• ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

• ᖁᓪᓖᑦ ᓄᓇᕘᒥ ᐊᕐᓇᓄᑦ ᑲᑎᒪᔩᑦ 

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ 

• ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ 

 

ᖁᐊᓯ−ᐃᖅᑲᖅᑐᐃᕕᓕᕆᔩᑦ ᑎᒥᖏᑦ 

(ᑭᓪᓕᖃᖅᑎᑕᐅᙱᑦᑐᑦ) 

• ᐃᓄᓐᓄᑦ ᐱᔪᓐᓇᐅᑎᓄᑦ ᐋᖅᑭᒋᐊᒃᑲᐃᔩᑦ 

• ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔭᕆᐊᖃᖅᑐᓄᑦ ᑲᑎᒪᔩᑦ 

• ᐃᒥᐊᓗᒻᒧᑦ ᓚᐃᓴᓐᓯᑖᕐᓂᕐᒧᑦ ᑲᑎᒪᔩᑦ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

13. ᖃᓄᐃᓕᐅᕐᓂᕐᒧᑦ ᐅᓂᒃᑳᓕᐊᑦ  

13.1  ᐃᖅᑲᓇᐃᔭᖅᑏᑦ ᐊᒻᒪᓗ ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᑎᑦᑎᓂᖅ 

 

• ᐱᖓᓲᔪᖅᑐᓂᑦ ᐅᓪᓗᓕᒫᖅᑐᓂᑦ ᐃᓂᑕᖃᖅᑐᖅ5 ᑕᐃᑲᓂ ᐊᓪᓚᕝᕕᖓᓂ ᐅᖃᐅᓯᕐᓄᑦ ᑲᒥᓯᓇᒧᑦ. 

 

ᑎᑭᓪᓗᒍ ᒫᑦᓯ 31, 2025, ᒪᕐᕉᒃ ᐃᓂᒋᔭᐅᔫᒃ ᐃᓐᓄᑦᑕᐅᓯᒪᓚᐅᖅᑑᒃ: 

• ᑐᑭᒧᐊᖅᑎᑦᓯᔨ ᐅᐸᓗᖓᐃᔭᑦᓯᐊᖅᓯᒪᓂᒃᑯᑦ ᐸᕐᓇᐃᓂᕐᒧᑦ ᐊᒻᒪᓗ ᐊᑐᐊᒐᓕᐅᕐᓂᕐᒧᑦ 

• ᖃᐅᔨᓇᓱᓐᓂᕐᒧᑦ ᐊᒻᒪᓗ ᖃᐃᔨᓴᕐᓂᕐᒧᑦ ᐱᓕᕆᔨ  

 

ᐊᒻᒪᓗ ᒪᑐᐃᖓᔪᖃᓚᐅᖅᑐᖅ ᐊᑕᐅᓯᕐᒧᑦ ᐃᓂᒋᔭᐅᔪᒧᑦ: 

• ᐊᐅᓚᑦᓯᔨ, ᑐᓴᐅᒪᑎᑦᓯᔾᔪᑎᓄᑦ 

• ᐊᖓᔪᖅᑲᐅᑎᓄᑦ ᐃᑲᔪᖅᑎ ᐃᓂᖓ ᐊᓯᔾᔨᖅᑕᐅᓚᐅᖅᑐᖅ ᐊᑲᐅᓈᖅᑎᑦᓯᒍᒪᔪᑦ ᐱᑕᖃᕆᐊᖃᕐᓂᖓᓂ ᐃᓯᖅᐸᓪᓕᐊᔪᓄᑦ 

ᐱᓕᕆᔨᒻᒪᕆᐅᑉ ᐃᓂᖓᓂ. ᓄᓇᕗᒻᒥᐅᑕᖅ ᐃᓄᒃ ᒫᓐᓇᐅᔪᖅ ᑕᕝᕙᓃᑦᑐᖅ ᐃᓂᒥᑦ.  

• ᐃᓂᒋᔭᐅᔪᖅ ᐅᖃᐅᓯᕐᓄᑦ ᑲᒥᓯᓇ ᐃᓐᓄᑦᓯᒪᙱᑦᑐᖅ, ᑭᖑᓪᓕᕐᒥᑦ ᐅᖃᐅᓯᕐᓄᑦ ᑲᒥᓯᓇ ᐱᔭᕇᓚᐅᖅᑐᖅ ᐃᓕᓯᒪᓂᖓᓂ 

ᕕᕝᕗᐊᓕ 2025-ᒥᑦ.  

ᑎᑭᓪᓗᒍ ᒫᑦᓯ 31, 2025, ᑎᓴᒪᑦ ᐃᓂᒋᔭᐅᔪᑦ ᐃᓐᓄᑦᓯᒪᓚᐅᙱᑦᑐᑦ: 

 

• ᓄᓇᕗᒻᒥ ᐅᖃᐅᓯᕐᓄᑦ ᑲᒥᓯᓇ 

• ᖃᐅᔨᓇᓱᓐᓂᕐᒧᑦ ᐊᒻᒪᓗ ᖃᐃᔨᓴᕐᓂᕐᒧᑦ ᐱᓕᕆᔨ − ᐅᐃᕖᑎᑐᑦ  

• ᐊᐅᓚᑦᓯᔨ ᑐᓴᐅᒪᑎᑦᓯᔾᔪᑎᓄᑦ 

• ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖓᓄᑦ ᑐᓴᐅᒪᑎᑦᓯᓂᕐᒧᑦ ᐱᓕᕆᔨ 

 

• ᓄᕕᐱᕆ 2024-ᒥᑦ, ᐃᖅᑲᓇᐃᔭᖅᑏᑦ ᐅᐸᑦᑕᐅᓯᒪᓪᓗᑎᒃ ᐃᓕᓐᓂᐊᖅᑎᑕᐅᓚᐅᖅᑐᑦ ᓄᓇᕗᑦ ᐅᖃᐅᓯᕐᓄᑦ ᒪᓕᒐᖏᓐᓂᒃ. 

 

13.2  ᐊᐅᓪᓚᖃᑦᑕᕐᓂᐅᔪᑦ, ᑲᑎᒻᒪᒋᐊᖃᑦᑕᕐᓂᐅᔪᑦ, ᐱᓕᒻᒪᖅᓴᕐᓂᐅᔪᑦ ᐃᖅᑲᓇᐃᔮᕐᒨᖓᔪᓄᑦ ᐊᒻᒪᓗ ᐊᓯᖏᑦ 

ᓱᑎᑕᐅᒐᓚᑦᑐᓄᑦ ᐅᐸᖃᑦᑕᕐᓂᐅᔪᓪᓗ ᐅᑯᐊᖑᕗᑦ 

• ᓄᓇᕗᒻᒥᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐅᐸᓚᐅᕐᒥᔪᖅ ᐃᓄᒃᑑᖅᑕ ᐅᖃᐅᓯᓕᕆᓂᕐᒧᑦ ᓱᑎᑕᐅᕈᓘᔭᖅᑎᓪᓗᒋᑦ 

ᑎᓰᑉᐱᕆ 4, 2024ᒥᑦ, ᐊᖅᓴᕐᓃᑦ ᑐᔪᕐᒥᕕᒻᒥᑦ. 

• ᓄᓇᕗᒻᒥᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐅᐸᓚᐅᕐᒥᔪᖅ ᓄᓇᕗᑦ ᑐᓐᖓᕕᒃᑯᑦ ᐊᖅᕌᒍᑕᒫᖅᓯᐅᑎᖓᓄᑦ ᐅᑦᑐᕙ 22 – 

24ᒧᓄᑦ,  ᐅᓇᓕᑦᓴᔭᕋᓛᑦ ᐃᓪᓗᖁᑎᖓᓂᑦ ᐃᖃᓗᓐᓂᑦ. 

• ᓄᓇᕗᒻᒥᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᓚᒋᔭᐅᓚᐅᕆᕗᖅ ᒪᑐᐃᖅᑕᐅᓂᖓᓄᑦ “ᑰᒐᓛᖅ” ᐃᖃᓗᑦᑑᑦᓯᐊᕐᒥᑦ 

ᓯᑦᑏᑦᐱᕆ 2024-ᒥᑦ 

• ᓄᓇᕗᒻᒥᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᓚᒋᔭᐅᓚᐅᕆᕗᖅ ᐊᒻᒪᓗ ᐅᓂᒃᑳᕆᐊᖅᑐᖅᓯᒪᓚᐅᕐᒥᔪᖅ ᓄᓇᕗᒻᒥᐅᑕᐃᑦ 

ᐃᓕᓐᓂᐊᕐᕕᓐᓄᑦ ᐊᖓᔪᖅᑳᖏᓐᓄᑦ ᑲᑎᒻᒪᕕᔾᔪᐊᕐᓂᖓᓄᑦ ᓯᑦᑏᑉᐱᕆ 2024-ᒥᑦ 

• ᐅᑦᑑᑉᐱᕆ 2024−ᒥᑦ,  ᑲᒥᓴᓇ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᑲᓇᑕᓕᒫᒥᑦ, ᑲᒥᓴᓇᖓᑦ ᑎᐅᕐᕗᒡ,  

ᐳᓛᕆᐊᓚᐅᖅᐳᖅ ᓄᓇᕗᒻᒥᑦ.  ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓃᑦ ᐊᑎᓕᐅᖅᑕᐅᓚᐅᖅᐳᕐᓗ ᐊᓪᓚᕝᕕᖏᓐᓄᑦ 

ᑲᒥᓴᓇᖓᑕ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᑲᓇᑕᓕᒫᒧᑦ ᐊᒻᒪᓗ ᐊᓪᓚᕝᕕᖓᓗᑦᑕᐅᑦ ᐅᖃᐅᓯᓕᕆᓂᕐᒧᑦ 

ᑲᒥᓴᓇᖓᑕ ᓄᓇᕗᒻᒥᐅᑕᓄᑦ. 

• ᓄᓇᖃᖅᑳᖅᓯᒪᔪᓄᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐳᓛᕆᐊᓚᐅᖅᐳᖅ ᐊᓪᓚᕝᕕᖓᓄᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ 

ᓄᓇᕗᒻᒥᑦ ᔫᓂ 2024-ᒥᑦ 

 

 
5 ᐅᖃᐅᓯᕐᓄᑦ ᑲᒥᓯᓇ ᑎᒃᑯᐊᖅᑕᐅᓲᖑᒻᒪᑦ ᑲᒥᓯᓇᒧᑦ ᓄᓇᕗᒻᒧᑦ ᑕᐃᒪᐃᖁᔭᐅᓪᓗᓂ ᒪᓕᒐᓕᐅᕐᕕᒻᒧᑦ, ᑖᓐᓇ ᐃᓂᒋᔭᐅᔪᖅ ᐃᓱᒪᒋᖃᓯᐅᑎᖏᑕᕗᑦ.  

13.3  ᐃᓄᓐᓂᑦ ᑐᓴᖅᑎᑦᓯᓂᕐᒥᑦ 

 

• ᓰᐲᓰ ᓈᓚᐅᑎᒃᑯᑦ ᐊᐱᖅᓱᖅᑕᐅᓂᖅ 

• ᓰᐲᓰ ᑐᑦᓯᕋᖅᑐᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᑦ ᐊᑲᐅᙱᓕᐅᕈᑕᐅᔪᓂᑦ 

• ᑎᑎᕋᖅᓯᒪᔪᑦ ᓴᖅᑭᔮᖅᑐᖅ ᑕᐃᑲᙵᑦ Microsoft Real AI ᐊᐱᖅᓱᕐᓂᕐᒧᑦ 

• ᓰᐲᓰ ᐅᑭᐅᖅᑕᖅᑐᒥᑦ ᐊᐱᖅᓱᖅᑕᐅᓂᖅ ᐱᔾᔪᖃᖅᓱᑎ ᐊᐅᓚᑦᓯᔨᐅᔪᒥᑦ ᐊᒻᒪᓗ ᐅᖃᐅᓯᕐᓄᑦ ᐅᓐᓂᕐᓗᒍᑕᐅᔪᓂᑦ 

• APTN ᐱᕙᓪᓕᐊᔪᑦ ᐱᔾᔪᑎᖃᖅᓱᑎ ᐊᐅᓚᑦᓯᔨᐅᔪᒥᑦ ᐊᒻᒪᓗ ᐅᖃᐅᓯᕐᓄᑦ ᐅᓐᓂᕐᓗᒍᑕᐅᔪᓂᑦ 

• ᐅᓐᓂᕐᓗᒍᑕᐅᔪᖅ MS ᐃᓄᒃᑎᑑᓕᖅᑎᑦᓯᓲᖅ ᓴᖅᑭᔮᖅᑐᖅ ᑕᕆᔮᑦᓴᒃᑯᑦ ᐊᒻᒪᓗ ᑎᑎᕋᖅᓯᒪᔪᒃᑯᑦ 

• ᓰᐲᓰ Northbeat ᐊᐱᖅᓱᕐᓂᖓ ᐱᔾᔪᑎᒋᓪᓗᒍ ᐃᓄᒃᑐᑦ ᐅᖃᐅᓯᖃᕐᓂᕐᒥᑦ ᑕᖅᑭᖓᓂ 

• ᐊᐱᖅᓱᖅᑕᐅᓂᖅ ᓰᐲᓰ ᐃᒐᓛᒃᑯᓐᓂ ᐱᔾᔪᑎᒋᓪᓗᒍ ᐅᖃᐅᓯᓕᕆᓂᐅᑉ ᑕᖅᑭᖓ 

 

 

13.4 ᐱᓕᕆᐊᑦᓴᑦ 

 

• ᕿᒥᕐᕈᐊᓚᐅᖅᑕᕗᑦ ᐱᔭᕇᖅᓯᒪᔪᑦ ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᓂᑦ ᑐᓂᔭᐅᔪᑦ ᓇᒻᒥᓂᕆᔭᐅᔪᓂᑦ, ᐊᖏᖅᑕᐅᓪᓗᑎᒃ 

ᐊᒻᒪᓗ ᖃᐅᔨᒋᐊᕐᕕᐅᒃᑲᓐᓂᖅᓱᑎ ᑕᐃᒪᐃᒋᐊᖃᖅᑎᓪᓗᒋᑦ. 

 

• ᖃᐅᔨᓴᓚᐅᖅᑐᑦ ᐅᓐᓂᕐᓗᒍᑕᐅᔪᓂᑦ ᑐᓂᔭᐅᔪᓂᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊᖓᓄᑦ. 

 

• ᖃᐅᔨᒋᐊᒃᑲᓐᓂᓚᐅᖅᑐᒍᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᑐᓕᖁᔭᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᒃ. 

 

 

 

 

 

 

14 ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑏᑦ    

 

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ (ILPA) ᑕᐃᒪᐃᑎᑦᓯᕗᖅ ᓇᒻᒥᓂᕆᔭᐅᔪᑦ ᑲᑐᔾᔨᖃᑎᒌᑦ, ᓄᓇᓕᐅᔪᑦ, ᐊᒻᒪᓗ 

ᒐᕙᒪᑐᖃᒃᑯᑦ ᐱᓕᕆᕝᕕᖏᑦ, ᑐᑦᑕᕐᕕᖏᑦ ᐊᒻᒪᓗ ᑎᒥᐅᔪᑦ ᓄᓇᕗᒻᒥ ᐊᑐᐃᓐᓇᐅᑎᑦᓯᓗᑎᒃ ᑐᓴᐅᒪᔪᓕᕆᔾᔪᑎᖏᓐᓂᒃ ᐊᒻᒪᓗ 

ᐱᔨᑦᓯᕋᕈᑎᖏᓐᓂᒃ ᐃᓄᓕᒫᓄᑦ ᐃᓄᐃᑦ ᐅᖃᐅᓯᖓᑎᒍᑦ. ᑕᐃᒪᐃᑦᑐᑦ ᑐᓴᐅᒪᔪᓕᕆᔾᔪᑏᑦ ᐊᒻᒪᓗ ᐱᔨᑦᓯᕋᕈᑏᑦ ᐃᓚᖃᖅᑐᑦ 

ᓇᓗᓇᐃᒃᑯᑕᕐᓂᑦ, ᐊᑭᓐᓇᕐᒥᑦ ᐸᐃᐹᓂᑦ, ᑕᓚᕖᓴᒃᑯᑦ ᑕᑯᑦᓴᐅᑲᐃᓐᓇᓲᓂᑦ, ᐊᒻᒪᓗ ᑐᙵᓴᐃᔨᓂᑦ ᐊᒻᒪᓗ 

ᓂᐅᕕᖅᑐᓄᑦ/ᐱᔨᑦᓯᕋᖅᑕᐅᔪᓄᑦ ᐱᔨᑦᓯᕋᕈᑎᓂᑦ.  

 

ᑎᑭᓪᓗᒍ ᒫᑦᓯ 31, 2025, ᒪᕐᕉᓐᓂᒃ ᐱᔭᕇᖅᓯᒪᔫᓐᓂᒃ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᓂᑦ ᑐᓂᔭᐅᓚᐅᖅᑐᒍᑦ. ᒪᕐᕉᒃ 

ᐊᖏᖅᑕᐅᓯᒪᔫᒃ. ᖃᐅᔨᓴᖅᑕᐅᓚᐅᖅᑐᑦ, ᐊᒻᒪᓗ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᖃᐅᔨᒋᐊᒃᑲᓐᓂᓚᐅᖅᑐᑦ ᑲᑐᔾᔨᖃᑎᒌᓂᑦ 

ᒪᓕᒋᐊᓕᓐᓂᒃ ᓇᓗᓇᐃᖅᑕᐅᓯᒪᔪᓂᑦ ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᒥᑦ ᑲᔪᖏᖅᓴᐃᓂᕐᒥᑦ ᑲᑐᔾᔨᖃᑎᒌᓂᑦ ᐊᑐᓕᖅᑎᑦᓯᓗᑎᒃ 

ᑐᕌᒐᕆᔭᖏᓐᓂᒃ ᓇᓗᓇᐃᖅᑕᐅᓯᒪᔪᒥᑦ ᖃᖓᒨᖓᕆᐊᖃᕐᒪᖔᑦ. 

ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎ ᐊᑐᕆᐊᖃᓪᓚᕆᙱᑦᑐᖅ, ᐊᔭᐅᖅᑐᐃᕗᒍᑦ ᑲᑐᔾᔨᖃᑎᒌᓂᑦ ᑕᐃᒪᐃᑦᑐᒥᑦ ᐱᔭᕇᖅᓯᓗᑎᒃ ᐊᒻᒪᓗ 

ᐅᕙᑦᑎᓐᓄᑦ ᐃᑲᔪᖅᑕᐅᓗᑎᒃ ᐸᕐᓇᐃᓂᕐᒥᑦ ᐊᒻᒪᓗ ᐊᑐᓕᖅᑎᑦᓯᓂᕐᒥᑦ ᐸᕐᓇᐅᑎᖏᓐᓂᒃ. ᑕᐃᒪᐃᑦᑐᖅ ᐸᕐᓇᐅᑎ ᐱᒻᒪᕆᐅᕗᖅ; 

ᐱᕕᖃᖅᑎᑦᓯᓲᖅ ᑲᑐᔾᔨᖃᑎᒌᓂᑦ ᐸᕐᓇᐃᔪᓐᓇᕐᓗᑎᒃ ᓯᕗᓂᑦᓴᒥᑦ ᖃᓄᐃᓕᐅᕈᑎᑦᓴᓂᑦ ᒪᓕᑦᓯᐊᕋᓗᐊᕐᒪᖔᑦ ᐃᓄᐃᑦ ᐅᖃᐅᓯᖓᓄᑦ 

ᓴᐳᔾᔨᓯᒪᓂᕐᒥᑦ ᐱᖁᔭᖓᓂ ᐊᒻᒪᓗ ᐃᑲᔪᕐᓂᐊᖅᑐᖅ ᐊᐅᓚᑦᓯᓂᕐᒥᑦ ᒪᓕᑦᓯᐊᕆᐊᖃᕐᓂᖏᓐᓂᒃ. 

 

 

 

 

15. ᑮᓇᐅᔭᐃᑦ ᐊᑐᖅᑐᑦᓴᓄᑦ ᐅᓂᒃᑳᓕᐊᑦ   

 

ᐅᓂᒃᑳᑦ ᑮᓇᐅᔭᕐᓄᑦ ᐊᑐᖅᑐᑦᓴᓄᑦ ᐊᒻᒪᓗ ᑮᓇᐅᔭᐃᔭᐅᑎᓄᑦ 

 

ᐊᕐᕌᒍᓄᑦ ᐱᖓᓱᓄᑦ ᑕᑯᖃᓯᐅᑎᓂᕐᒥᑦ ᓇᐃᓈᕆᔾᔪᑎ 

 2025-2026 2024-2025 2023-2024 

ᑮᓇᐅᔭᐃᑦ ᐊᑐᖅᑐᑦᓴᐃᑦ 1,333000 1,290,000 1,116,000 

ᑮᓇᐅᔭᐃᔭᐅᑏᑦ    

ᐋᖅᑭᕕᔅᓯᒪᔪᑦ ᑮᓇᐅᔭᓕᐊᑦ 1,122,000 1,079,000 836,000 

ᐃᖅᑲᓇᐃᔭᓚᐅᑲᑦᑐᓄᑦ ᑮᓇᐅᔭᓕᐊᑦ 0 0 0 

ᖃᖓᑦᑕᐅᑏᑦ ᐊᒻᒪᓗ ᐃᖏᕋᔪᓕᕆᓂᖅ 41,000 41,000 1,000 

ᐱᖁᑏᑦ ᐊᒻᒪᓗ ᓱᓇᒃᑯᑖᑦᓴᑦ 40,000 40,000 15,000 

ᓂᐅᕕᖅᑕᐅᓯᒪᔪᑦ ᐱᔨᑦᓯᕋᕈᑏᑦ 25,000 25,000 5,000 

ᐊᐅᓚᔪᓐᓇᐅᑏᑦ 0 0 0 

ᑳᓐᑐᕌᒃ ᐱᔨᑦᓯᕋᕈᑏᑦ 76,000 76,000 257,000 

ᐊᑭᓕᕆᐊᓖᑦ ᐊᒻᒪᓗ ᐊᑭᓕᐅᑏᑦ 15,000 15,000 1,000 

ᐊᓯᖏᑦ ᐊᑭᓕᕆᐊᓖᑦ 14,000 14,000 1,000 

ᑕᖏᖃᖅᑐᑦ ᐱᖁᑏᑦ 0 0 0 

ᖃᕋᓴᐅᔭᕐᒧᑦ ᐊᑐᒐᖅ ᐊᒻᒪ ᖃᕋᓴᐅᔭᓕᕆᔾᔪᑎ 0 0 0 

    

ᑲᑎᑦᑐᒋᑦ ᑮᓇᐅᔭᐃᔭᐅᑏᑦ 1,333,000 1,290,000 1,175,717 

ᐅᐃᒍᖓ 

ᑕᕝᕙᓂ ᐃᓚᖓᓂ, ᐅᑯᐊ ᓈᓴᐅᑎᑦ ᐃᑲᔫᑕᐅᓂᐊᖅᐳᑦ ᖃᐅᔨᓴᖅᑕᐅᓗᑎᒃ ᐅᖃᐱᓘᑕᐅᔪᑦ ᑐᙵᕕᒋᔭᐅᓗᑎᒃ 

ᐃᓚᖏᑦ ᓇᓗᓇᐃᖅᑕᐅᓯᒪᔪᑦ ᒪᓕᒋᐊᓖᑦ, ᓲᕐᓗ: ᑐᓴᐅᒪᔪᓕᕆᔾᔪᑎᑦ, ᐅᖃᐅᓯᖅᑕᑦ ᐊᒃᑐᖅᑕᐅᔪᑦ, ᐱᓕᕆᔩᑦ 

ᐃᓚᐅᔪᑦ ᐅᕝᕙᓘᓐᓃᑦ ᖃᓄᐃᓕᖓᓂᖏᑦ. 

 

ᑎᑎᕋᖅᓯᒪᔪᑦ 1 -  ᐅᓐᓂᕐᓘᑕᐅᔪᑦ ᖃᔅᓯᐅᓂᖏᑦ 

 
ᐅᖃᐱᓘᑕᐅᔪᑦ ᖃᑦᓯᐅᓂᖏᑦ 

ᐱᔪᓐᓇᖅᑎᑕᐅᔪᖅ 30 

ᐱᔪᓐᓇᖅᑎᑕᐅᙱᑦ

ᑐᖅ 

3 

ᑲᑎᖦᖢᒋᑦ 33 

 

 

 

 

 

 

 

 

 

 

 

91%

9%

ᐊᑕᖐᓗᓂ

Admissible

Inadmissible

ᑎᑎᕋᖅᓯᒪᔪᑦ 2 - ᑐᓴᐅᒪᔪᓕᕆᔾᔪᑎᑦ ᓇᐅᒃᑰᕐᒪᖔᑦ 
 

ᑐᓴᐅᒪᔪᓕᕆᔾᔪᑎᑦ 

ᓇᐅᒃᑰᕐᒪᖔᑦ 

ᖃᑦᓯᐅᓂᖏᑦ 

ᐅᓐᓂᕐᓘᑕᐅᔪᑦ 

ᐅᖃᓪᓚᓐᓂᒃᑯᑦ 

(ᐅᐸᒍᑎᓗᓂ 

ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ) 

8 

ᑎᑎᕋᖅᑕᐅᔪᖅ 

(ᑎᑎᖅᑲᑎᒍᑦ, 

ᓱᒃᑲᔪᒃᑯᑦ 

ᐅᕝᕙᓘᓐᓃᑦ 

ᐃᕐᖐᓐᓈᖅᑕᐅᑎᒃᑯ

ᑦ) 

8 

ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᒡᓚᒡᕕᐊ 

(ᐃᓗᐊᓂ 

ᖃᐅᔨᓴᕐᓂᖅ) 

17 

ᑲᑎᖦᖢᒋᑦ 33 

 

 

 

 

 

 

 

 

24%

24%

52%

ᑐᓴᐅᒪᔪᓕᕆᔾᔪᑎᑦ ᓇᐅᒃᑰᕐᒪᖔᑦ

Verbal (in person or by
phone)

Written (by letter, fax or e-
mail)

OLC (Internal investigation)

ᑎᑎᕋᖅᓯᒪᔪᑦ 3 - ᐅᖃᐅᓯᖅ 
 

ᐅᖃᐅᓯᖅ ᖃᑦᓯᐅᓂᖏᑦ 

ᐃᓄᒃᑎᑐᑦ 14 

ᐃᓄᒃᑎᑐᑦ ᐊᒻᒪ 

ᐃᓄᐃᓐᓇᖅᑐᓐ 2 

ᐃᓄᒃᑎᑐᑦ ᐊᒻᒪᓗ 

ᐅᐃᕖᑎᑐᑦ 4 

ᐃᓄᒃᑎᑐᑦ, 

ᐃᓄᐃᓐᓇᖅᑐᓐ ᐊᒻᒪᓗ 

ᐅᐃᕖᑎᑐᑦ. 

13 

ᐅᐃᕖᑎᑐᑦ 0 

ᐃᓄᐃᓐᓇᖅᑐᓐ 0 

ᑲᑎᖦᖢᒋᑦ 33 

 

 

 

 

 

 

 

 

 

 

 

43%

6%12%

39%

0% 0%

ᐅᖃᐅᓯᖅ

Inuktut

Inuktut and Inuinnaqtun

Inuktut and French

Inuktut, Inuinnaqtun and
French

French

Inuinnaqtun

ᑎᑎᕋᖅᓯᒪᔪᑦ 4 - ᐱᓕᕆᕝᕕᒃ 
 

ᓇᑭᙶᕐᓂᖏᑦ ᓈᓴᐅᑎᖓ 

ᓄᓇᕗᒻᒥ 14 

ᓄᓇᓕᒃ 2 

ᓇᖕᒥᓂᕆᔭᐅᔪᖅ 15 

ᒐᕙᒪᑐᖃᒃᑯᑦ 2 
ᐊᓯᖏᑦ 

(ᓇᓗᓇᐃᔭᖅᓯᒪᙱᑦᑐᑦ 

ᓇᑭᙶᕐᓂᖏᓐᓂᒃ 

ᒪᓕᒐᕐᓂᒃ/ᐊᓯᔾᔨᖅᑕᖅᑐᑦ, 

ᓱᕙᓕᑭᐊᖑᔪᑦ/ᐱᐅᙱᑦᑐᒃᑰᖅ

ᑐᑦ/ 

0 

ᑲᑎᖦᖢᒋᑦ 33 

 

 

 

 

 

 

 

42%

6%

46%

6%

ᐱᓕᕆᕝᕕᒃ

Territorial

Municipal

Private

Federal

ᑎᑎᕋᖅᓯᒪᔪᑦ 5 - ᐱᔪᓐᓇᕐᓂᕆᔭᐅᔪᑦ ᐃᖅᑲᓇᐃᔭᕐᕕᖏᑎᒍᑦ 
 

ᓇᑭᙶᕐᓂᖏᑦ ᐱᔪᓐᓇᖅᑎᑕᐅ

ᔪᖅ 
ᐱᔪᓐᓇᖅᑎᑕᐅ

ᙱᑦᑐᖅ 
ᑲᑎᖦ

ᖢᒋᑦ 

ᓄᓇᕗᒻᒥ 12 2 14 

ᓄᓇᓕᒃ 2 0 2 

ᓇᖕᒥᓂᕆᔭᐅᔪᖅ 14 1 15 

ᒐᕙᒪᑐᖃᒃᑯᑦ 2 0 2 
ᐊᓯᖏᑦ 

(ᓇᓗᓇᐃᔭᖅᓯᒪᙱᑦᑐᑦ 

ᓇᑭᙶᕐᓂᖏᓐᓂᒃ 

ᒪᓕᒐᕐᓂᒃ/ᐊᓯᔾᔨᖅᑕᖅᑐ

ᑦ, 

ᓱᕙᓕᑭᐊᖑᔪᑦ/ᐱᐅᙱᑦ

ᑐᒃᑰᖅᑐᑦ/ 

0 0 0 

ᑲᑎᖦᖢᒋᑦ 30 3 33 

 

 

 

 

 

 

Territorial Municipal Private Federal
0

5

10

15

ᐱᔪᓐᓇᕐᓂᕆᔭᐅᔪᑦ

ᐃᖅᑲᓇᐃᔭᕐᕕᖏᑎᒍᑦ

Admissible Inadmissible

ᑎᑎᕋᖅᓯᒪᔪᑦ 6 - ᖃᓄᐃᓕᖓᓂᖏᑦ ᐱᓕᕆᕝᕕᑎᒍᑦ 
 

ᓇᑭᙶᕐᓂᖏᑦ 
ᐱᓕᕆᐊᖑ

ᐃᓐᓇᕐᓂᐊ

ᖅᑐᖅ 

ᒪᑐᓯᒪᔪ

ᖅ ᖁᔭᓈᖅᑕᐅᔪᖅ ᑲᑎᖦᖢᒋ

ᑦ 

ᓄᓇᕗᒻᒥ 8 5 1 14 

ᓄᓇᓕᒃ 1 0 1 2 

ᓇᖕᒥᓂᕆᔭᐅᔪᖅ 4 6 5 15 

ᒐᕙᒪᑐᖃᒃᑯᑦ 1 1 0 2 
ᐊᓯᖏᑦ 

(ᓇᓗᓇᐃᔭᖅᓯᒪᙱᑦᑐᑦ 

ᓇᑭᙶᕐᓂᖏᓐᓂᒃ 

ᒪᓕᒐᕐᓂᒃ/ᐊᓯᔾᔨᖅᑕᖅᑐ

ᑦ, 

ᓱᕙᓕᑭᐊᖑᔪᑦ/ᐱᐅᙱᑦ

ᑐᒃᑰᖅᑐᑦ/ 

0 0   0 

ᑲᑎᖦᖢᒋᑦ 14 12 7 33 

 

 

 
 

 

 

Territorial Municipal Private Federal
0
1
2
3
4
5
6
7
8
9

ᖃᓄᐃᓕᖓᓂᖏᑦ ᐱᓕᕆᕝᕕᑎᒍᑦ

Ongoing Closed Abandoned

ᑎᑎᕋᖅᓯᒪᔪᑦ 7 – ᓄᓇᕗᒻᒥ ᐅᓐᓂᕐᓘᑕᐅᔪᑦ 
 

ᒐᕙᒪᒃᑯᓐᓂ 

ᐱᓕᕆᕝᕕᒃ 
ᐋᓐᓂ

ᐊᖃᕐᓇ

ᙱᑦᑐ

ᓕᕆᔨᒃ

ᑯᑦ 

ᐃᓕᓐᓂᐊᕐ

ᓂᓕᕆᔨᒃᑯᓐ

ᓂᑦ 

ᓄᓇ

ᓕᖕᓂ 

ᒐᕙᒪ

ᒃᑯᓐᓂ

ᓪᓗ 

ᐱᔨᑦ

ᑎᕋᖅ

ᑎᒃᑯᑦ 

ᒪᓕᒐᓕᕆᔨᒃᑯᑦ 
 

ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯ

ᓪᓗ ᑲᑎᒪᔨᖏᑦ 

ᐊᐅᓪᓚᕐ

ᓂᖅ 

ᓄᓇᕗᒻᒧᑦ 

ᓄᓇᕗᒻᒥ 

ᑐᓴᒐᒃᓴᓕ

ᕆᔨᑦ 

ᑲᑎᖦ

ᖢᒋᑦ 

ᖃᑦᓯᐅᓂᖏ

ᑦ 
6 2 1 2 1 1 1 14 

 

 

 

 

 

 

 

 

 

Dept of health
43%

Dept of education
15%

CGS
7%

Dept of Justice
14%

liquor and 
Cannabis Board

7%

Travel Nunavut 
7%

Nunavut Media
7%

ᓄᓇᕗᒻᒥ ᐅᓐᓂᕐᓘᑕᐅᔪᑦ

ᑕᒪᐃᓐᓄᑦ ᐅᖃᐱᓘᑕᐅᔪᑦ 

18% : ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᓐᓂᕐᓗᒍᑕᐅᔪᑦ 

82% : ᑭᖑᓂᑦᑎᓐᓂ ᐅᓐᓂᕐᓗᒍᑕᐅᔪᑦ 

  

 

18%

82%

ᑕᒪᐃᓐᓄᑦ ᐅᖃᐱᓘᑕᐅᔪᑦ

Dept of health
complaints

Other complaints


